
ረቡዕ ብዕራችን ለኢትዮጵያ ህዳሴ ይተጋል!

የኢትዮጵያ አየር መንገድ .. ወደ ገጽ 11 ዞሯል

82ኛ   ዓመት   ቁጥር  284 ሰኔ 14 ቀን  2015   ዓ.ም   ዋጋ 10.00

ሞገስ ጸጋዬ 

አዲስ አበባ:- የኢትዮጵያ አየር መንገድ የአፍሪካ የአየር 
ትራንስፖርት እንዲያድግ ከፍተኛ ሚና እየተጫወተ መሆኑን 
የኢትዮጵያ አየር መንገድ ግሩፕ ዋና ሥራ አስፈጻሚ መስፍን 
ጣሰው አስታወቁ። 

በአፍሪካ አቪዬሽን ዘርፍ ያሉ ፈተናዎችን ለይቶ  
መፍትሔ  ላይ ይመክራል ተብሎ የሚጠበቀው ዓለም አቀፉ 
የትራንስፖርት ማህበር “የአቪዬሽን ዘርፉን አቅም መጠቀም” 
በሚል መሪ  ሃሳብ ጉባዔውን  በአዲስ አበባ ማካሄድ 
ጀምሯል።  

የኢትዮጵያ አየር መንገድ ግሩፕ ዋና ሥራ አስፈጻሚ አቶ 
መስፍን ጣሰው ለጋዜጠኞች በሰጡት ማብራሪያ እንደገለጹት፤ 
የኢትዮጵያ አየር መንገድ የአፍሪካ የአየር ትራንስፖርት

የኢትዮጵያ አየር መንገድ 
የአፍሪካን የአየር ትራንስፖርት ለማሳደግ እየሠራ ነው

አቶ መስፍን ጣሰው

በመንገዱ መጓተት ምክንያት ለእንግልት ተዳርገናል
- የጎንደር አዘዞ ነዋሪዎች

ግንባታው የዘገየው በኮንትራክተሩ የአፈጻጸም ማነስ ነው
- የኢትዮጵያ መንገዶች አስተዳደር

በክልሉ ሕገ ወጥ .. ወደ ገጽ 11 ዞሯል

ሞገስ ተስፋ 

አዲስ አበባ፡- በቤንሻንጉል ክልል የሚስተዋለውን 
ህገ ወጥ የወርቅ ግብይትና ዝውውር ለመቆጣጠር 
ግብረ ኃይል  ተቋቁሞ እየተሰራ መሆኑን የክልሉ ርዕሰ 
መስተዳድር አቶ አሻድሊ ሀሰን ገለጹ።  በክልሉ ከ10 ሺ

በክልሉ ሕገ ወጥ የወርቅ 
ዝውውርን ለመቆጣጠር 
ግብረ ኃይል  ተቋቁሞ 

እየተሠራ ነው

አቶ አሻድሊ ሀሰን 

ፎ

ዮ
ን

“ትናንትናን መለስ ብለን ማየት  የምንችል፤ ዛሬን 
አበክረን የምንሠራና ነገን የምንዋጅ  

መሆን መቻል አለብን”
-  ጠቅላይ ሚኒስትር  ዐቢይ አሕመድ (ዶክተር) 

ጠቅላይ ሚኒስትር ዐቢይ አሕመድ የጤና ኤግዚቢሽኑን ሲጎበኙ



ዜና

ታደሠ ብናልፈው 

 አዲስ አበባ፡- ከቀጣይ ሐምሌ ወር 2015 በጀት 
ዓመት ጀምሮ 169 የፌዴራል ተቋማት ግዥዎቻቸውን 
በኤሌክትሮኒክስ ሥርዓት እንደሚፈፅሙ  የመንግሥት ግዥና 
ንብረት ባለሥልጣን አስታወቀ። 

የመንግሥት ግዥና ንብረት ባለሥልጣን በትናትናው 
ዕለት  የኤሌክትሮኒክስ የግዥ ሥርዓትን በተመለከተ 
ከአቅራቢዎች ጋር ውይይት አካሂዷል።  

ውይይቱን የመሩት የመንግሥት ግዥና ንብረት 
ባለሥልጣን ዋና ዳይሬክተር አቶ ሀጂ ኢብሳ፤ በቀጣይ 
ሐምሌ ወር ጀምሮ 169 የፌዴራል መንግሥት ተቋማት 
ግዥዎቻቸውን በኤሌክትሮኒክስ ይፈጽማሉ ብለዋል። 

የኤሌክትሮኒክስ የግዥ  ሥርዓት ምንም አይነት የሰው 
ኃይል ሳያስፈልግ መተግበሪያውን በራሱ ኦዲት ማድረግ 
ስለሚያስችል ከሙስናና ከብልሹ  አሠራር የፀዳ የግዥ ሥርዓት 
እንዲኖር  ያደርጋል፤ ይህም  በግዥ ስበብ የሚፈጸመውን 
ሌብነት ሙሉ ለሙሉ ይቀርፋል ሲሉ ተናግረዋል። 

በተጨማሪም  የኤሌክትሮኒክስ ግዥ መፈፀሙ  በሰኔ 
ወር የሚደረገውን የግዥ  ግርግር ቀርፎ  ቀልጣፋ  አገልግሎት 
ለመስጠት  የሚያስችል ነው  ብለዋል። 

95 የመንግሥት ተቋማት  የኤሌክክትሮኒክ ግዥ 
ሥርዓትን ለመከተል ሥልጠና እየወሰዱ ነው  ያሉት ኃላፊው፤  
ሥልጠናውን ሲጨርሱ ከቀጣይ ሐምሌ ወር ጀምረው  
ግዥዎቻቸውን በኤሌክትሮኒክስ የሚፈፅሙ ይሆናል ሲሉ 
ተናግረዋል። 

ባለፉት ዘጠኝ ወራት 70 የፌዴራል የመንግሥት 
ተቋማት ሙሉ በሙሉ ግዥዎቻቸውን በኤሌክትሮኒክስ 
ያደረጉ ሲሆን፤ አራት ተቋማት ከግዥ ሥርዓቱ ወጥተዋል 
ብለዋል።   

ተቋማት ግዥዎቻቸውን በኤሌክትሮኒክስ   ሲያደርጉ  
ከአምስት  እስከ 25 በመቶ  የሚሆን በጀት ከምዝበራ 
ማስቀረት ይችላሉ ያሉት አቶ ሃጂ፤ አምስት በመቶ 
የሚሆነውን ከአላስፈላጊ  ወጪ ማስቀረት ከተቻለ   እስከ 40 
ሚሊዮን ብር  ከብክነት ይድናል ሲሉ አስገንዝበዋል። 

 ከመንግሥት ዓመታዊ በጀት ውስጥ ከ60 እስከ 
70 በመቶ የሚሆነው በጀት ለግዥ የሚውል መሆኑን  
ጠቁመው፤  መንግሥት የበጀተው የግዥ በጀት  ለታለመለት 
ዓላማ እንዲውል  የፌዴራል ተቋማት  ግዥዎቻቸውን 
በኤሌክትሮኒክስ ማድረግ አለባቸው ሲሉ ጠቁመዋል። 

አቶ ሀጂ አያይዘውም የክልል የመንግሥታት ከወረቀት 
የግዥ ሥርዓት ተላቀው የኤሌክትሮኒክስ የግዥ ሥርዓትን 
እንዲከተሉ የማድረግ ሥራ እየተሰራ ነው፤ በ2017 በጀት 
ዓመትም ክልሎች ሙሉ ለሙሉ  ወደ ሥርዓቱ እንደሚገቡ 
አመላክተዋል። 

የኤሌክትሮኒክስ የግዥ ሥርዓት ብልሹ ግዢን በመቅረፍ 
የመንግሥት በጀት ለታለመለት አገልግሎት እንዲውል 
ያደርጋል ሲሉ ገልጸዋል። 

 ከፌዴራል የመንግሥት ተቋማት በተሻለ የግል 
አቅራቢዎች ግዥዎቻቸውን በኤሌክስትሮኒክስ እየፈጸሙ 
ነው ያሉት ዋና ዳሬክተሩ፤ የመንግሥት ተቋማትና አቅራቢዎች 
ግዥዎቻቸውን በኤሌክስትሮኒክስ በማድረግ በግዥ ሰበብ 
የሚፈፀምን ሌብነት መቀነስ ይገባል ሲሉ አመላክተዋል። 

መስከረም ሰይፉ 

አዲስ አበባ፡- በአዲስ አበባ ከተማ ለአምስት 
ወራት በሚቆየው በዘንድሮው የክረምት በጎ ፍቃድ 
አገልግሎት  መርሀ ግብር ሁለት ሚሊዮን በጎ ፍቃደኞች 
እንደሚሳተፉና በዚህም ከመንግሥት ወጪ ይደረግ 
የነበረ ሶስት ነጥብ አምስት ቢሊዮን ብር እንደሚድን   
በአዲስ አበባ ከተማ አስተዳደር የህብረተሰብ ተሳትፎና 
በጎ አደራጎት ማስተባበሪያ ኮሚሽን አስታወቀ።  

በአዲስ አበባ ከተማ አስተዳደር የህብረተሰብ 
ተሳትፎና በጎ አደራጎት ማስተባበሪያ ኮሚሽን የበጎ 
ፍቃድ ግንዛቤ ማስረጽ ቡድን መሪ አቶ ቢኒያም ግቻ 
ለኢፕድ እንደገለጹት፤ የዘንድሮው የክረምት በጎ ፍቃድ 
መርሀ ግብር 14 ፕሮግራሞችን አቅፎ  ግንቦት 7 ቀን 
2015 ዓ.ም  የተጀመረ ሲሆን እስከ መስከረም 30 ቀን 
2015 ዓ.ም ይቆያል።  

በመርሀ ግብሩ ሁለት ሚሊዮን ሰዎችን በማሳተፍ 
ከአንድ ሚሊዮን ሁለት መቶ ሺ በላይ የህብረተሰብ 
ክፍሎችን ተጠቃሚ ለማድግ የሚሰራ መሆኑን 
የጠቀሱት  አቶ ቢኒያም፣ በዚህም ከመንግሥት ወጪ 
ይደረግ የነበረ ሶስት ነጥብ አምስት ቢሊዮን ብር ማዳን 
ይቻላል ብለዋል።  

 500 ሺ የሚደርሱ በዝቅተኛ የኑሮ ደረጃ የሚገኙ 
የህብረተሰብ ክፍሎችን ማእድ የማጋራት መርሀ ግብር  
ይካሄዳል ያሉት አቶ ቢኒያም፤ ከዚህ በተጨማሪ 
100 ህጻናትን በቋሚነት ወስደው ትምህርታቸውን 
እስኪጨርሱ  የሚያሳድጉ ወላጆችን በመፈለግ ህጻናት 
ትምህርታቸውን የሚከታተሉበት  ሁኔታ ይፈጠራል 
ብለዋል።  

እንደ አቶ ቢኒያም ገለጻ በዘንድሮው ክረምትም 
በማህበራዊ አገልግሎት ፕሮግራም 3500 ያህል ለኑሮ 
ምቹ ያልሆኑ ቤቶች እድሳት  የሚደረግላቸው ይሆናል።  

አቶ ሀጂ ኢብሳ

ከሐምሌ ወር ጀምሮ 
169 ተቋማት 

ወደኤሌክትሮኒክስ 
ግዥ ሥርዓት ይገባሉ

በዘንድሮው ክረምት ሁለት ሚሊዮን 
በጎ ፍቃደኞች ይሳተፋሉ

ሌላኛው በጎ ፍቃደኞች   የአካባቢ ጥበቃና  አረንጓዴ 
ልማት መርሀ ግብር የሚያካሄዱ ሲሆን፤ በዚህም  በአዲስ 
አበባ ከሚተከሉ 17 ሚሊዮን ችግኞች መካከል 15 
ሚሊዮኑ በበጎ ፍቃደኞች እንዲተከሉ ይደረጋል ብለዋል። 

ከዚህ በተጨማሪም ኮሚሽኑ የጎርፍ ጥቃት 
መከላከል ፣ የደም ልገሳ ፣ የመንገድ ትራፊክ አገልግሎት፣ 
አገልግሎት በበዛባቸው አካባቢዎች እገዛ ማድረግና፣ 
ሙያዬ ለሀገሬ በሚል  ሰዎች ባላቸው ሙያ ለሌሎች 
እገዛ የሚያደርጉባቸው መርሀ ግብሮች  መዘጋጀታቸውን   
ገልጸዋል።  

በከተማዋ የበጎ ፍቃድ አገልግሎት ከጊዜ ወደ ጊዜ 

እየተሻሻለ ነው ያሉት አቶ ቢኒያም፤ ለዚህም ማሳያ 
በ2014 ዓ.ም ከግንቦት እስከ ግንቦት በተደረገ  የበጎ 
ፍቃደኞች መርሀ ግብር 3 ሚሊዮን የሚሆኑ በጎ 
ፍቃደኞች በድግግሞሽ መርሀ ግብሮች በመሳተፍ   
አንድ ሚሊዮን አንድ መቶ ሺ ሰዎች በቀጥታ ተጠቃሚ  
እንዲሆኑ አስችለዋል።  በዚህ ተሳትፎም  ከመንግሥት 
ይወጣ የነበረ  6 ነጥብ ሁለት ቢሊዮን ብር በአመት 
ውስጥ ማዳን ተችሎ  እንደነበር አስታውሰው፤ ዘንድሮ 
ለአምስት ወራት በሚቆየው የክረምት መርሀ ግብር ብቻ 
ሶስት ነጥብ አምስት ቢሊዮን ብር ማዳን እንደሚቻል 
ተናግረዋል።  

በጋዜጣው ሪፖርተር

አዲስ አበባ፦ የወላይታ ዞን ዳግም ሕዝበ ውሳኔ 
የመጨረሻ ውጤት ሰኔ 19 ቀን 2015 ዓመተ ምህረት 
ይፋ እንደሚደረግ የኢትዮጵያ ብሄራዊ የምርጫ 
ቦርድ አስታወቀ።

የብሄራዊ ምርጫ ቦርድ ሰብሳቢ ብርቱካን 
ሚደቅሳ በወላይታ ዞን በድጋሚ የተካሄደውን 
ሕዝበ ውሳኔ አስመልክተው በሰጡት መግለጫ፤ 
ሕዝበ ውሳኔው በተደረገው ቅድመ ዝግጅት 
መሠረት በሰላም መጠናቀቁን ገልጸው፤ በሕዝበ 
ውሳኔ አሰጣጥ ሂደት ላጋጠሙ መጠነኛ ችግሮች 
ተገቢ መፍትሄ በመስጠት መራጮች መብታቸውን 
በአግባቡ እንዲጠቀሙ መደረጉን ገልጸዋል። 

የሕዝበ ውሳኔው የመጨረሻ ውጤት በተያዘው 
እቅድ መሰረት ሰኔ 19 ቀን 2015 ይፋ ይደረጋል። 
ከተቻለም አስቀድሞ ለመግለጽ ቦርዱና ሠራተኞቹ 
በትጋት ይሰራሉ ያሉት ወይዘሮ ብርቱካን፤ የሕዝበ 
ውሳኔ የመራጮች ምዝገባና የድምጽ አሰጣጥ ሥነ-
ሥርዓት በተመሳሳይ ሰዓት የሚካሄድ በመሆኑ 
ለስኬቱ የምርጫ ማዕከላትና ጣቢያዎችን የማስፋት 
ሥራ መከናወኑን ተናግረዋል።

በዞኑ በድጋሚ የተካሄደው ሕዝበ ውሳኔ የተሳካ 
እንዲሆን ቦርዱ በሰው ኃይልና በሎጂስቲክስ በቂ 
ዝግጅት በማድረግ ወደ ተግባር ገብቷል ያሉት 
ወይዘሮ ብርቱካን፤በዚሁ መሠረት ከዚህ ቀደም 
ከነበረው የምርጫ ማእከላት ከስምንት ወደ 12 
እንዲሁም 1 ሺህ 112 የነበሩትን ምርጫ ጣቢያዎች 
ወደ 1 ሺህ 812 በማሳደግ ሂደቱ መከናወኑን 

ጠቅሰው፤ "9 ሺህ 60 የምርጫ አስፈጻሚዎች 
ተመልምለውና በቂ ስልጠና ተሰጥቷቸው ሂደቱን 
አስፈጽመዋል" ብለዋል።

እንደ ወይዘሮ ብርቱካን ገለፃ፤ የድምጽ አሰጣጡ 
መደበኛ ሰዓት ከተጠናቀቀ በኋላ መብታቸውን 
መጠቀም የሚገባቸው መራጮች ሰልፍ ላይ ስለነበሩ 
በህጉ መሰረት ለአንድ ተጨማሪ ሰዓት ተራዝሟል። 
የምርጫው ሂደት ተአማኒና ዴሞክራሲያዊ መሆኑን 
የሚታዘቡ ከአገር ውስጥ ሁለት ተቋማት ከቦርዱ 
ዕውቅና ተሰጥቷቸው 168 ታዛቢዎችን አሰማርተው 

ሂደቱን ታዝበዋል።
በዚህም ቦርዱ ተግባሩን በሚያከናውንበት ጊዜ 

ያጋጠሙ ችግሮች እንደነበሩ አንስተው፤ከችግሮቹ 
መካከልም በብዙ ጣቢያዎች በአካባቢው ስድስት 
ወር መኖራቸውን የሚያረጋግጥ የህግ ቅድመ ሁኔታ 
የማያሟላና ህጋዊ መታወቂያ ሳይኖራቸው ድምፅ 
ለመስጠት የመጡ መገኘታቸውን ጠቅሰዋል።

በቦርዱ ህግና መመሪያ መሰረት የመራጮች 
የመምረጥ መብታቸው እንዲጠበቅ በማሰብ 
ነዋሪነታቸውን በሶስት ምስክርና በሌሎች ሰነዶች 
በማረጋገጥ መፍትሄ በመስጠት እንዲሳተፉ 
መደረጉን የተናገሩት ወይዘሮ ብርቱካን፤ በተወሰኑ 
ምርጫ ጣቢያዎች ከ18 ዓመት በታች የሆኑ 
መራጮች መገኘታቸው ሌላው ችግር እንደነበር 
አንስተው፤ "ግለሰቦቹ ህጉ ስለማይፈቅድላቸው 
እንዳይሳተፉ ተደርጓል" ብለዋል።

በተጨማሪም በሶዶ ዙሪያ በሚገኝ ድልቦ 
አውጥሮ 1 ምርጫ ጣቢያ ላይ ድምፅ ለመስጠት 
የመጣ አስፈጻሚ ባዶ መታወቂያ እየሞላ ሲያድል 
እጅ ከፍንጅ ተይዞ ምርመራ መጀመሩን ተናግረው፤ 
"በሁምቦ ምርጫ ጣቢያ አስፈጻሚ ሳይሆን ነኝ 
በሚል ባጅ አንጠልጥሎ ለመግባት የሞከረ ግለሰብ 
መያዙን እና በገሱባ 01 ምርጫ ጣቢያ አምስት ስርዝ 
ድልዝ ያለበት የነዋሪነት መታወቂያ ይዘው የተገኙ 
ግለሰቦች እንዲመለሱ ተደርጓል" ብለዋል።

ከፍተኛ የሆነ ጥሰት ሳይገኝ የሕዝበ ውሳኔ 
ድምጽ አሰጣጥ ሂደት በሰላማዊ ሁኔታ ተከናውኖ 
መጠናቀቁን ሰብሳቢዋ አስታውቀዋል ሲል ኢዜአ 
ዘግቧል። 

የወላይታ ዞን ዳግም ሕዝበ ውሳኔ 
የመጨረሻ ውጤት ሰኔ 19 ይፋ ይደረጋል

ወይዘሮ ብርቱካን ሚደቅሳ



ገጽ 3

ዜና

አዲስ ዘመን   ረቡዕ ሰኔ 14 ቀን 2015 ዓ.ም

አመለወርቅ ከበደ

አዲስ አበባ፡- ባሕልና ስፖርት ለአገሪቱ ኢኮኖሚ ዕድገት 
ያለውን አስተዋጽኦ የሚያሳይ አገራዊ የመረጃ ሥርዓት 
አለመኖሩ የዘርፉ ስነምጣኔያዊ አስተዋጽኦ ጎልቶ እንዳይወጣ 
አድርጓል ሲል የሴቶችና ማኅበራዊ ጉዳዮች ሚኒስቴር ገለጸ። 

በአምስተኛው አገር አቀፍ የጥናትና ምርምር ጉባዔ 
ባህልና ስፖርት ለአገር ኢኮኖሚዊ ልማት ያለው አስተዋጽኦ 
ላይ በተካሄደው የውይይት መድረክ በትናንትናው ዕለት  
ተካሂዷል።  

በመርሐ ግብሩ ላይ ጠቅላይ ሚኒስትር ዐቢይ አሕመድን 
በመወከል  የተገኙት የሴቶችና ማህበራዊ ጉዳይ ሚኒስትር 
ዶክተር ኤርጎጌ ተስፋዬ እንደገለጹት፤ ዘርፉ ለአገር ምጣኔያዊ 
ሀብት እያደረገ ያለውን አስተዋጽኦ የሚያመላክት አገራዊ 
የመረጃ ሥርዓት አለመኖሩ የዘርፉን  ኢኮኖሚያዊ ሚና ጎልቶ 
እንዳይወጣ አድርጓል። 

በኢትዮጵያ በኪነ ጥበብ ዘርፉ በቲአትር፣ በቅርጻ 
ቅርጽ እና በሌሎች ሥራዎች የሚተዳደሩ ሰዎች ቁጥር ትንሽ 
አይደለም ያሉት ሚኒስትሯ፤ የስፖርት ዘርፉንም ስንመለከት 
በርካታ ወጣቶች በአትሌቲክሱ እና በሌሎች ስፖርቶች 
ቁጥራቸው እየጨመረ ይገኛል ብለዋል።  

በአንጻሩ ዘርፉ ለኢትዮጵያ ምጣኔያዊ ሀብት እያደረገ 
ያለውን አስተዋጽኦ የሚያሳይ አገራዊ የመረጃ ሥርዓት 
አለመኖሩ የዘርፉን ኢኮኖሚያዊ ሚና ዝቅ አድርጎታል ያሉት 
ሚኒስትሯ፤ ስለሆነም በዘርፉ የመረጃ ሥርዓትን የማጎልበት 
ሥራ ትኩረት ተሰጥቶት ሊሰራ ይገባል ብለዋል። 

በዚህ አገራዊ ጉባዔ የሚቀርቡት ጥናታዊ ጽሁፎች፣ 
ከተሳታፊዎች የሚቀርቡት አስተያየቶች እና ጥያቄዎች 
ባህልና ስፖርት ለኢኮኖሚው ያላቸውን ጠቀሜታ አጉልቶ 
በማውጣት ዘርፉ ተገቢውን ሚና እንዲጫወት ያስችላል 
ሲሉ እምነታቸውን ገልጸዋል። 

ከዚህ ምክክር በኋላ መንግሥት የተሻለ ትኩረት 
በመስጠት ዘርፉ ከነበረው ጥራትና ደረጃ ከፍ እንዲል፤ 
ብሎም የአገር በቀል ኢኮኖሚው አካል እንዲሆን ትኩረት 
ሰጥቶ ይሰራል ብለዋል። 

የፕላንና ልማት ሚኒስትር ዴኤታ ወይዘሮ ጥሩወርቅ 
አባተ በበኩላቸው፤ ባህልና ስፖርት በሌሎች አገራት 
ለኢኮኖሚው እድገት ትልቅ ሚና ቢጫወቱም፤ በኢትዮጵያ 
ትኩረት ተሰጥቶአቸው የሚፈለገውን ጥቅም እያመጡ 
አይደለም ብለዋል። 

ዘርፉ ለአገሪቱ ኢኮኖሚያዊ እድገት ትልቅ ሚና 
እንዲጫወት የተሰሩ ስራዎችን ማሳየት ቢቻል ትልቅ 
አቅም እንደሚኖረው ጠቅሰው፤ በባህላዊ መንገድ የሚሰሩ 
መድኃኒቶች፣ የሽመና ልብሶች፣ የሸክላ ቁሳቁሶች እና ማእድን 
የማውጣት ሥራዎች በአገሪቱ ትልቅ የሥራ እድል መፍጠር 
መቻላቸውን አብነት ጠቅሰው አስረድተዋል።  

ወይዘሮ ጥሩወርቅ እንደተናሩት፤ ባህልና ስፖርት 
የገበያን ትስስር በመፍጠር ለአገሪቱ ተሀድሶ ትልቅ ሚና 
ስላለዉ፤ ባህላዊ ቁሳቁሶችን ለዉጭ አገራት በመላክ እና 
ለሞዴሊንግ፣ ለፋሽን እና ለሌሎች የኪነጥበብ ስራዎች 
እድገት ትኩረት ተሰጥቶ መስራት ይገባል። 

በዓለም አቀፍ ደረጃ ስፖርት እንደአንድ የልማት 
ማስፈጸሚያ ተወስዶ እየተሰራበት ይገኛል።  በመሆኑም 
በኢትዮጵያም ባለሃብቱን እና ጥቃቅንና አነስተኛ ተቋማትን 
በማቋቋም ስፖርት ለአገር ኢኮኖሚ ያለዉ ሚና ከፍ እንዲል 
ሊሰራ ይገባል ሲሉ አስረድተዋል።  

በጋዜጣው ሪፖርተር

አዲስ አበባ፡- ኢትዮጵያና እንግሊዝ በንግድና 
ኢንቨስትመንት ዙሪያ በጋራ ለመስራት የሚያስችላቸውን  
የመግባቢያ ሰነድ ተፈራረሙ።  

የንግድና ቀጣናዊ ትስስር ሚኒስቴር ሚኒስትር አቶ 
ገብረመስቀል ጫላ ትናንት ከዩናይትድ ኪንግደም የንግድ 
ሚኒስትር አቶ ናይጄል ሆድልስተን ጋር በመወያየት 
በንግድና ኢንቨስትመንት ዙሪያ አብሮ ለመስራት 
የሚያስችል የመግባቢያ ሰነድ ተፈራርመዋል። 

የንግድና ቀጣናዊ ትስስር ሚኒስትር አቶ 
ገብረመስቀል ጫላ ስምምነቱ በዋናነት ኢትዮጵያ የዓለም 
ንግድ ድርጅት አባል ለመሆን እያደረገች ያለውን ሁሉን 
አቀፍ ዝግጅት በፋይናንስና በቴክኒክ ለማገዝ የሚረዳ 
ነው ብለዋል። 

ኢትዮጵያ እስካሁን የዓለም አቀፉ የንግድ ድርጅት 
አባል ለመሆን ረጅም ጉዞ መጓዟን ያነሱት ሚኒስትሩ፤ ይህ 
ብቻውን ግብ ባለመሆኑ ዓለም አቀፍ ኢንቨስትመንትን 
በማሳደግ ተወዳዳሪ ሆኖ መገኘት እንደሚገባ ገልጸዋል። 

የዩናይትድ ኪንግደም የንግድ ሚኒስትር ሚስተር 
ናይጄል ሆድልስተን በበኩላቸው ፤ከኢትዮጵያ ጋር 
ረጅም ዓመታትን ያስቆጠረ ታሪካዊ ግንኙነት እንዳላቸው 
አስታውሰው፤ ኢትዮጵያ እንደ ሰፊ የሰው ሀብትና 
የቆዳ ስፋት ባለቤትነቷ ከአፍሪካ ትልቁን ኢኮኖሚ ይዛ 

ሄለን ወንድምነው 

አዲስ አበባ፡- ከዳያስፖራው በዓመት በአማካኝ 
አራት ቢሊዮን ዶላር ሬሚታንስ እየተገኘ መሆኑን 
የኢትዮጵያ ዳያስፖራ አገልግሎት አስታወቀ።  
የሬሚታንስ ገቢ ጠቅላላ የአገር ውስጥ ምርትን 
አምስት በመቶ ሊሸፍን እንደሚችል የብሔራዊ 
ባንክ መረጃ እንደሚያመላክት ተጠቁሟል። 

የኢትዮጵያ ዳያስፖራ አገልግሎት ከጀርመን 
ተራድኦ ድርጅት ጂ.አይ.ዜድ እና ባለድርሻ አካላት 
ጋር በመተባበር ያዘጋጁት ዓለም አቀፍ “የቤተሰብ 
ሬሚታንስ ቀን” በትናንትናው ዕለት በኢትዮጵያ 
ለመጀመሪያ ጊዜ ተከብሯል።

የኢትዮጵያ ዳያስፖራ አገልግሎት ዋና 
ዳይሬክተር ሙሐመድ ኢንድሪስ (ዶክተር)  
በፕሮግራሙ ላይ እንደገለፁት፤ ሬሚታንስ ለዘላቂ 
የልማት ግቦችና ድህነት ቅነሳ የሚያበረክተው 
አስተዋጽኦ የጎላ ነው። በሚቀጥሉት ሰባት ዓመታት 
የኢትዮጵያ ሬሚታንስ ገቢ አሁን ካለበት በእጥፍ 
ለማሳደግ እየተሰራ ነው። 

አሁን ላይ በዓመት በአማካኝ ከዳያስፖራው 
አራት ቢሊዮን ዶላር ሬሚታንስ ይገኛል ያሉት 
ዶክተር ሙሐመድ፤ በሚቀጥሉት ከአምስት እስከ 
ሰባት ባሉት ዓመታት አሁን ካለበት በእጥፍ 
ሊያድግ እንደሚችል ተናግረዋል።

እንደ ዳይሬክተሩ ገለጻ፣ የሬሚታንስ ፍሰቱ 
ከጊዜ ወደ ጌዜ እየጨመረ ነው።  በበጀት ዓመቱ 
ዘጠኝ ወራት ሶስት ነጥብ ስምንት ቢሊዮን ዶላር 
ወደ ሀገር ቤት ተልኳል።  በጀት ዓመቱ ሲጠናቀቅ 
የሚላከው ሬሚታንስ መጠን  አራት ነጥብ አምስት 
ቢሊዮን ዶላር ይሆናል ተብሎ ይጠበቃል።

የፋይናንስ ዘርፎችን የሪፎርም ሥራ፣ 
የላኪዎችን ቁጥር፣ የአላላክ ዘዴን እና የሚላከውን 
የገንዘብ መጠን መጨመር ከተቻለ ወደ ሀገር 
የሚላከውን ሬሚታንስ ከሰባት ዓመት ቀድሞ 
በእጥፍ ማሳደግ ይቻላል ብለዋል።  

የሬሚታንስ ገቢ ጠቅላላ የአገር ውስጥ ምርት 
አምስት በመቶ ሊሸፈን እንደሚችል የብሔራዊ 

የባሕልና ስፖርት  ኢኮኖሚያዊ 
አስተዋጽኦን የሚያሳይ 

የመረጃ ሥርዓት አለመኖሩ 
የዘርፉ ሚና እንዳይጎላ 

አድርጓል

ዶክተር ኤርጎጌ ተስፋዬ

ኢትዮጵያና እንግሊዝ በንግድና 
ኢንቨስትመንት ዙሪያ በጋራ ለመሥራት ተስማሙ

ሚስተር ናይጄል ሆድልስተን እና አቶ ገብረመስቀል ጫላ

እስካሁን በዓለም የንግድ ድርጅት ውስጥ አባል ለመሆን 
መዘግየቷ ተገቢ ባለመሆኑ ይህንን ለማሻሻል በዩናይትድ 
ኪንግደም በኩል ተገቢውን ድጋፍ ለማድረግ ዝግጁ ነን 
ብለዋል። 

ኢትዮጵያ በኢኮኖሚ ዲፕሎማሲው ይበልጥ 

ተጠቃሚ እንድትሆን ለማድረግና የንግድ ሚዛኑን 
ለማሻሻል በሚቻልባቸው ጉዳዮች ላይ ትኩረት 
በማድረግ  በጋራ ለመስራትና ለመደገፍ የዩናይትድ 
ኪንግደም መንግሥት አስፈላጊውን ድጋፍ እንደሚያደርግ 
መናገራቸውንም ከሚኒስቴሩ ያገኘነው መረጃ ያሳያል።

ከዳያስፖራው በዓመት  አራት ቢሊዮን ዶላር የውጭ ምንዛሪ እየተገኘ ነው

- የቤተሰብ የሬሚታንስ ቀን ለመጀመሪያ ጊዜ ተከብሯል

ዶክተር ሙሐመድ ኢንድሪስ አቶ ሳንዶካን ደበበ

ባንክ መረጃ እንደሚያመላክት የጠቆሙት ዶክተር 
ሙሐመድ፤ ሬሚታንስ ከአገሪቱ ጠቅላላ ሀብት ጋር 
ተመጣጥኖ እንዲያድግ ለማድረግ የበርካታ ባለድርሻ 
አካላትን የሥራ ውጤት ይጠይቃል ብለዋል።

ሬሚታንስ   የቤተሰቦችን፣ የማኅበረሰቦችን 
እና የአገርን ነባራዊ ሁኔታ ከመቀየር አንጻር ያለው 
ሚና የጎላ ነው።  በመሆኑም ሬሚታንስ ላይ ግንዛቤ 
መፍጠር እና የሚላከው ገንዘብ ይበልጥ ውጤታማ 
በሆኑ ተግባራት ላይ የሚውልበትን ሁኔታ ማመላከት 
እንደሚገባ አስገንዝበዋል።

ኢትዮጵያ በአፍሪካ ከፍተኛ ሬሚታንስ 
ከሚቀበሉ አገራት መካከል አንዷ መሆኗን ጠቅሰው፤ 
በሚሊዮን የሚቆጠሩ ዜጎቿ ከዓለም አገራት ወደ 
ኢትዮጵያ ሬሚታንስ ይልካሉ ብለዋል።

ሬሚታንስ የሰዎች ግለሰባዊ ነጻነት ማሳያ፣ 
በርካታ ችግሮችን መሻገር የሚችል የፋይናንስ 
እንቅስቃሴና ዓለምአቀፋዊ ገጽታ መሆኑንም 
አስረድተዋል።

የፕላንና ልማት ሚኒስትር ዴኤታ ሳንዱካን 
ደበበ በበኩላቸው፤ ሬሚታንስ ከዘላቂ የልማት 
ግቦችና ከማህበረሰቦች ህይወት ጋር ጥብቅ ትስስር 
እንዳለው ገልጸዋል። 

ሬሚታንስ ፋይዳው የጎላ ቢሆንም የሚላክበት 
መንገድ ህጋዊነቱ አናሳ መሆኑና ለመላክ ስድስት 
በመቶ ክፍያ መጠየቁ ተግዳሮት እየሆነ ነው 
የሚሉት አቶ ሳንዱካን፤ ሁሉም ባለድርሻ አካላት 
ትኩረት ሰጥተው በመስራት ችግሩን መቅረፍ 
ይገባቸዋል ብለዋል።

በዲጂታል አማራጮች የሚደረጉ የገንዘብ 
ዝውውሮች ክፍያውን በግማሽ ሊቀንሱ ቢችሉም 
ከሚዘዋወረው ገንዘብ ውስጥ በዚህ መልኩ እየተላከ 
ያለው የገንዘብ መጠን ዝቅተኛ መሆኑን ገልጸዋል። 

የተጀመሩ የዲጂታል ገንዘብ መላኪያ 
አማራጮች በዓይነት ሲበዙና አቅማቸው ሲጎለብት 
ለመላኪያ የሚጠየቀው ገንዘብ ይበልጥ እንደሚቀንስ 
አመላክተዋል።  

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

እኛ ኢትዮጵያውያን ስለነጻነታችን ከፍ ያለ የተጋድሎ ታሪክ ያለን፤ ለዚህም ብዙ ዋጋ እንደከፈልን  
ታሪካችን የሚዘክረው፣ ዓለምም የሚያውቀው የአደባባይ ሚስጥር ነው። የዚያኑም ያህል ውስጣዊ 
ችግሮቻችንን በመነጋገር መፍታት ባለመቻላችን የከፈልናቸው ያልተገቡ ዋጋዎች የመጥፎ ገጽታችን 
መገለጫ በመሆን አንገት እያስደፉን ስለመሆኑም ለመናገር የማይከብድ የታሪካችን አንድ አካል ነው።

የሩቁን ዘመን ትተን ከ1950ዎቹ ጀምሮ ያለውን ታሪካችንን ብንመለከት በአገራዊ የውስጥ 
ችግሮቻችን ዙሪያ ቁጭ ብለን መነጋገር ባለመቻላችን፣ ለአገር ተስፋ የነበረውን የ60ዎቹን ትውልድ 
አጥተናል ፤ ትውልዱ ይዞት የተነሳው ትልቅ አገራዊ ራዕይ መክኖ እንደአገር የመረረ የልብ ስብራት 
ውስጥ አልፈናል። ታላቂቷን ኢትዮጵያ የማይመጥን ጥቁር ታሪክ ለመጻፍ ተገደናል።

በአሸናፊ ተሸናፊ ትርክት ላይ የተመሰረተው፣ በሴራና በኃይል ከተገነባው የፖለቲካ አስተሳሰብ 
የሚመነጨው ይህ ዘመኑን የማይዋጅ የፖለቲካ ባህላችን የሚገራው አጥቶ 60ዎቹንና ሰባዎቹን ተሻግሮ 
ያለፉት ስድስት አስርት ዓመታትም ሰላምን መንገድ ትተው አመጽንና ነፍጥን በመረጡ ኃይሎች ሴራና 
ግፍ ያልተገቡ ዋጋዎች እንድንከፍል አስገድዶናል። በተለያየ መንገድ ለውጥ ፈላጊ ዜጎቻችችን ህልምም 
ተፈታትኗል። 

አስተሳሰቡ ካልተገባ የዜጎች መስዋእትነት ባለፈ እንደ አገር ከድህነትና ከኋላ ቀርነት ለመውጣት 
የነበረውንና እስከዛሬ ድረስ ያለውን የህዝባችን መሻት ፤ ፍሬ አፍርቶ በዘመናት መካከል ስለ ነጻነታችን 
የከፈልነው መስዋእትነት ቶሎ እንዳያፈራ አድርጓል ፤ ዛሬም አገር ፊቷን ሙሉ ለሙሉ ወደ ልማት 
እንዳታዞር ተግዳሮት ሆኗል። ፈጥነን ካላረምነው በቀጣይም ይህ ትውልድ አገራዊ ብልጽግናን 
ለማምጣት ለሚያደርገው እልህ አስጨራሽ ትግል ትልቁ ፈተና መሆኑ የማይቀር ነው።

ከዚህ ትውልድ ተሻጋሪ ችግር ለመውጣት ከሁሉም በላይ አገራዊ ፖለቲካችን ዘመኑን የሚዋጅ 
እንዲሆን ማድረግ ይጠበቅብናል። ይህ መላው ሕዝባችንን የሚመለከት ቢሆንም፤ ከሁሉ በዋነኛነት 
የወቅቱ ፖለቲከኞቻችን የፖለቲካቸው የአስተሳሰብ መሰረት ከትናንቱ፣ ብዙ ዋጋ ካስከፈለን አሮጌ 
አስተሳሰብ ፣ በሁለንተናዊ መልኩ የጠራ መሆኑን በኃላፊነት መንፈስ ሊገመግሙና ለዚህ የሚሆን 
ታማኝነት መፍጠር ይጠበቅባቸዋል። 

በዚህ ትውልድ ላይ የሚዘሩት የትኛውም አይነት የፖለቲካ ዘር የቀደሙት ትውልዶች በብዙ ተስፋ 
ላደረጉት ፣ ከዚያም ባለፈ ለተስፋቸው ለከፈሉት ዋጋ ከበሬታ የሚሰጥ ፤ ሕዝባችን እንደ አንድ ትልቅ 
ሕዝብ የቀደመውን ትልቅነቱን መልሶ ለመጨበጥ በየዘመኑ ሲያልመው የነበረውን ህልሙን እውን 
ማድረግ የሚያስችል መንፈሳዊ ፣ ሥነልቦናዊና እና አእምሯዊ አቅም የሚገነባ ሊሆን ይገባል።ለዚህ 
ደግሞ ከሁሉም በላይ በአሸናፊ ተሸናፊ ትርክት ላይ ከተመሰረተው ፣ ከሴራ እና ከኃይል ከተገዛው 
ያረጀ የፖለቲካ አስተሳሰብ ራሳቸውን ሊጠብቁ፤ ከዚህ ይልቅ መጪውን የሀገሪቱን እታ ፈንታ ብሩህ 
ሊያደርግ ለሚችለው ልዩነቶችን በውይይትና በድርድር መፍታትን መሰረት ላደረገው የፖለቲካ 
አስተሳሰብ ራሳቸውን ሊያስገዙ ፤ለዚህ የሚሆን ዝግጅት ሊፈጥሩ ያስፈልጋል። 

በዘመናት ብዙ መስዋእትነት ከፍለን ቀና ብሎ የሚያስኬድ የነጻነት ታሪክ ባለቤት የሆነውን 
ያህል ፤ እኛም ሆንን መጪውን ትውልድ አንገት ከሚያስደፋ ኋላ ቀርነትና ድህነት ተላቀን የበለጸገች 
ሀገር ባለቤት ለመሆን፤ እንደ ሕዝብ ፖለቲካችንን ዘመኑን በሚዋጅ ተራማጅ አስተሳሰብ ልንገራው፤ 
ትውልድ ተሻጋሪ መሰረት እንዲኖረው አድርገን ዛሬ ላይ ልናዋቅረው ይገባል።ለዚህ ደግሞ አሁን ላይ 
እንደ አገር በችግሮቻችን ዙሪያ ተነጋግረን መግባባት ላይ ለመድረስ፤ በዚህም ከመጣንበት የግጭት 
አዙሪት ወጥተን ሰላማዊና የበለጸገች አገር ለመፍጠር ያስችለን ዘንድ ላዋቀርነው አገራዊ ምክክር 
ኮሚሽን ተልዕኮ ስኬት ባለን አቅም ሁሉ በቁርጠኝነት መንቀሳቀስ ይጠበቅብናል። 

የኮሚሽኑ ተልእኮ ለዘመናት ሲንከባለሉ የመጡ ውስጣዊ ችግሮችን በውይይት ለመፍታት 
የሚያስችል የፖለቲካ ባህል ለማዳበር፤ ለዴሞክራሲያዊ ሥርዓት ግንባታ ምቹ መደላደል በመፍጠር 
የበለጸገች አገር እና ጠንካራ አገረ መንግሥት ለመፍጠር ካለው የማይተካ ስትራቴጂክ አስተዋጽኦ 
አንጻር ልንረዳው ይገባል። ይህ ከግጭት አዙሪት ለመውጣት ጊዜው የሰጠን መልካም ዕድልም 
ነው። ስለሆነም ለራሳችንም ሆነ ለመጪው ትውልድ መልካም ሕይወት ስንል በኃላፊነት መንፈስ 
ልንጠቀምበት ይገባል።

ለአገራዊ ምክክሩ ስኬት ሁሉም 
የድርሻውን ይወጣ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• አልማዝ አያሌው
• እስማኤል አረቦ

ማከፋፈያ :- ስልክ ቁጥር - 011-157-02-70

አንድ ዛፍ ቆርጣችሁ፣
ሁለት ካልተካችሁ፣
የተፈጥሮ ጠላት፣
የደን አሸባሪ፣
የሰው ልጅ አዋኪ፣ የተፈጥሮ ፀሯ- ነፍሰ ገዳይ 
ናችሁ፡፡ ይላል   በ (ዶ/ር ፈቃደ አዘዘ -1994 ዓ.ም. 
ጀርመን/ሀምቡርግ) ከተማ የተጻፈና በማህበራዊ ትስስር 
ሚዲያው ላይ ያገኘሁት ስንኝ፡፡ አዎ የተፈጥሮ ሀብታችን 
ተመናምኖ በረሃማነት ደረጃ ላይ አደርሶ የነበረበት  
እውነታም ይኸው ነው፤ አንድ ዛፍ ቆርጠን በምትኩ 
ሁለት አለመትከላችን፡፡

ዛሬ ላይ የቀደሙት ሁኔታዎች/ለዶክተሩ ግጥም 
መነሻ የሆነው   ልምምዳችን/ እየተቀየሩ ነው ፡፡በተለይም 
ባለፉት አምስት አመታት የተፈጥሮ ሀብትን ለመንከባከብ  
በአረንጓዴ  አሻራ  በኩል  እንደአገር እየተሰራ ያለው ሰፊ 
ስራ  የቀደመውን  ትርክት እየቀየረው ነው።   

የአገራችን የደን ሀብት ታሪክ  እንደሚያመለክተው፣  
በቀደሙት ዘመናት   የምድሪቱ 120 ሚሊዮን ሄክታር 
60 በመቶ በሚሆን በደን ተሸፍኖ እንደነበር ነው።  
የቀደሙት የአገሪቱ ነገስታቶች/ንጉሶች የደን ምንጠራና 
ገደብ የለሽ አደንን  ለመከላከል ይሞክሩ እንደነበር የታሪክ 
ድርሳናት ያትታሉ፡፡ 

ንጉሥ ዘርዓ ያዕቆብ  የጅባትን ደንና የወፍ ዋሻን 
ውኃ-በል (watershed) የደን ክምችት እንዲጀመር 
ስለማድረጋቸው ይነገራል፡፡ የወጨጫና የየረር 
ተራራዎችን  በደን በማልማት እንዲሁም ‹‹የንጉሥ 
የደን ክልል›› በማድረግ አገሪቱን በደን የማልበስ ተግባር 
በስፋት እንደፈጸሙ ታሪካቸው በስፋት ያወሳል፡፡

የደን ሀብትን ጠቃሚነትን በእጅጉ የተገነዘቡት 
አፄ ምኒልክም  ቢሆኑ አገራቸውን በደኑ መስክ 
ለማልማት  ‹‹የንጉሥ የደን ክልል›› የሚለውን እሳቤ 
አጽንኦት በመስጠት በዘመናቸው የመጀመሪያውን የደን 
ሥርዓት መሥርተውም  ነበር፡፡ የመጀመሪያውን የደን 
ሕግ ለማርቀቅም የውጭ አገር ባለሙያዎችን ቀጥረው 
እንደነበር የታሪክ ድርሳናት ይመሰክራሉ፡፡

 ይህም ሕግ ደን ሁሉ የመንግሥት ንብረት እንዲሆን 
ስለመደንገጉም ይታወሳል፡፡ አገሪቱን በደን ለማልማት 
ካላቸው ቅንነት የተነሣም በፍጥነት የሚያድጉ ዛፎችን 
ከሌሎች አገሮች በማስመጣት ተክለዋል፡፡ ንጉሡ የደን 
አገልግሎት የሚሰጥ ድርጅት ለማቋቋም ካላቸው ፍላጎት 
የተነሣ የውጭ አገር ዜጋም ቀጥረው  ምክር ሲቀበሉ 
እንደነበር መረጃዎች ያሳያሉ፡፡ ቀዳማዊ ኃይለ ሥላሴም 
ሆኑ ኮነሬል መንግስቱ ኃይለማርያም  ከደን ልማት ጋር 
የተያያዘ የራሳቸው አዎንታዊ  ታሪክ ባለቤት ናቸው። 

የቀድሞው ጠቅላይ ሚኒስቴር አቶ መለስ ዜናዊ 
ከደን መመናመንና ከተፈጥሮ ሀብት መራቆት ጋር ተያይዞ 
አፍሪካና ኢትዮጵያ ያጋጠማቸውን ቀውሶችና ያለባቸውን 
ተግዳሮቶች ለዓለም አቀፉ ህብረተሰብ  በማስረዳትና 
ባገኙት መድረክ   በመሞገት ትልቅ ሚና እንደነበራቸው 
የሚዘነጋ አይደለም፡፡ አቶ መለስ አረንጓዴ ኢኮኖሚ 
ከመገንባት ጋር አያይዘው  በብዙ የተንቀሳቀሱበት  የደን 
ልማት  ዛሬ ለደረስንበት ውጤት የነበረው አስተዋጽኦ 
በቀላሉ የሚታይ አይደለም፡፡  

ይህንኑ ‘የአረንጓዴ ኢኮኖሚ ስትራቴጂ’ በማስቀጠል 
ረገድም ጠቅላይ ሚኒስቴር ዶክተር  ዐቢይ አሕመድ  
በአረንጓዴ ዐሻራ በኩል ያሳዩትና እያሳዩት ያለው ትጋት  
በዘርፉ አሁን ላይ እንደአገር  ላተረፍነው  ከፍ ያለ 
እውቅና  ዋነኛ ተጠቃሽ ነው፡፡ 

የተፈጥሮ ሀብትም ሆነ የዕፅዋቶችና የደኖች 
መመናመን ጉዳይ በኢትዮጵያ ላይ እያደረሰ ያለው 
ጥፋትና ቀውስ ከፍተኛ መሆኑ ከግምት ውስጥ ያስገቡት 
ጠቅላይ ሚኒስቴር  ዶክተር ዐቢይ ፣ መላው የአገራቸውን 
ሕዝብ ከጎናቸው በማሰለፍ / የአረንጓዴ ልማት አርበኛ 
በማድረግ ረገድ ትልቅ ስኬትን እያስመዘገቡ ይገኛሉ፡፡

ኢትዮጵያ እንደ አገር የምታደርገው  ‘የአረንጓዴ 

ዐሻራ’ ዘመቻ በአገሪቱ ሁሉም ክልሎች ላይ የፈጠረው 
መነሳሳትና ያሳየው ውጤት  በዓለም አቀፍ ደረጃ ሳይቀር 
ትልቅ ትኩረትን የሳበ  ብዙዎችም ፈለጋችንን ለመከተል 
የወሰኑበት ስለመሆኑም እየተነገረ ነው፡፡   

መንግስት ከጅምሩ ጀምሮ ”አረንጓዴ አሻራ 
ለአገራችን ዘላቂ ልማት” ብሎ ሲነሳ ሕዝቡም ቢሆን ከሊቅ 
እስከ ደቂቅ በመውጣት መልዕክቱን በተግባር ስለማዋሉ 
መቼም ነጋሪ አያሻንም፣ ምክንያቱም በአይናችን ያየነው 
ሃቅ ነውና፣ ይህ ስራ (የችግኝ ተከላ) ደግሞ  ዘንድሮም 
በስፋት ቀጥሏል እርግጠኛ ነኝ የእኛም መነሳሳት በዛው 
ልክ ቀጥሏል ብዬ አስባለሁ፡፡ 

ኢትዮጵያን በአፍሪካና በዓለም አቀፍ መድረክ 
የአረንጓዴ ኢኮኖሚ ልማት ሞዴል የማድረግ 
እንቅስቃሴው የበርካቶችን ይሁንታና ድጋፍ እያገኘ 
መሆኑንም በስፋት እያስተዋልን ነው፡፡ የደን ሀብቶቻችን 
ሊያበረክቱ የሚችሉትን እምቅ ጠቀሜታዎችም ግምት 
ውስጥ በማስገባት ሁሉም የህብረተሰብ ክፍል ለራሱ፣ 
ለልጆቹና ለመጪው ትውልድ በዘመቻው እየተሳተፈ 
ነው፡፡   

በዚህ ረገድም የአረንጓዴ ዐሻራ ዘመቻ  ሲጀመር በ12 
ሰዓታት ውስጥ ከ353 ነጥብ 6 ሚሊዮን በላይ ችግኞች 
በመተከል በዘርፉ የዓለም ክብረወሰን በእጃችን መያዝ 
ችለናል። ባለፉት አራት አመታት 25 ቢሊዮን ችግኞችን 
በመትከልም ዓለምን ማስደመም ችለናል፡፡ ይህም ለእኛ 
ትልቅ የሞራል አቅም  ሆኗል፡፡ 

የአገሪቱ  የደንና የአየር ንብረት ይዞታ እንዲያገግም 
ለማድረግ የታለመው የችግኝ ተከላ መርሐ ግብር 
ዘንድሮም  ቀጥሏል፡፡ በዚህ ዓመትም እንደ አገር 
ስድስት ነጥብ አምስት ቢሊዮን በላይ ችግኞች ለመትከል 
ታቅዷል፡፡ ለመርሐ ግብሩም መንግስት በሚችለው 
አቅም እየሰራ ሲሆን የእኛ የዜጎች ርብርብም በከፍተኛ 
ሁኔታ የሚጠበቅ  ነው፡፡ 

የአረንጓዴ ዐሻራ መርሃ ግብሩ ስኬት አስተማማኝ 
እንዲሆን የተተከሉትን ችግኞች በባለቤትነት 
ማስተዳደርና መንከባከብ ያለበት የየአካባቢው ነዋሪ 
መሆኑ ለማንም የሚሰወር አይደለም።  ይህንኑ እውነታ  
ወደ መሬት ለማውረድ  እየተሰራና ውጤት እየተገኘበት 
ቢሆንም  ከምንተክላቸው ችግኞች ብዛት አንጻር  አሁንም 
ትኩረት የሚሻ ነው።  ለዚህ ደግሞ ሁሉም ዜጋ  ከፍ ያለ 
የባለቤትነት መንፈስ ፈጥሮ ሊንቀሳቀስ ይገባል፡፡

የአረንጓዴ ዐሻራ መርሃ ግብሩ በጠቅላይ ሚኒስትሩ 
ጽህፈት ቤት የሚመራ ቢሆንም፣ የአካባቢ ጥበቃ 
የሁሉንም አካላት የጋራ ጥረት የሚጠይቅ በመሆኑ አገር 
በቀልና ዓለም አቀፍ ለጋሽ ድርጅቶች የአገር ውስጥ 
ባለሀብቶች እንዲሁም ዜጎች በአጠቃላይ  ለመርሀ ግብሩ 
ስኬት   የራሳቸውን አሻራ ማሳረፍ ይጠበቅባቸዋል። 
ተቋማትና አንዳንድ ፍቃደኞች በራሳቸው ተነሳሽነት 
ሰራተኞቻቸውን በማስተባበር የሚያደርጉት የችግኝ 
ተከላ ፕሮግራሞችን   የሚበረታቱና ተጠናክረው በዚህም 
አመት ሊቀጥሉ ያስፈልጋል፡፡ 

በዘንድሮ ክረምት የሁለተኛው ምዕራፍ የአረንጓዴ 
ዓሻራ መርሃ-ግብር  እንደ አገር ስድስት ነጥብ አምስት 
ቢሊዮን በላይ ችግኞች ለመትከል ታቅዷል፣ ለዚህም 
ሰባት ነጥብ አምስት ቢሊዮን ችግኞች ተዘጋጅተዋል፣ 
‹‹ነገን ዛሬ እንትከል›› በሚል መሪ ሃሳብ በአገር አቀፍ 
ደረጃ በአፋር ክልል በጠቅላይ ሚኒስትር ዐቢይ አሕመድ  
ተጀምሯል፡፡

የመርሃ ግብሩ ስኬት  ከኛ አልፎ መጪዎቹን  
ትውልዶች  ተጠቃሚ ከማድረጉ አኳያ  ሁላችንም  
በዘንድሮው  የችግኝ  ተካላ በኃላፊነት መንፈስ  በመሳተፍ  
አሻራችንን ማኖር ፤ ከዛም አለፍ ሲል አምናና ካቻምና 
የተከልናቸውን ምን ደረጃ ላይ ደረሱ ብለን  የቀደሙትን   
በመጎብኘት  የአረንጓዴ ዓሻራ መርሃ-ግብርን ስኬት ወደ 
ላቀ ደረጃ እናሳድግ ! ፡፡ 

አረንጓዴ ዐሻራችን ለራሳችን ፣ ለልጆቻችንና 
ለመጪው ትውልድ

በእምነት 

ፍረዱኝ

‹‹መንግሥት በማያውቀው መመሪያ 300 ሠራተኞች ከሥራ 
እንድንባረር ተደርጓል››

ወደ ገጽ 7 ዞሯል

የዛሬው ፍረዱኝ አምድ ዝግጅታችን በኢትዮጵያ 
የመንግሥት ሠራተኞች ማኅበራዊ ዋስትና አስተዳደር 
በአዲስ ባካሄደው የሠራተኞች የሥራ ምደባ ጋር ተያይዞ 
የተፈጠረ ውዝግብን የሚያስቃኝ ነው፡፡ 

«በኢትዮጵያ የመንግሥት ሠራተኞች ማህበራዊ 
ዋስትና አስተዳደር እንደ አዲሰ ያደረገው የሥራ ምደባ 
መመሪያን ያልተከተለ ከመሆኑም ባሻገር መድልዎ 
የታየበት እና ግልጽኝነት የጎደለው በመሆኑ 300 
የሚደርሱ የተቋሙ ሠራተኞች ከሥራ ውጪ እንድንሆን 
ተደርጓል፡፡ ይህም ራሳችንንም ሆነ ልጆቻችንን 
ማስተዳደር እንዳንችል አድርጓል፡፡ በዚህም አሁን ያለውን 
የኑሮ ውድነት መቋቋም ባለመቻላችን ከነቤተሰቦቻችን 
ወደ ጎዳና ልንወጣ ነው፡፡ እየተፈጸመብን ያለውን በደል 
የኢትዮጵያ ሕዝብ  ይፍረድ» ሲሉ ከሥራ ውጪ የተደረጉ 
የመንግሥት ሠራተኞች ማኅበራዊ ዋስትና አስተዳደር  
ሠራተኞች ለኢትዮጵያ ፕሬስ ድርጅት የአዲስ ዘመን 
ጋዜጣ ዝግጅት ክፍል አቤት ብለዋል፡፡ 

የኢትዮጵያ ሕዝብ ግራ ቀኙን አይቶ መፍረድ ይችል 
ዘንድ የአዲስ ዘመን ጋዜጣ ዝግጅት ክፍል  ከሰዎች እና 
ከሰነድ ያገኛቸውን ማስረጃዎች በጥልቀት በመመርመር 
ለክፍል አንድ የሚከተለውን  ዘገባ ሠርቷል፡፡  መልካም 
ንባብ፡፡   

አቤቱታ አቅራቢዎች  
አቤቱታ አቅራቢዎች በርካታ ስለሆኑ ከሁሉም ጋር 

ቃለምልልስ ማድረግ አይቻልም፡፡ በመሆኑም ከአቤቱታ 
አቅራቢዎች መካከል የተወሰኑትን መርጠን ስለጉዳዩ 
ቃለመጠየቅ አድርገናል፡፡ ከእነኝህ መካከል  አቶ ሰብስቤ 
ኃይለማርያም አንዱ ናቸው፡፡ 

አቶ ሰብስቤ እንደሚናገሩት፤ በተቋሙ በተለያዩ 
የሥራ መደቦች ለ24 ዓመታት ሠርተዋል፡፡ አሁን 
በአዲሱ መዋቅር ከሥራ እስኪነሱ ድረስ በአዲስ አበባ 
ሪጅን ጽሕፈት ቤት የከፍተኛ ሂሳብ ባለሙያ ነበሩ፡፡ 
አሁን በመስሪያ ቤቱ በተሠራው አዲስ የሥራ ድልድል 
በዲስፕሊን ምክንያት ያልተመደቡ መሆናቸውን ለማወቅ 
ችለዋል፡፡ 

አዲሱ የሥራ ድልድል የተደረገው ከጥር 1 ቀን  2015 
ዓ.ም ጀምሮ ነው ያሉት አቶ ሰብስቤ፣ በዚህ ድልድል  
መመሪያ  መሠረት ማንኛውም ሠራተኛ በመረጣቸው 
ሁለት መደቦች መወዳደር እንደሚቻል ተገልጾ እንደነበር 
ይናገራሉ፡፡ ይህን ተከትሎ ሁሉም የተቋሙ ሠራተኞች 
ሁለት መደቦችን መርጠው ተወዳደሩ፡፡ ይሁንና መስሪያ 
ቤቱ ባወጣው መመሪያ እንደተመላከተው የድልድል 
መመሪያው ከመውጣቱ በፊት  የዲስፕሊን ኬዝ 
ያለባቸው የመሥሪያ ቤቱ ሠራተኞች በየትኛውም መደብ 
መወዳደር እንደማይችሉ ተነገራቸው፡፡ ይህም ከአዲሱ 
የሥራ ድልድል ውጪ እና አጠቃላይ ከመሥሪያ ቤቱ 
እንዲሰናበቱ ምክንያት መሆኑን ይናገራሉ፡፡ 

ሌሎች ጓደኞቻቸውም ወይም የሥራ ባልደረቦቻቸው 
ለአዲሱ የሥራ ድልድል ፈተና በመውሰድ  ተወዳድረው 
የነበረ ቢሆንም የሰው ኃይል እና ሠራተኛው ባላወቀበት 
ሁኔታ የዲስፕሊን ግድፈት  እንዳለባቸው ተነገራቸው። 
በዚህም ፈተና ወስደው የነበሩ በርካታ ሠራተኞች 
እንደ አቶ ሰብስቤ ሁሉ  በየትኛውም የሥራ መደብ 
እንዳይመደቡ ተደረገ፡፡

ይህ በደል የተፈጸመባቸው ሠራተኞችም ‹‹የሰው 
ሀብት በማያውቀው እና ለሠራተኛውም የዲስፕሊን 
ግድፈት እንዳለብን የሚገልጽ ደብዳቤ ሳይሰጠን እንዴት  
የዲስፕሊን ግድፈት አለባችሁ እንባላለን?» ብለው 
ይጠይቃሉ፡፡ ይሁን እንጂ  አቤቱታቸውን ሊሰማ የሚችል 
ሰው ማጣታቸውን አቶ ሰብስቤ ይናገራሉ፡፡ 

አዲስ አበባ ሪጂን ብቻ በዲስፕሊን ግድፈት እና 
መሰል ተልካሻ ምክንያቶች 46 ሠራተኞች ከሥራ ውጪ 
መደረጋቸውን ይገልጻሉ፡፡ 

ለዲስፕሊን ቅጣት የዳረጋቸውን ምክንያት ያብራሩት 
አቶ ሰብስቤ፣  ከአንድ ዓመት በፊት የሂሳብ ሠራተኛ ሆነው 
በተቋሙ ይሠሩ ነበር፡፡ በሥራ ላይ እያሉ በአጋጣሚ ክፍለ 
አገር የሚኖሩት ባለቤታቸው መታመማቸውን ይሰማሉ። 
ይህን ተከትሎ ክፍለ አገር ያሉትን ባለቤታቸውን ወደ 
አዲስ አባበ አምጥቶ ለማሳከም ፈቃድ ይጠይቃሉ፡፡  
መሥሪያ ቤታቸውም  ለጥር  5 ቀን 2015 ዓ.ም የአንድ 

የመንግሥት ሠራተኞች ማኅበራዊ ዋስትና ሠራተኞች
አቤቱታ አቅራቢ

ሙሉቀን ታደገ 

ቀን ፈቃድ ይሰጣቸዋል፡፡  ባለቤታቸውንም ከክፍለ አገር 
ወደ አዲስ አበባ ለማምጣት ባለቤታቸው ወደሚገኙበት 
አዳማ ይሄዳሉ፡፡ 

ይሁንና የተሰጣቸው  አንድ ቀን ብቻ ስለነበር በአንድ 
ቀን መመለስ ሳይችሉ ቀሩ፡፡ በዚህም አንድ ቀን አሳልፈው 
ወደ ሥራ ገበታቸው  ይመለሳሉ፡፡ በዚህም መሥሪያ 
ቤታቸው ‹‹ከተሰጠህ ፈቃድ ውጪ አንድ ቀን አሳልፈሃል›› 
በሚል ምክንያት የአንደኛ ደረጃ የፅሑፍ ማስጠንቀቂያ  
እንደሰጣቸው ያስረዳሉ፡፡ 

ይህን ተከትሎ አንድ ቀን በሥራ ገበታቸው 
ያልተገኙበት ምክንያት በተፈጠረ የትራንስፖርት ችግር 
መሆኑን እና ከዚህ በፊት ሳያስፈቅዱ አንድም ቀን ቀርተው 
እንደማያውቁ፤ የቃል ማስጠንቀቂያ እንኳን ተሰጥቷቸው 
እንደማያውቁ በማመላከት የተወሰደባቸው የፅሑፍ 
ማስጠንቀቂያ ተገቢ አለመሆኑን ለቅርብ አለቃቸው 
ያመለክታሉ፡፡ ይህን ተከትሎ የፅሑፍ ማስጠንቀቂያውን 
‹‹አልቀብልም አሉ›› ተብሎ የፅሑፍ ማስጠንቀቂያው 
ማስታወቂያ ቦርድ ላይ እንዲለጠፍ ተደረገ፡፡   

ይህ በእንዲህ እንዳለ የዓመት ፈቃድ እንዲሰጣቸው 
ጠይቀው የዓመት ፈቃድ ወሰዱ፡፡ ከዓመት ፈቃድ 
ሲመለሱ  ግን ያልጠበቁት  ነገር ገጠማቸው፡፡  የመጀመሪያ 
ደረጃ ማስጠንቀቂያው በዲስፕሊን እየታየ አገኙት፡፡ 
ለዚህም ያበቃቸው የፅሑፍ ማስጠንቀቂያ በተሰጡ ጊዜ 
ቢሮ ውስጥ ‹‹ጮህ ብለህ  ተናግረሃል››   የሚል ነበር፡፡ 
በዚህም የዲስፕሊን ውሳኔ የአንድ ወር ደመወዛቸውን 
መቀጣታቸውን ይናገራሉ፡፡ 

በሲቪል ሰርቪስ መመሪያ 1064/2010 የዲስፕሊን 
ግድፈት ያለባቸው ሰዎች ከሥራ ድልድል ይወጣሉ 
የሚል መመሪያ የለም፡፡ ነገር ግን ከ40 በላይ የሚሆኑ 
ሰዎችን እንደ ተቋም በአገር አቀፍ ደረጃ ከውድድር ውጪ 
ተደርገዋል የሚሉት አቶ ሰብስቤ፣ ይህ አሠራር መመሪያን 
ያልተከተለ መሆኑን ይናገራሉ፡፡

መመሪያን ባልተከተለ አኳኋን በደል ድርሶብናል 

የሚሉት አቶ ሰብስቤ፣ የሥራ ድልድሉን ተከትሎ በተቋሙ 
ብድር እና ቁጠባ የነበረንን ገንዘብ እንኳን ለመጠየቅ ወደ 
ተቋሙ በሄዱ ወቅት ወደ ተቋሙ ቅጥር ግቢ እንዳይገቡ 
መከልከላቸውን ይናገራሉ፡፡ 

ድልድሉን ተከትሎ ከሥራ ውጪ መሆናቸውን 
የተናገሩት አቶ ሰብስቤ፣  እስከ ግንቦት 14 ቀን 2015 ዓ.ም 
ድረስ  በእጃቸው ያለውን ማንኛውንም የተቋሙ ንብረት 
እንዲያስረክቡ መታዘዛቸውን ጠቁመው፤ እስከ ሐምሌ 
ወር ድረስ ደመወዝ እንደሚከፈላቸውና ከሐምሌ ወር 
በኋላ ግን ደመወዝ እንደሚቋረጥ በቪዲዮ ኮንፈረንስ  
መናገራቸውን ያስረዳሉ፡፡   

በአዲሱ የሥራ ድልድል እንደ አገር ከ300 በላይ 
ሠራተኞች ከሥራ ምድብ ውጪ ሆነዋል የሚሉት አቤቱታ 
አቅራቢው፣ በአዲስ አበባ ከ40 በላይ የሚሆኑ ሠራተኞች 
ከሥራ ውጪ መደረጋቸውን ተናግረዋል፡፡ 

ሠራተኞች ከሥራ ውጪ የተደረጉባቸው ምክንያቶች 
የተለያዩ ቢሆንም ዐብይ ምክንያቱ ግን ተቋሙ በፍትሕ 
ሚኒስቴር ባላስመዘገበው የድልድል መመሪያ በተፈጠረ 
ችግር መሆኑን ይናገራሉ፡፡ 

በውድድሩ ከሥራ ውጪ የሆኑ ሰዎች ከድልድሉ 
በፊት ከነበሩበት ደረጃ ዝቅ ብለው ለመሥራት 
መሥሪያ ቤታቸውን በማመልከቻ የጠየቁ ቢሆንም፤ 
ማመልከቻቸው ተቀባይነት ሊያገኝ አለመቻሉን  
ያስረዳሉ፡፡ 

በአዲሱ የሥራ ድልድል 2ሺህ 800 የሚደርሱ 
የሥራ መደቦች የነበሩ ቢሆንም፤ አሁን ላይ ከ 1ሺህ 700 
በላይ  የሚደርሱ ሠራተኞችን በአዲሱ የሥራ መደብ 
ተመድበዋል፡፡ ይህ ማለት 800 የሚደርሱ ክፍት የሥራ 
መደቦች አሉ፡፡ ይሁንና ባሉት ክፍት የሥራ መደቦች 
እንኳን ሊመደቡ አለመቻላቸውን ይገልጻሉ፡፡ 

በአዲሱ መዋቅር የጠየቁትን የሥራ መደብ ለማግኘት 
በትምህርት ዝግጅትም በአገልግሎትም ቅድመ ሁኔዎችን 
ቢያሟሉም በአንድ ቀን ቀሪ ተፈጠረ በተባለ ዲስፕሊን 

ቅጣት በምደባ እንዳይወዳደሩ መታገዳቸውን ያስረዳሉ፡፡ 
አንድ ቀን በችግር ምክንያት ስለቀረሁ የአመት ፈቃድ 

እያለኝ ከአመት ፈቃድ መቀነስ እየተቻለ ሆነ ተብሎ 
የዲስፕሊን ቅጣት የተላለፈው አሁን ላይ በሚደረገው 
የሥራ ድልድል ተሳታፊ እንዳይሆኑ ለማድረግ ታስቦ 
መሆኑን ይናገራሉ፡፡ 

 ሌላኛው አቤቱታ አቅራቢ ደግሞ አቶ መሰለ አረጋኢ 
ናቸው፡፡ እንደ አቶ መሰለ ገለጻ፤ ከድልድሉ በፊት በአዲስ 
አበባ ሪጂን ሽሮ ሜዳ ቅርንጫፍ በምዝገባ ባለሙያነት 
ይሠሩ ነበር፡፡ ይሁን እንጂ በውክልና የጡረታ የአበል 
ውሳኔ ባለሙያ በመሆን ይሠሩ ነበር፡፡ በተቋሙ ለሦስት 
ዓመታት ገደማ ሠርተዋል፡፡ በአጠቃላይ 13 ዓመት 
የሚደርስ የሥራ ልምድ አላቸው፡፡ 

በተቋሙ ሲመጡ  በደረጃ 11  በአበል ውሳኔ 
ባለሙያነት ተቀጥረው ነበር፡፡  ቀጥሎም ባላቸው የሥራ 
ልምድ እና የትምህርት ደረጃ በመነሳት ደረጃ 12 አበል 
ባለሙያነት ተመደቡ፡፡ ይሁን እንጂ አበል ውሳኔ የሚሠራ 
ባለሙያ እርሳቸው በሚሠሩበት ቅርንጫፍ ስላልነበረ 
በውክልና በአበል ውሳኔ ሲሠሩ ቆዩ፡፡  አዲሱ የሥራ 
ድልድል እስኪወጣ ድረስም ሲሠሩ የነበረው በአበል 
ውሳኔ ባለሙያነት መሆኑን ይናገራሉ፡፡ 

ለአዲስ ዘመን ዝግጅት ክፍል አቤቱታ ያቀረቡት 
ሁሉም ሠራተኞች ከሥራ የተነሱበት ምክንያት የተለያየ 
ቢሆንም የጋራ የሚያደርጋቸው ነገር አለ የሚሉት አቶ 
መሰለ፣ ይህም  ሕግ እና መመሪያን ባልተከተለ መንገድ 
ጸድቋል ተብሎ የወጣው መመሪያ መሆኑን ይናገራሉ፡፡ 

በመጀመሪያ ደረጃ የድልድሉ መመሪያ በፍትሕ 
ሚኒስቴር  የጸደቀ እና የሚታወቅ መሆን  ነበረበት፡፡ ነገር 
ግን የውድድሩ መመሪያ የፍትሕ ሚኒስቴር የማያውቀውና 
በፍትሕ ሚኒስቴር ያልተመዘገበ ነው፡፡ 

ፍትሕ ሚኒስቴርን ምደባ ስለተደረገበት መመሪያ 
ሕጋዊነት ጠይቀናል የሚሉት አቶ መሰለ፣ መመሪያው 

ፍረዱኝ

ከገጽ 6 የዞረ

  ‹‹መንግሥት በማያውቀው መመሪያ 300 ሠራተኞች...
በፍትሕ ሚኒስቴር እንዳልተመዘገበና እውቅናም 
እንደሌለው ከፍትሕ ሚኒስቴር ከተሰጣቸው ምላሽ 
ማረጋገጣቸውን  ይናገራሉ፡፡   

አሁን ላይ የመንግሥት ሠራተኞች ማህበራዊ ዋስትና 
አስተዳደር ተጠሪነቱ ለብሔራዊ ባንክ ነው የሚሉት  
አቶ መሰለ፣ የመንግሥት ሠራተኞች ማህበራዊ ዋስትና 
አስተዳደር ድልድሉ  የወጣውም ተጠሪነቱ ለብሔራዊ 
ባንክ መሆኑን ተከትሎ  እንደሆነ ያስረዳሉ፡፡ 

ለሥራ ድልድል የሚወጡ መመሪያዎች  በሕግ 
የተመዘገቡ  መሆን አንደሚገባቸው በተለያዩ የአገሪቱ 
ሕጎች የተመላከተ ቢሆንም፤ የመንግሥት ሠራተኞች 
ማህበራዊ ዋስትና አስተዳደር ግን በአገሪቱ መንግሥት 
እውቅና የሌለው የራሱን መመሪያ እንዲሁ በዘፈቀደ 
በማውጣትና ተግባራዊ በማድረጉ የተቋሙ አመራሮች 
የሥራ ድልድሉን ሂደት የራሳቸውን ፍላጎት ማስፈጸሚያ 
ማድረጋቸውን አቶ መሰለ ይገልጻሉ፡፡ 

አቶ መለስ፣ ‹‹መመሪያን ሳይከተሉ ሠራተኞችን 
እንደፈለጉ መመደብ ከባድ ወንጀል ነው›› ሲሉ ተናግረው፤ 
የመንግሥት ሠራተኞች ማኅበራዊ ዋስትና አስተዳደር  
ለሥራ ድልድሉ አወጣሁት ያለው መመሪያው ድብቅ፣ 
ሠራተኞች ያልተወያዩበትና ፈጽሞ የማያውቁት መሆኑን 
አስረድተዋል፡፡ መመሪያው ሲወጣ ተቋሙ ለሠራተኛው 
ለማሳወቅ አስገዳጅ ነገሮች  ተፈጥረው ከሆነ  እንኳን 
አንድ መመሪያ መመሪያ ሆኖ ዜጎችን ለማስተዳደር 
እንዲችል መመሪያው ሕጋዊ ሊያደርጉ የሚችሉ ሕጋዊ 
ሂደቶችን ተከትሎ በሚመለከተው አካል የጸደቀ መሆን 
ነበረበት ሲሉም አመልክተዋል፡፡ 

አዲስ የሥራ ምደባ መመሪያ በመንግሥት ሠራተኞች 
ማኅበራዊ ዋስትና አስተዳደር መውጣቱን የሰሙ  በሁሉም 
ቅርንጫፎች የሚገኙ የተቋሙ ሠራተኞች መመሪያውን 
ይሰጠን ሲሉ ቢጠይቁም፤ መመሪያው ለሠራተኛ 
አይሰጥም የሚል  ምላሽ እንደተሰጣቸው ይናገራሉ። 
መመሪያው ለሠራተኛ ምስጢር እንደሆነ እንዲቀጥል 
ተፈልጎ ነበር ያሉት አቶ መሰለ፣ ይሁን እንጂ ሠራተኞች 
የተለያዩ ዘዴዎችን ተጠቅመው  መመሪያ የተባለውን 
‹ሠራተኛ ጠል ሰነድ› በእጃቸው ማስገባታቸውን 
ይናገራሉ፡፡  ውድ አንባቢያን ሰነዱ ለአዲስ ዘመን ዝግጅት 
ክፍልም ደርሷል፡፡ 

እንደ አቶ መሰለ ገለጻ፤ ስለመመሪያው አመራሮች 
እንዲሁ በቪዲዮ ኮንፈረንስ ከመናገራቸው ውጪ አሁንም 
አብዛኛው ሠራተኛ በውል  የሚያውቀው ነገር የለም፡፡  

ስለመመሪያው የተቋሙ አመራሮች በቪዲዮ 
ኮንፈረንስ በሚናገሩበት ወቅት በርካታ የተቋሙ 
ሠራተኞች ስለመመሪያው ሕጋዊነት ጥያቄ አንስተው 
ነበር፡፡ ስለመመሪያው አግባብነት የተጠየቁ ሠራተኞችም 
ለምን ይጠይቁናል በሚል ጥርስ እንደተነከሰባቸውና 
ከምደባ ውጪ ሊደረጉ እንደቻሉ ስለመመሪያው 
ይናገራሉ፡፡   

ስለመመሪያው ሕጋዊነት ጥያቄ አንስተው እንደነበር 
የተናገሩት አቶ መሰለ፣ ከከፍተኛ አመራሮች  ‹‹መመሪያው  
መመሪያ ነው!››  የሚል ‹ትዕቢት› የተሞላበት ምላሽ 
እንተደተሰጣቸው ይናገራሉ፡፡ የአመራሩን ምላሽ 
ተከትሎ ይህ የቀረበው መመሪያ ትክክል አይደለም፡፡ 
ሠራተኞች ሁለት ምርጫ እንዲመርጡ መደረጉ ተንሳፋፊ  
ሠራተኞችን ይጨምራል፡፡ ስለሆነም ምርጫው  ሦስት 
ቢደረግ ብለው ሃሳብ ሰጥተው እንደነበር የሚናገሩት 
አቶ መሰለ፣ ‹‹አንተ እዚህ ስለተከራከርክ የሚለወጥ ነገር 
የለም›› የሚል ምላሽ እንደተሰጣቸው ያስረዳሉ፡፡ 

ተቋሙ ለሥራ ድልድሉ ያወጣው መመሪያ ትክክል 
ቢሆን ኖሮ ከፍትህ ሚኒስቴር ከመመዝገብም ባለፈ 
በተቋሙ ድረ ገጽ ላይ መለቀቅ ነበረበት ሲሉ የሚሞግቱት 
አቶ መሰለ፣ ለዚህ ዘገባ ቃለመጠየቅ እስካደረጉበት ሰዓት 
ድረስ መመሪያው በተቋሙ ድረ ገጽ ላይ እንደሌለና 
እንዳልተመዘገበ ጠቁመዋል፡፡  ባልተመዘገበና ሕጋዊ 
ባልሆነ መመሪያ እንዲሁም ለሠራተኛው ቀርቦ 
ባልተወያየበትና ሠራተኛው በማያውቀው መመሪያ 
ይህን ያህል ቁጥር ያለው ሠራተኛ ከሥራ ውጪ መደረጉ 
አግባብነት የጎደለው መሆኑን ይነገራሉ፡፡ 

  አቶ መሰለ እንደሚናገሩት፤ ከምደባ ውጪ የሆኑ 
ሠራተኞችን አንድ የሚያደርጋቸው ነገር አለ፡፡ ይህም  
ከሥራ ውጪ የተደረጉ ሁሉም ሠራተኞች ከሕግ ውጪ 
የወጣውን መመሪያ ቢቀበሉም እንኳን አመዳደቡ 
ፍትሐዊነት የጎደለው በመሆኑ ከሥራ ውጪ መደረጋቸው 
ነው፡፡ በምደባው ሁሉም ሠራተኞች በእኩል ዓይን 
ሊታዩ አልቻሉም፡፡ አመራሮች ያወጡትን ሕግ እንኳን 
በትክክል አልተገበሩትም፡፡ ያወጡት ሕግ ትክክል ነው 
ቢባል እንኳን ካወጡት ሕግ በተጻራሪ ሠራተኞች ከቤት 

እየተጠሩ ‹‹ይሄን ቦታ ትፈልጋለህ ወይስ አትፈልግም?›› 
ብለው በመጠየቅ ሠራተኞችን ሲመድቡ ነበር፡፡ በዚህም 
በርካታ ሠራተኞች ተረስተው ሳይመደቡ የቀሩ አሉ። 
ለምሳሌ አቶ መሰለ እና መሰል ሰዎች የዲስፕሊን እና 
መሰል ችግሮች የሌለባቸው ቢሆንም በተቋሙ አመራሮች 
ተረስተው ሳይመደቡ ቀርተዋል፡፡ 

እንደ አቶ መሰለ ገለጻ፤ መጀመሪያ ወደ መስሪያ 
ቤቱ ሲቀጠሩ በአዲስ ዘመን ጋዜጣ በወጣ ማስታወቂያ 
የአራት ዓመት ልምድ አቅርበው ነበር፡፡ በወቅቱ ቦታውን 
ለማግኘት የነበራቸው የሥራ ልምድ እና የትምህርት 
ዝግጅት ታይቶ ዛሬ ላይ ተወዳድረው ደረጃ 11 ላይ 
ተቀጠሩ፡፡ ይህ ቦታ በሥራ እድገት ምክንያት አልፈውት 
የነበረ ቢሆንም ዛሬ ላይ አዲስ በወጣው ድልድል ላይ ግን 
ለመወዳደር መርጠውት ነበር፡፡ ነገር ግን ምክንያቱ በውል 
ባልታወቀ ምክንያት የሥራ መደቡን አጡት፡፡ 

በአዲሱ ድልድል የተወዳደሩት መጀመሪያ ሲቀጠሩ 
በነበረው እና ለሦስት ዓመት ያህል በሠሩበት የሥራ 
መደብ ሲሆን፣ በዚህ የሥራ መደብ ላይ ብቸኛ ተወዳዳሪ 
መሆናቸውን ይናገራሉ፡፡ ለዝግጅት ክፍላችን ያቀረቧቸው 
ሰነዶችም ይህንኑ ሃቅ ያመላከታሉ፡፡ ይሁን እንጂ አቤቱታ 
አቅራቢውን ከሥራ ለማባረር ስለፈለጉ ብቻ ለሦስት 
ዓመታት ሲሠሩበት ከነበረው እና መጀመሪያውኑ ወደ 
ተቋሙ ሲመጡ ተቀጥረውበት ከነበረው መደብ እንዲነሱ 
መደረጋቸውን ያብራራሉ፡፡  

ይህን ተከትሎ ለምን የሥራ መደቡን ሊያጡት 
እንደቻሉ? ለተቋሙ ጥያቄ  ማንሳታቸውን  የሚናገሩት 
አቶ መሰለ፣ ‹‹ድሮ ስትቀጠር የነበረው መመሪያ እና አዲሱ 
መመሪያ አንድ አይደለም›› የሚል ምላሽ እንደተሰጣቸው 
ይናገራሉ፡፡›› ይሁን እንጂ  አቤቱታ አቅራቢው ከሦስት 
ዓመት በፊት ሲቀጠሩ በአዲስ ዘመን ጋዜጣ ወጥቶ 
የነበረውን ማስታወቂያ  ላይ የተገለጸው ትምህርት ዝግጅት 
እና የሥራ ልምድ  አሁን ለሥራ መደቡ የተጠየቀው 
መስፈርት ጋር ምንም ልዩነት አልነበረውም፡፡ ነገር ግን 
‹አውቆ የተኛን ቢቀሰቅሱት አይሰማም› እንደሚባለው 
በመሆኑ «አቤቱታዬን ሊሰሙኝ አልቻሉም፡፡» ሲሉ 
ይናገራሉ፡፡ 

አያይዘውም በብቸኝነት ተወዳድረውበት በነበረው 
ቦታ ላይ በሌላ ሁለት መደብ ላይ ተወዳድሮ የተሸነፈን  
ሰው  እንዲመደብ መደረጉን ያስረዳሉ፡፡ 

አቶ መሰለ ውድድሩን  ሕገ ወጥ መሆኑን  ማሳያ 
አድርገው ያቀረቡበት ሌላው ጉዳይ ደግሞ ከውድድር 
ጋር ተያይዞ የነበረውን ፈተና ነው፡፡ ለውድድሩ ሁሉም 
የተቋሙ ሠራተኞች ፈተና ይፈተኑ እንጂ የፈተናው 

ውጤት ባለመለጠፉ ሁሉም ሠራተኛ በፅሑፍ የፈተናውን 
ውጤት ምን ያህል እንዳገኘ የሚያውቅ አንድም ሠራተኛ 
አለመኖሩን ይናገራሉ፡፡ ለዚህም በምክንያትነት ያነሱት 
ፈተናውን ከተፈተኑ በኋላ የፈተና ውጤት አለመለጠፉን 
ነው፡፡ 

ሌላው አቶ መሰለን ምደባው የተካሄደበት መንገድ 
ኢፍትሃዊ ነው እንዲሉ ያስቻለው ዐብይ ምክንያት ደግሞ 
የሠራተኛው የማህደር ጥራት፣ የሥራ አፈጻጸም እና መሰል 
ነገሮችን የያዘው ውጤት ‹እከሌ ይሄን እከሌ ደግሞ ይሄን 
አገኘ› ተብሎ በግልጽ ለሠራተኛው መለጠፍ አለመቻሉ 
ነው፡፡ 

አቶ መሰለ እንደሚሉት፤ ትክክለኛ የሥራ ምደባ 
ቢከናወን ኖሮ ሠራተኛው ከማህደር ጥራቱ፣ ከሥራ 
አፈጻጸሙ እና መሰል ተያያዥነት ካላቸው ጉዳዮች 
የተገኙ፤ በሰው ኃይል እና በተቋሙ አመራር የሚሞሉ 
ነጥቦች ለሁሉም ሠራተኞች በግልጽ ይመላከቱ ነበር፡፡ 
አንድ ሰው በማህደር ጥራቱ፣ በሥራ አፈጻጸም እና መሰል 
መመዘኛዎች ስንት እንዳገኘ  አይታወቅም፡፡  እንዲሁ 
ሠራተኛው ያለው አጠቃላይ ድምር ውጤት ብቻ ነው 
የተገለጸው፡፡ ይህም ሥራ ምደባው ‹ደባ› እንዳለበት ሁነኛ 
አመላካች ነው፡፡ 

 ይህ  የተደበላለቀ እና ግልጸኝነት የጎደለው አሠራር 
አመራሮች የፈለጉትን ሰው መርጠው ያልፈለጉትን ደግሞ 
ከሥራ ውጪ እንዲያደርጉ በር መክፈቱን አቶ መሰለ 
ጠቁመዋል፡፡ 

የአሠራር ሂደቱ ድብብቆሽ ከመሆኑም ባሻገር የምደባ 
ውጤቱ በአንድ ቀን ተለጥፎ ሠራተኛው እንዲውቀው 
አልተደረገም፡፡ ለሥራ በመደቦች የተመረጡ ሠራተኞችን 
ለማሳወቅ በሦስት በተለያዩ ዙሮች ማስታወቂያ 
ተለጠፈዋል፡፡ ይህ ደግሞ ሆነ ተብሎ ለማጭበርበር 
እንዲመቻቸው ያደረጉት መሆኑን አቶ መሰለ ይናገራሉ፡፡ 

በሦስቱም ዙሮች ያልተመረጡ ሠራተኞች በአራተኛ 
ዙር እንመረጣለን ብለው ቢጠብቁም አራተኛ ዙር 
ምደባ እንደሌለ በአመራሩ ተነገራቸው፡፡ ይህን ተከትሎ 
ያልተመረጡ ሠራተኞች ስለምን ከምደባ ውጪ 
እንደተደረጉ ጥያቄ አነሱ፡፡ ይህን ተከትሎ ምደባ አቁመናል 
ብሎ የነበረው ተቋሙ ጥያቄ ያነሱ የተወሰኑ ሠራተኞችን 
ባልተወዳደሩበት ቦታ መደበ፡፡ 

ይህ በእንዲህ እንዳለ ከምደባ ውጪ የሆኑ ሠራተኞች 
ለድልድል ኮሚቴው የቅሬታ ደብዳቤ አስገቡ፡፡ ይህን 
ተከትሎ ቅሬታ ያስገቡ ሠራተኞችን በስልክ ደውለው 
ቢሯቸው ድረስ እንዲመጣ በማድረግ፤ ‹‹እዚህ ቦታ 
ላይ ልንመድብህ ነው፡፡ ትቀበላለህ ወይስ አትቀበልም? 

የምትቀበል ከሆነ ያስገባኸውን ወይ ያስገባሽውን ቅሬታ 
ደብዳቤ አንሳ ወይም አንሺ›› ተብለው ይጠየቁ ገቡ፡፡ 

ይህን ተከተሎ ተራቸው ደርሷቸው በስልክ የተጠሩት 
የዛሬ አቤቱታ አቅራቢው አቶ መሰለ ነበሩ፡፡ አቶ መሰለም  
‹‹እኛ በምንመድብህ ቦታ ላይ ለመሥራት ፈቃደኛ ነህ?›› 
ተብለው መጠየቃቸውን ይገልጻሉ፡፡ አቶ መሰለም 
በሚመደቡበት ቦታ ለመመደብ ይስማማሉ፡፡ 

ነገር ግን መዳቢዎች አንድ ቅድመ ሁኔታ አስቀመጡ፡፡ 
ይህም ‹‹በተወዳደርኩበት መደብ በውድድር ስለተሸነፍኩ 
ተቋሙ በመደበኝ ቦታ ለመሥራት ተስማማቻለሁ፡፡ 
በዚህም አስገብቸው የነበረውን ቅሬታ አንስቻለሁ›› ብለህ 
ፈርም የሚል ነበር፡፡ በዚህም ‹‹እኔ በተወዳደርኩበት 
መደብ ብቸኛ ተወዳደሪ ሆኜ እያለ ስለምን በውድድር 
ተሸንፌአለሁ የሚል ሰነድ ላይ እፈርማለሁ›› ሲሉ 
መጠየቃቸውን ይናገራሉ፡፡ በዚህም ‹‹ከግቢ ውጣ!›› 
ተብለው መባረራቸውን  ያስረዳሉ፡፡ 

ደረጃ አስር መግባት ትፈልጋለህ ተብለው 
መጠየቃቸውን እና ይህን ተከትሎ የነበርኩበት ደረጃ 
አስራ ሁለት ነው፡፡ የተወዳደርኩት ደግሞ ደረጃ 
አሥራአንድ ነው፡፡ በዚህም ጉዳዩን ለቅሬታ ሰሚ ኮሚቴ 
አስገብቼ እየተጠባበኩ ነው፡፡ ስለዚህ እኔ በብቸኝነት 
ከተወዳደረኩበት እና ዝቅተኛውን ተፈላጊ ችሎታ 
አሟልቼ እያለ የተወዳደርኩበት መደብ ላይ መቀጠር 
ሲገባኝ እንዲሁ በዘፈቀደ ደረጃ 10 መግባት ከፈግህ 
ግባ እባላለሁ? በሚል በዚህ አካሄድም አልሰማማም 
ማለታቸውን ይናገራሉ፡፡ 

በስልክ ተጠርተው አመራሩ በፈለገው የሥራ መደብ 
እንዲገቡ የተደረጉ ሰዎች አሉ የሚሉት አቶ መሰለ፣  
ለቅሬታ ሰሚ አስገብተው የነበሩት የቅሬታ ደብዳቤም 
አንስተናል የሚለውን ፊርማ ተገደው ማንሳታቸውንም  
አመላክተዋል፡፡  

አመራሩ ሠራተኞችን በስልክ እየጠራ በመደበ ጊዜ 
ትንሽ ሥራ ልምድ እና ዝቅተኛ የትምህርት ዝግጅት 
ያለው ሰው ከፍተኛ ቦታ የተሰጠው ሲሆን፣  የማስተር  
የትምህርት ዝግጅት እና ከፍተኛ የሥራ ልምድ ያላቸው 
ሠራተኞች ደግሞ ከደረጃ በታች የዲፕሎማ የትምህርት 
ዝግጅት በሚያስፈልገው የሥራ መደብ ላይ እንዲመደቡ 
መደረጉን ይገልጻሉ፡፡ 

ውድ አንባቢያን በሚቀጥለው ዝግጅታችን ከሌሎች 
አቤቱታ አቅራቢዎች፣ ከሰነዶች እና ከማኅበራዊ 
ዋስትና ዋና ሥራ አስፈጻሚ ያገኘናቸውን ምላሾች ይዘን 
የምንቀርብ መሆኑን ከወዲሁ ለመጠቆም እንወዳለን፡፡ 
እስከዚያው ቸር እንሰንብት፡፡ ሰላም!  

ነፃ ሃሳብ
ፖለቲካ እና ልዩ ልዩ 

እንደ አገር ትልቅ ህልም አለን፡፡ ኢትዮጵያ ሙሉ ሆና 
ለማየት፣ ሕዝባችን ከድህነት ተላቆ ከተረጂነት እንዲወጣ 
የተመኘነውን ያክል ምንም ነገር ተመኝተን አናውቅም፡፡ 
ምኞታችን ግን ሆኖ አገራችንን ከኋላቀርነት፣ ሕዝባችንን 
ከድህነት ሲታደገው አላየንም፡፡ ለምን? ይሄ የለምን ጥያቄ 
ሁላችንንም የሚመለከት የጋራ ጥያቄ ነው፡፡  

አብዛኞቹ የአገራችን ችግሮች በጠያቂ ትውልድ 
በኩል የሚመለሱ ናቸው፡፡ ጠያቂ ትውልድ በጥያቄው 
ፖለቲከኞችን የሚሞግት እና ለሕዝብ ጥያቄ መልስ 
የሚፈልግ ነው፡፡ የኢትዮጵያ ችግሮች ከዛሬ ወደነገ 
እንዳይሄዱ ያለን አማራጭ እንደብሔራዊ ምክክር 
በመሰሉ ሕዝባዊ መድረኮች ላይ መወያየት ነው፡፡

ስንወያይ ግን ለመግባባትና አንድነታችንን 
ለማጠንከር መሆን አለበት፡፡ እንዳለፈው ጊዜ ለውጥ 
ባላመጣ ውይይትና ምክክር ውስጥ ህልሞቻችንን 
መውለድ አንችልም፡፡ በእያንዳንዳችን አእምሮ ውስጥ 
ኢትዮጵያ ክበድ ናት፡፡ ጸንሰናት ግን ልንወልዳት 
አልቻልንም፡፡ ለክብሯ የሚመጥን ኢትዮጵያዊ አንድነትና 
ፍቅር ያሻታል። በዛ ካልታረሰች በምንም ብናርሳት ልክ 
አንሆንም፡፡

ኢትዮጵያን እስካሁን ያልወለድናት ለክብሯ 
የሚመጥን የፍቅርና የአንድነት ግርግም ስላላዘጋጀንላት 
ነው፡፡ ህልሞቻችን ከምኞት ባለፈ መሬት ያልወረዱት 
ቂምና ብሔርተኝነትን ባነገቡ አእምሮና ልቦቻችን 
ስለተጸነሱ ነው፡፡ ትግላችን አገር መፍጠር ከሆነ፣ እንደ 
ፖለቲከኛ ተቧድነን የምረጡኝ ቅስቀሳ የምናካሂደው አገር 
ለማሻገር ከሆነ ልቦቻችንን ከእኔነት፣ አእምሯችንን ከራስ 
ወዳድነት ልንጸዳ ይገባል፡፡

የተሻለች - የበለጸገች አገር መፍጠር ለምን አቃተን? 
ወጣት የበዙባት፣ በየአመቱ ከሁለት መቶ ሃምሳ ሺ በላይ 
ተማሪዎችን አስተምራ የምታስመርቅ አገር፣ ስልጣኔና 
ፊተኝነት መጠሪያዋ የሆነች ምድር፣ ዓድዋን የፈጠረች፣ 
የዚህኛውና የዛኛው ትውልድ የነጻነት በር፣ የጥቁሮች 
የትንሳኤ በትር፣ የትኛውም ቃልና ፍልስፍና የማይገልጻት 
አገር ለራሷ የሚሆን ሰላም፣ ለሕዝቦቿ የሚሆን 
ዘመናዊነት፣ ለትውልድሱ የሚሆን የሀቅ መረማመጃ 
እንዴት አጣች?

ኢትዮጵያን ያቆሸሻት ፖለቲካው ነው፡፡ ፖለቲካው 
እስካልጸዳ ድረስ ኢትዮጵያ የምትባለው አገር ከመቆሸሽ 
አትድንም፡፡ ፖለቲከኞቻችን ለሚሆነው ነገር ኃላፊነት 
የሚወስዱ ሳይሆኑ ክርስቶስን ሰቅሎ በርባንን እንደፈታው 
ጲላጦስ እጃቸውን ታጥበው ከደሙ ንጹህ ነኝ የሚሉ 
ናቸው፡፡  

ሥርዓት ሰርተው፣ ፓርቲ አቋቁመው አገር እየመሩ 
ከደሙ ንጹህ ነኝ ማለት ጥሩ ያለማወቅ ማሳያ ነው። 
ትላንታችን እንዲህ ባለው ራስን ነጻ በማድረግና 
ሌላውን ተጠያቂ በማድረግ እሳቤ ውስጥ ነበር፡፡ ይሄ 
ፖለቲካዊ አስተሳሰብ ከምኞት ባለፈ የምንፈልጋትን 
አገር፣ የምንፈልገውን ሕዝብ፣ የምንፈልገውን ትውልድ፣ 
የምንፈልገውን ስልጣኔ አልሰጠንም፡፡ 

እናም ለዘመናት ሳትወለድ የጸነስናት ኢትዮጵያ 
እውን እንድትሆን ከምኞታችን ጋር መሳለመሳ የቆመ 
ፖለቲካና ተግባር ያስፈልገናል፡፡ ከትላንት እስከዛሬ 
በተራመድነው የፖለቲካ ዳና ላይ ከህልማችን እኩል የሆነ 
ተግባርና ቅንጅት አልነበረንም፡፡ ለዛም ነው ህልመኞች 
ብቻ ሆነን የቀረነው፡፡ 

በህልሞቻችን ውስጥ ፍቅርና ወንድማማችነት 
ከሌለ ሩቅ መራመድ አንችልም፡፡ ፍቅርና አንድነት 
የሌላት አገር ማር የሌለው ቀፎ ናት፡፡ አገራችንን በራስ 
ወዳድነት ለማንም እንዳትበጅ አበባ ከሌለው፣ ንቦች 
ከማያጠዘጥዙበት ስፍራ የሰቀልናት እኛው ነን፡፡ ቀፏችን 
ማር እንዲይዝ ስፍራ መቀየር አለብን፡፡ አገራችን ለሁላችን 
እንድትበቃ በሁላችን የተዋቀረች የሁላችን ሀሳብ ውጤት 
ልትሆን ይገባል፡፡

እንደ አገር ትልቁ ህልማችን ሰላም ነው፡፡ እንደ 
አገር ትልቁ ህልማችን በአንድነቱ የሚደነቅ ማህበረሰብ 
መፍጠር ነው፡፡ እኚህ የጋራ ህልሞቻችን እውነትነት 
እንዲለብሱ በፖለቲካ እድፍ የቆሸሹ አንዳንድ የእኔነት 
እሳቤዎች መጽዳት አለባቸው፡፡

በፍልስፍናው ዘርፍ አንድ እውነት አለ..‹ዓለምን 

በትረ ሙሴ (መልከ ኢትዮጵ)

እንደ አገር ትልቁ ህልማችን ምንድነው?
ለመቀየር መጀመሪያ ራስን መቀየር› የሚል፡፡ አገራችንን 
ለመቀየር መጀመሪያ ራሳችንን መቀየር አለብን፡፡ የእኔና 
የሌላው ሰው የአስተሳሰብና የተግባር ነጸብራቅ ነው 
አገር የሚሰራው፡፡ አገራችን ወደፊት መራመድ አቅቷት 
ባለችበት እየረገጠች ያለችው በእኔና በእናንተ ዘመኑን 
ያልዋጀ የብሔር ኣስተሳሰብ ነው፡፡

ይሄ አስተሳሰብ አገር አይሰራም፡፡ የእኔ የአንተ 
ከማለትና ትላንትን እያስታወሰ ቁርሾ በመፍጠር ባለፈ 
የጋራ እውነት አይሰጠንም፡፡ እንደ ህልመኛ የኢትዮጵያን 
ነባርና ወቅታዊ የፖለቲካ ትኩሳት አስታውሰን ብዙ 
ነገር ልንመኝ እንችላለን፡፡ እንደ አገርና እንደማህበረሰብ 
ተመኝተናቸው ያጣናቸው በርካታ የጋራ ፍላጎቶች አሉን። 
እነዚህ የጋራ ፍላጎቶች ነፍስ ዘርተው አገር እንዲጠቅሙ 
በህልሞቻችን በኩል የተዋወቅንው የጋራ እሴትና አንድነት 
ያስፈልገናል፡፡ 

አገራችን ኢትዮጵያ ላለፉት ሁለት አመታት 
ጦርነት ውስጥ እንደነበረች ይታወቃል፡፡ የቅርብ ጊዜ 
ትውስታችንን አነሳሁ እንጂ ያለፉት ሃምሳና ስድሳ 
አመታትም እንደ ቅርብ ጊዜ ትውስታችን መከራንና 
እንግልትን የሚያስታውሱን ናቸው፡፡ በፖለቲካው ረገድ 
በበጎ የሚጠቀስ ታሪክ አልጻፍንም፡፡

አፄ ኃይለሥላሴ በኃይል ነው ከስልጣን የተገረሰሱት። 
አፄውን ጥሎ ወደ ስልጣን የመጣው ደርግም በኢህአዴግ 
ከስልጣን ተወግዷል፡፡ ኢህአዴግም ከብልጽግና ጋር 
የነበረውን ትንቅንቅ ሁላችንም የምናስታውሰው ነው። 
ፖለቲካችን እንደዚህ ነው..በጦርነት ጀምሮ በጦርነት 
የሚያበቃ፡፡

ስልጣን የምንይዘው በጦርነት፣ ከስልጣን 
የምንወርደው በጦርነት፡፡ ላለፉት ብዙ አመት በሰላም 
የተያዘ ስልጣን፣ በሰላም የተለቀቀ ስልጣን የለንም። 
አይገርምም? የኢትዮጵያ የኋላቀርነት ነቀርሳ ከዚህ 
የስልጣን ጥም ውስጥ የሚመዘዝ ነው፡፡ በጦርነት ተጀምሮ 
በጦርነት ያበቃ ፖለቲካ ውስጥ እንዴት ነው አገር ልዕልና 
የሚኖራት? እንዴት ነው ሕዝብ ከድህነት የሚወጣው? 
እንዴት ነው ህልሞቻችን መሆንን የሚወርሱት?

ይሄን የጦርነት ታሪክ መቀየር አለብን፡፡ የመጣንበትን 
የኃይል ርምጃ በሰላም ሀሳቦች አሟሽተን ሌላዋን ኢትዮጵያ 
ደግሞ እንያት፡፡ ሰላም ባልገባበት የጠብ ፖለቲካ ለሃምሳና 
ለስልሳ አመታት አንድ አይነት ሆነን ሰንብተናል፡፡ 
ራስ ተኮር በሆነ ፖለቲካዊ አስተሳሰብ፣ የአንድ ቡድን 
የበላይነት በሚመስል እሳቤ ሩቅ በማይወስድ የቅርብ 
ርምጃ ስንፍገመገም ነበር፡፡

እነዛ ነውረኛ ኮቴዎች ናቸው ዛሬ ላይ ከጦርነት አጀንዳ 
ሌላ ምንም የሌላትን አገር የሰጡን፡፡ እነዛ ነውረኛ የእኔነት 
እሳቤዎች ናቸው ዛሬ ላይ ፖለቲካችንን በብሔር እድፍ 
ያጨማለቁት፡፡ አገር የምትቀየርበትን የሰላም አጀንዳ 
መፍጠር አለብን፡፡ በተዋጣ ሃሳብ፣ ባስታራቂ እውነት 
አገራችን ከፍ የምትልበትን መላ መዘየድ ከእያንዳንዳችን 
ይጠበቃል፡፡

በጦርነት ውስጥ የሚሞት ሰው የለም፡፡ በጦርነት 
ውስጥ አገር ነው የምትሞተው፡፡ ስንገልና ስንሞት 
አገራችንን እየገደልናት ነው፡፡ በጥላቻ ስንገፋፋ አገራችንን 
እየገፋናት ነው፡፡ በጦርነት ውስጥ ሰው ሲሞት አገር ነው 
የምትሞተው፡፡ ሰው ሲደማ አገር ነው የምትደማው፣ ሰው 
ሲሰደድ አገር ነው የምትሰደደው፡፡

ጦርነትን በተመለከተ ከዚህ የራቀ እውነት 
አልተገለጠልኝም፡፡ አንድ ሰው በሞተ ቁጥር አገር 
እየሞተች እንደሆነ ነው የገባኝ፡፡ እስከዛሬ ድረስ 
ባለመግባባት ኢትዮጵያን ገለናታል፡፡ ክብሯን ዝቅ 
አድርገንዋል፡፡ እስከዛሬ አገራችንን ነው የገደልናት፡፡ 
እስከዛሬ አገራችንን ነው ከሙላት ያጎደልናት፡፡

ዛሬ ላይ አልሞላ ያለን የሕይወት ኮሮጆ እኮ ያ ትላንት 
ላይ በጦርነት ያጎደልነው ጸጋችን ነው፡፡ ዛሬ ላይ አልደፈን 
ያለን የድህነት ቀዳዳ፣ የኋላቀርነት ሽንቁር ትላንት ላይ 
በጦርነት የሸነቆርነው የእምዬ ጓዳ ነው፡፡ ዛሬ ላይ አልጠራ 
ያለን የፖለቲካ እድፍ ትላንት ላይ ያበላሸነው የእምዬ 
መልክ ነው፡፡ መልካችን እንዲጸዳ ጦርነትን እርም ማለት 
አለብን፡፡ ኢትዮጵያዊነት እንዲመለስ ሰላም አጀንዳዎችን 
መፍጠር አለብን፡፡

ፍቅር የሚወራበት አንድነት የሚነገርበት 
የእርቅ መድረኮች ያስፈልጉናል፡፡ የምንመራረቅበት፣ 

ኢትዮጵያን ያቆሸሻት 
ፖለቲካው ነው፡፡ ፖለቲካው 
እስካልጸዳ ድረስ ኢትዮጵያ 
የምትባለው አገር ከመቆሸሽ 
አትድንም፡፡ ፖለቲከኞቻችን 

ለሚሆነው ነገር ኃላፊነት 
የሚወስዱ ሳይሆኑ ክርስቶስን 
ሰቅሎ በርባንን እንደፈታው 
ጲላጦስ እጃቸውን ታጥበው 

ከደሙ ንጹህ ነኝ የሚሉ 
ናቸው

የምንመሰጋገንበት፣ የምንተቃቀፍበት የእርቅ አጀንዳዎች 
ያስፈልጉናል፡፡ እየገደሉ መሞት ጀግንነት አይደለም..
እየኖሩ ማኖር ነው ጀግንነት፡፡ በዚህ ዘመን በጦርነት 
ውስጥ ጀግንነት የማይታሰብ ነው፡፡

ጀግና ማለት በሰላም ሀሳብ ውስጥ የቆመ ነው፡፡ ጀግና 
ማለት ጥልን ገሎ ፍቅርን የሚሰብክ ነው፡፡ ጀግና ማለት 
እንደ እየሱስ ለሌሎች ስለፍቅር መሞት ነው፡፡ ለዘመናት 
በጦርነት ውስጥ ጀግና ሆነን ኖረናል፡፡ እስኪ አሁን ደግሞ 
በሰላም ውስጥ ያለውን ጀግንነት እንተዋወቀው፡፡ እስኪ 
አሁን ደግሞ ገሎ በመሞት ሳይሆን ኖሮ በማኖር ጀግና 
እንሁን፡፡

ባለፈው ጊዜ ለጦርነት የሚሆን ብዙ አጀንዳ ሲኖረን 
ለሰላም ግን ምንም አልነበረንም፡፡ አጀንዳዎቻችን ሁሉ 
ፍቅርን የሚሽሩ፣ አንድነትን የሚሸረሽሩ ሆነው ዘልቀዋል። 
የጠራና የነጣ ፖለቲካ ቸግሮን ውሃ ቢወቅጡት እንቦጭ 
በሆነ ቁመና ውስጥ ነበርን፡፡ የእርቅና የሰላም አጀንዳ 
አጥተን የጦርነት ነጋሪት እየጎሰምን በብዙሃኑ መከራ 
ጥቂቶች ስናተርፍ ነበር፡፡

እናም አጀንዳዎቻችንን መቀየር ይኖርብናል። 
የመጣው ሰላም የደረቀ ተስፋችንን አለምልሞ ስብራታችንን 
እስኪጠግን ድረስ ከሰላም ውጭ ዜማ አይኑረን፡፡ ማንም 
የመውደቂያ ጉድጓዳችንን አልቆፈረም። የመውደቂያ 
ጉድጓዳችንን ስንቆፍር የነበረው እኛው ነን፡፡ ከጦርነት 
የመውጪያ አጀንዳዎች እንጂ ወደ ጦርነት የሚወስዱ 
አጀንዳዎች አይጠቅሙንም፡፡ ወደ ሰላም የሚያመጡ 
የእርቅ ስልቶች እንጂ ወደ መለያየት የሚወስዱ የጥላቻ 
ስልቶች አይጠቅሙንም፡፡

ስለውጊያ ስልት ስናወጣ፣ ስለ ጦርነት ስልት ስንነድፍ 
ግማሽ ምዕተ አመት አስቆጠርን፡፡ እስኪ አሁን ደግሞ 
አንደበታችን ስለሰላም ያውራ፡፡ እስኪ አሁን ደግሞ 
ከመግደልና ከመሞት ስልት ወጥተን ስለ ሰላም ስልት 
እንደፍ፡፡ ፖለቲካችን ሰንኮፉን ጥሎ በታደሰ ሥርዓት 
አገር እንዲሰራ ሀሳብ እናዋጣ፡፡

የሚያዋጣን በጋራ እርምጃ አልደረስ ያሉን ህልሞቻችን 
ላይ መድረስ ነው፡፡ አጀንዳ መፍጠር የፖለቲካ ጥንካሬን 
ወይም ደግሞ የአንድን ፖለቲከኛ ወይም ደግሞ የአንድን 
ፓርቲ የበላይነት አያሳይም፡፡ እንደ አገር ጥንካሬየችን 
ያለው ልዩነቶቻችንን በንግግር መፍታታችን ላይ ነው፡፡ 
በሚያግባቡን ነገሮች ላይ መስማማታችን ላይ ነው፡፡

ጦርነት ላደቀቃት፣ የፖለቲካ ትኩሳት ላነደዳት አገር 
ከአንድነት ሌላ ሽረት የላትም፡፡ በብሔር ደዌ ለምትሰቃይ፣ 
በእኔነት ካባ ለምትንፏቀቅ አገር የሰላም እና የእርቅ ከፍ 
ሲልም የወንድማማችነት አጀንዳ ነው የሚያስፈልጋት። 
ድህነትና ኋላቀርነት አልፎም የኑሮ ውድነት ላሰቃየው 
ማህበረሰብ የሚበጀው ከችግር የሚወጣበትን መላ 
መስጠት እንጂ አጀንዳ እየፈጠሩ በቁስሉ ላይ ጥዝጣዜ 
መፍጠር አይደለም፡፡  

እንደአገር ትልቁ ህልማችን ምንድነው? በሚል 
የመነሻ ጽሁፍ ይሄን መሰሉን ወግ አውግተናል፡፡ 
የአገራችን ጉድ ብዙ ነው፡፡ በአንድ ጊዜ ተወርቶ የሚያልቅ 
አይደለም፡፡ መሻታችን አገር መስራት፣ ትውልድ ማሻገር 
ከሆነ ለማንም ከማይበጅ ከትንሹ የፉክክር እሳቤ ወጥተን  
ትልቁ ህልማችን ላይ ማተኮር አለብን፡፡

ትልቁ ህልማችን እኔ፣ አንተና አንቺ ሁላችን ያለንበት 
የጋራ ታሪካችን ነው፡፡ ትልቁ ህልማችን በፍቅርና 
በአብሮነት፣ በይቅርታና በወንድማማችነት የምንራመደው 
የብዙሃነት ጎዳና ነው፡፡ ትልቁ ህልማችን ኢትዮጵያን 
አስቀድመን የምናስበው ሀሳብ፣ የምንኖረው ሕይወት እሱ 
ነው፡፡

እንደአገር ተመኝተን ያጣነው ብዙ ነው፡፡ ዛሬም በዛ 
አልደረስ ባለን ምኞታችን ውስጥ በአምሮት የምንሰቃይ 
ነን፡፡ የአገራችን ፊተኝነት በእኛ እጅ ውስጥ ነው፡፡ ወደፊት 
እንዳንሄድ፣ ወደፊት እንዳናይ ያደረገንን የጥላቻ ጽንስ 
ስናስወርድ ብቻ ነው አልደረስ ካለን የስኬት ምኩራባችን 
የምንደርሰው፡፡

ትልቁ ህልማችን በትልቁ ሀሳባችን ውስጥ ነው፡፡ 
ትልቁ ሀሳባችን ደግሞ ሰላም ያለበት፣ ወንድማማችነት 
የቀደመበት የእርቅና የአብሮነት ሀሳብ ነው፡፡ በዚህ 
እውነት ውስጥ ርቀን ስንጓዝ ብቻ ነው አልደረስ ካለን 
የስልጣኔ ደጅ የምንደርሰው፡፡ ይሄን እውነት አምነን 
ስንቀበል ብቻ ነው ስማችን የሚታደሰው፡፡ 

ኢኮኖሚ

ንግድና ግብይት

ፍሬሕይወት አወቀ

በንግዱ ዘርፍ እንዲሁም በሥራ ፈጠራ ትልቅ 
ድርሻ ያላቸውን በተለይም ነጋዴ ሴቶችን ለማበረታታት 
ያለመው የመጀመሪያው የነጋዴ ሴቶች ኤክስፖ ከሰኔ 7 
እስከ 9 ቀን 2015 ዓ.ም ‹‹ችግሮቻችንን እንስበር፤ ድልድይ 
እንገንባ›› በሚል መሪ ሃሳብ ተካሂዷል፡፡ ነጋዴ ሴቶችን 
ለማበረታታት ባለመው በዚህ የንግድ ኤክስፖ ነጋዴ 
ሴቶች፣ አምራቾች፣ ሥራ ፈጣሪዎች፣ የንግድ መሪዎችና 
የተለያዩ የመንግሥት የሥራ ኃላፊዎች ተሳትፈዋል፡፡  

በኤክስፖው ምርትና አገልግሎታቸውን 
ለማስተዋወቅና ለመሸጥ ከቀረቡት መካከል የመዋቢያ 
ዕቃዎች፣ የቆዳ ውጤቶች፣ የጽዳት ዕቃ አምራቾች፣ የአገር 
ባህል አልባሳት አምራቾች፣ የልጆች መማሪያና መጫወቻ 
ቁሳቁስን እንዲሁም የተለያዩ የእጅ ሥራዎችን ይዘው 
የቀረቡ ነጋዴ ሴቶች፣ ሴት አምራቾችና ሴት ሥራ ፈጣሪዎች 
ይገኙበታል፡፡ ተሳታፊዎቹ ኤክስፖው የገበያ ትስስር 
ለመፍጠርና የልምድ ልውውጥ ለማግኘት እንዲሁም 
ችግሮቻቸውን በመወያየት መፍታት የሚያስችላቸው 
እንደሆነ ተናግረዋል፡፡

ወጣት ሶሊያና ጎሹ የግሩም ሌዘር የሽያጭ ባለሙያ 
ናት፡፡ ግሩም ሌዘር የእጅ ቦርሳዎችን፤ ቀበቶ፣ የተለያዩ 
መጠን ያላቸው የወንድና የሴት ቦርሳዎች፣ ለጉዞ 
የሚያገለግሉ ቦርሳዎች እንዲሁም የቆዳ ጃኬቶች ለሴትም 
ለወንድም እንደሚያመርት ጠቁማለች፡፡ 

እሷ እንዳለችው፤ ምርቶቹንም ለአገር ውስጥና 
ለውጭ ገበያ ያቀርባል፡፡ ምርቶቹንም በአገር ውስጥ 
የተለያዩ አካባቢዎች በተለይም የውጭ አገር ጎብኚዎች 
በሚያዘወትሩበት ቦሌ አካባቢ በሚገኙ የገበያ አዳራሾች፣ 
ጊዮን ሆቴልና ሌሎችም ትላልቅ ሆቴሎች ውስጥ 
ያቀርባል። ከአገር ውስጥ በተጨማሪም እያንዳንዱን የቆዳ 
ውጤት በአውሮፓና በአሜሪካ ገበያዎችም ያቀርባል፡፡  

ግሩም ሌዘር የቆዳ ውጤት ምርቶቹን ለውጭ 
ገበያ በማቅረብ በውጭ ምንዛሪ ግኝት ላይ የበኩሉን 
ድርሻ እያበረከተ መሆኑን የጠቀሰችው ወጣት ሶሊያና፤ 
በተለይም በሥራ ዕድል ፈጠራ ለሴቶች ቅድሚያ ሰጥቶ 
እንደሚሠራ ነው የተናገረችው፡፡ በዚህም ሴቶችን 
እንደሚያበረታታና ወደ ሥራ እንዲገቡ  ምቹ ሁኔታ 
መፍጠሩን ትገልጻለች፡፡ 

ኤክስፖው የነጋዴ ሴቶች መሆኑ በንግዱ ዘርፍ 
የተሰማሩ ሴቶች የሚገጥማቸውን ችግሮች መለየት 
የሚችሉበትና ለችግሮቻቸው መፍትሔ የሚያፈላልጉበት፣ 
የልምድ ልውውጥ የሚያደርጉበትና የገበያ ትስስር 
የሚፈጥሩበት ነው ትላለች፡፡ ለዚህም ግሩም ሌዘር 
ያለውን ዕውቀትና ልምድ እንዲሁም የገበያ ዕድል 
ለሌሎች ለማካፈልና ከሌሎች ለመቀበል ዝግጁ መሆኑን 
ተናግራለች፡፡

ሌላው አምራች ዚ የቆዳ ውጤቶች ማምረቻ ድርጅት 
ነው፡፡ የድርጅቱ ባለቤት ወይዘሮ ዘለቃሽ ሽፈራው አካል 
ጉዳተኛ ናት፡፡ ሴት አካል ጉዳተኞች ምቹ የሥራ ሁኔታ 
ከተፈጠረላቸው መሥራት እንደሚችሉ ትገልጻለች፡፡ 
ዊዴፕ ከተባለ ሴቶችን የሚደግፍ መንግሥታዊ ያልሆነ 
ድርጅት በቆዳ ምርት ስራ የተለያዩ ስልጠናዎችን 
ማግኘቷን የምትናገረው ወይዘሮ ዘለቃሽ፣ ስልጠናውን 
ወደ ተግባር በመቀየርም ቦርሳዎችን፣ ቀበቶና ሌሎች 
ምርቶችን አምርታ ለገበያ እያቀረበች መሆኗን ትገልጻለች። 

ቦርሳዎች፣ ቀበቶና የተለያዩ ቁሳቁስን እንዴት 
ማምረት እንደሚቻል ባገኘችው ስልጠና በቤቷ ውስጥ 
የቆዳ ውጤቶችን እያመረተች ለገበያ የምታቀርበው 
ወይዘሮ ዘለቃሽ፤ የገበያ መዳረሻዬ የአገር ውስጥ 
ውስን ቦታዎች ናቸው ትላለች፡፡ በመኖሪያ ቤቷ 
የምታመርታቸውን የቆዳ ውጤቶች ወረዳዎችና ክፍለ 
ከተሞች በሚያዘጋጇቸው ባዛሮች ላይ በማውጣት 
ለገበያ ታቀርባለች፡፡ ወደ ተለያዩ ቢሮዎች በመውሰድ 
ለሠራተኞች በብድር እንደምታቀርብም ገልጻ፤ በእንዲህ 
አይነት የንግድ ኤክስፖዎች ላይ መሳተፍ መቻሏ ዘርፈ 
ብዙ ጠቀሜታ እንዳለው ነው የገለጸችው፡፡ ኤክስፖው 
ምርቶችን ከመሸጥ ባለፈ ችግሮቻችንን ለመንግሥት 
አካላት ተሰባስበን ማቅረብ ያስችለናል ብላለች፡፡

ሌላው በኤክስፖው የተሳተፈው ድርጅት ልጆች 
እየተጫወቱ መማር የሚችሉባቸውን የመማሪያ ቁሳቁስ 
ያቀረበው ‹‹ኪንደር ኢዱኬሽናል ቶይስና ጌም›› ነው። 
የድርጅቱ የማርኬቲንግ ባለሙያ ጽጌረዳ ተስፋዬ 

እንዳለችው፤ ድርጅቱ ከውጭ አገር የሚመጡ የልጆች 
መጫወቻና መማሪያ ቁሳቁስን በአገር ውስጥ ያመርታል፤ 
በኤክስፖው ምርቶቹን ይዞ የቀረበው ለማስተዋወቅና 
ለመሸጥ ነው፡፡ ቁሳቁሱን በአገር ውስጥ ለማምረት 
የወሰኑትም ከውጭ የሚገቡትን ለማስቀረት ነው፡፡ ወደ 
ማምረቱ ሥራ ለመግባት ባሰቡ ጊዜም በከተማ የሚገኙ 
ትምህርት ቤቶች ላይ ጥናት አድርገዋል፡፡ የጥናቱ ውጤት 
የሚያሳየውም መጫወቻና መማሪያ ቁሳቁስ ሙሉ ለሙሉ 
ከውጭ አገር የሚገቡና በፕላስቲክ የተሠሩ መሆናቸውን 
ነው፡፡ 

ይህን መነሻ በማድረግ ቁሳቁሱን በአገር ውስጥ 
ማምረት እንደተቻለ የገለጸችው ጽጌረዳ፤ ቁሳቁሱ 
የሚሠሩትም በአገር ውስጥ ግብዓት /በእንጨት/ እንደሆነ 
ነው የተናገረችው፡፡ በአሁኑ ወቅትም ድርጅቱ ወደ ገበያው 
እየገባ  ሲሆን፣ ስዊድሽ ትምህርት ቤትን ጨምሮ በከተማ 
ውስጥ ለሚገኙ አምስት ኢንተርናሽናል ትምህርት ቤቶች 
መማሪያና መጫወቻ ቁሳቁሱን እያቀረበ ይገኛል ብላለች፡፡ 

ምርቱ ደረጃውን የጠበቀ መሆኑን ጠቅሳ፣ ለውጭ 
ገበያም መቅረብ እንደሚችል ተናግራለች፡፡ መማሪያና 
መጫወቻ ቁሳቁሱን ለውጭ ገበያ ለማቅረብ ጀርመን አገር 
ከሚገኙ ደንበኞች ጋር እየተነጋገሩ እንደሆነ ጠቁማለች፡፡

እሷ እንዳለችው፤ በውጭ ምንዛሪ ወደ አገር ውስጥ 
የሚገባው የልጆች መማሪያና መጫወቻን በአገር ውስጥ 
መተካት መቻሉ ዘርፈ ብዙ ጠቀሜታ ይኖረዋል። 
በተለይም ምርቱን በአገር ውስጥ ግብዓት በሆነው 
በእንጨት መሥራት መቻሉ ልጆች አገራቸውን ይበልጥ 
እንዲረዱ ከማድረግ ባለፈ ተኪ ምርቶችን በአገር ውስጥ 
ማምረት ኢኮኖሚያዊ ጠቀሜታው ከፍተኛ መሆኑን 
ለማስረዳት ያስችላል፡፡  

ድርጅቱ በተለያዩ ትምህርት ቤቶች ተዘዋውሮ 
የተመለከታቸው የህጻናት መጫወቻና መማሪያ ቁሳቁስ 
በሙሉ ከውጭ የሚገቡ ነገር ግን በአገር ውስጥ በቀላሉ 
መሠራት የሚችሉ ስለመሆናቸው ያስረዳችው ጽጌረዳ፤ 
እንደዚህ ያሉ ኤክስፖዎች ምርቱን ለማስተዋወቅና የገበያ 
ዕድል ለመፍጠር እጅግ ጠቃሚ እንደሆኑም ተናግራለች። 

በኢፌዴሪ ኢንደስትሪ ሚኒስቴር የኢንቨስትመንት 
ፕሮሞሽን ዋና ሥራ አስፈጻሚ ሙና ጀማል፤ ‹‹በብሔራዊ 
የልማት ዕቅድ የተለየ ትኩረት ከተሰጣቸው የኢኮኖሚ 
መስኮች መካከል አንዱ የኢንዱስትሪ ልማት ዘርፍ ነው›› 
ይላሉ፡፡ ዘርፉ የሥራ ዕድል በመፍጠር፣ የውጭ ምንዛሪ 
በማስገኘት፣ ተኪ ምርቶችን በማምረት ለአገር ኢኮኖሚ 
ዕድገት  ጉልህ አበርክቶ እንዳለው ይገልጻሉ፡፡ በተለይም 
የማህበረሰቡ ግማሽ አካል የሆኑ ሴቶችን በአምራች 
ኢንዱስትሪው ዘርፍ በስፋት እንዲሰማሩ ማድረግ 
ለኢኮኖሚው ዕድገት ከሚኖረው ከፍተኛ አስተዋጽኦ 
በተጨማሪ ለማህበረሰብ ዕድገት ከፍተኛ ሚና አለው 
ይላሉ፡፡

ዋና ስራ አስፈሚዋ እንዳሉት፤ በእንደዚህ አይነት 
ኤክስፖዎች የአገር ውስጥ ምርቶችን ማህበረሰቡ 
እንዲያውቃቸውና በአገሩ ምርት በኩራት እንዲጠቀም 
እንዲሁም ለሌሎች አምራች ድርጅቶች ግብዓት የሚሆኑ 
ምርቶችን የሚያመርቱ አምራቾችን በማስተዋወቅ 
ትስስር እንዲፈጠር ማድረግ ያስፈልጋል፡፡ ለዚህም 
በአምራች ኢንዱስትሪው ዘርፍ የተሰማሩ ሴት ባለሃብቶች 
ኢንቨስትመንታቸውን በማስፋት ከአነስተኛ ወደ 
መካከለኛ ከመካከለኛ ወደ ከፍተኛ እንዲያድጉና 
ምርትና ምርታማነትን እንዲጨምሩ በሚደረገው 
ድጋፍ ሴት ባለሃብቶች በቀጣይ በአምራች ኢንዱስትሪ 
ዘርፍ ሊደረስበት ከታለመው የዕድገት ደረጃ ለመድረስ 
የበኩላቸውን ሚና እንደሚወጡ ያላቸውን እምነት 
ገልጸዋል፡፡

አያይዘውም በአገር በቀል የኢኮኖሚ ማሻሻያና 
በአስር ዓመት የልማት ዕቅድ ውስጥ ትልቅ ሚና ያለው 
አካታችነትና የእኩል ተጠቃሚነትን በማስፈን የግሉን 
ዘርፍ ሚና ከፍ ማድረግ ትልቅ ስትራቴጂ ተደርጎ 
መወሰዱን ዋና ስራ አስፈጻሚው ገልጸው፤ መንግሥት 
ከመቼውም ጊዜ በበለጠ በአሁኑ ወቅት የሴቶችን እኩል 
ተጠቃሚነት ለማረጋገጥ በተለይም የነጋዴ ሴቶች፣ ሥራ 
ፈጣሪዎችንና ቢዝነስ መሪዎችን ለማበረታታት የተለያዩ 
የማበረታቻ ስልቶችን እየተጠቀመ መሆኑን ተናግረዋል፡፡

 ከእነዚህም መካከል የኢትዮጵያ ሥራ ፈጣሪ ሴቶች፣ 
ሴት አምራቾችና ሴት የንግድ ተቋማት ባለቤቶችና 
መሪዎች ብድር ማግኘት የሚችሉበትን፣ የገበያ ትስስር 
የሚፈጥሩበትን ለሥራ አስፈላጊ የሆኑ ስልጠናዎችን 
እንዲያገኙ መደረጉ አንዱ መሆኑን ጠቅሰው፣ ለዚህም 
ኤክስፖው ፈር ቀዳጅ መሆኑን ተናግረዋል፡፡

የኢፌዴሪ ሴቶችና ማህበራዊ ጉዳይ ሚኒስትር 
ዶክተር ኤርጎጌ ተስፋዬ በበኩላቸው ኤክስፖው 
በአይነቱ ለየት ያለና ለመጀመሪያ ጊዜ የተዘጋጀ መሆኑን 
ጠቅሰው፣ በሥራ ፈጠራ፣ በአምራችነት፣ በኢንዱስትሪ፣ 
በገበያ ትስስር፣ በመሰረተ ልማትና በተወዳደሪነት ሴቶች 
ያላቸውን ተሳትፎና ተጠቃሚነት የሚያሳዩበት መሆኑን 
ገልጸዋል፡፡

ሚኒስትሯ እንደገለጹት፤ የኢፌዴሪ ሴቶችና 
ማህበራዊ ጉዳይ ሚኒስቴር የሴቶችን ሁለንተናዊ ተሳትፎና 
ተጠቃሚነት ለማረጋገጥ የሚያስችሉ ፖሊሲዎችን 
ስትራቴጂዎችና ፓኬጆችንና ማስፈጸሚያ  ስልቶችን 
በመቅረጽ ወደ ተግባር እንዲገቡ ያላሰለሰ ጥረት እያደረገ 
ይገኛል፡፡ በተለይም በኢኮኖሚው መስክ ሴቶችን 
ለማብቃት እየተሰሩ ባሉ ሰፋፊ ሥራዎች የሴቶች ተሳትፎ 
እየጨመረ የመጣ ቢሆንም፣ አብዛኞቹ ኢትዮጵያውያን 
ሴት ሥራ ፈጣሪዎች፣ አምራቾች፣ የንግድ ተቋማት 
ባለቤቶችና መሪዎች ከብድር አቅርቦት፣ ከወለድ ምጣኔና 
ከእፎይታ ጊዜ፣ ዘላቂ የገበያ ትስስር ከመፍጠር፣ ከምርት 

ነጋዴ ሴቶችን በማበረታታት ምርትና አገልግሎታቸውን 
ያስተዋወቀው ኤክስፖ

ማቀነባበር፣ ከመስሪያ ቦታ፣ ከቴክኖሎጂ ተደራሽነት ጋር 
እንዲሁም ከሌሎች ሥራዎቻቸው የሚስተጓጉላቸው 
የተለያዩ ተግዳሮቶች አሉ፡፡  

እነዚህ ተግዳሮቶች ሴቶች የንግድ ሥራቸውን 
በፍጥነት እንዳያሳድጉና የልፋታቸውን ውጤት ማግኘት 
እንዳይችሉ ትልቅ ማነቆ ሆነው ቆይተዋል፡፡ ለዚህም 
ሚኒስቴር መስሪያ ቤቱ ከአጋር ባለድርሻ አካላት ጋር 
በመሆን በንግዱ ክፍለ ኢኮኖሚ ተሰማርተው ያሉ ሴቶች 
ተሰባስበውና ተደራጅተው ጥቅማቸውን ማስከበር 
እንዲችሉ ከዓመት በፊት የሴቶች የኢኮኖሚ ማጎልበት 
ፎረም መስርቷል፡፡ ፎረሙ በዘርፉ የተሰማሩ ሴቶች 
ልምዳቸውን እንዲለዋወጡ፣ የሚገጥማቸውን ችግሮች 
በውይይት እንዲፈቱ፣ መንግሥትም እንደ ድልድይ 
ሆኖ እንዲያግዝና ሌሎች ተቋማትም በጋራ ውጤታማ 
እንዲያደርጓቸው ያስችላል፡፡

ችግሮችን ለመቅረፍ በመንግሥት ብቻ የሚሠራው 
ሥራ በቂ እንዳልሆነ ሚኒስትሯ ጠቅሰው፣ የልማት አጋሮች 
የበኩላቸውን አስተዋጽኦ ማድረግ እንደሚጠበቅባቸው 
አስታውቀዋል፡፡ የሚመለከታቸው ሁሉ ከመንግሥት 
ጋር ተቀናጅተው በትኩረት እንዲሰሩም ጥሪ አቅርበዋል። 
ይህም የሴቶችን የኑሮ ደረጃ እንዲሁም የቤተሰባቸው 
የኑሮ ደረጃ እንዲሻሻል እንደሚያደርግ አስታውቀዋል፡፡ 

ኤክስፖው ነጋዴ ሴቶች አብረው የሚመካከሩበት፣ 
አንዷ ከሌላዋ የምትማርበት በመሆኑ ሴቶች በጋራ 
የጀመሩትን ይህ ጉዞ በስኬት ማስቀጠል እንደሚችሉ 
ያላቸውን ዕምነት ገልጸዋል፡፡ ኤክስፖው ምርቶችን 
ከመሸጥና ከማስተዋወቅ ጎን ለጎን የሚኖረው መስተጋብር 
ሴቶችን በንግዱ ዘርፍ ለማብቃትና በሥራ ፈጠራ ሰፊ 
ተሳትፎ እንዲኖራቸው በማድረግ በኩል  ጉልህ አበርክቶ 
እንዳለውም ነው ያስታወቁት፡፡ 

ለመጀመሪያ ጊዜ በተዘጋጀው በዚህ የነጋዴ ሴቶች 
ኤክስፖ በተለያዩ የንግድ ዘርፎች የተሰማሩ ሥራ ፈጣሪ 
ሴቶች፣ አምራች ሴቶችና ሴት የንግድ ተቋም መሪዎች 
35ሺ ለሚደርሱ ጎብኚዎች ምርትና አገልግሎታቸውን 
በማስተዋወቅ እንዲሁም በመሸጥ ሰፊ የገበያ ትስስር 
መፍጠር የሚችሉበት አጋጣሚ መሆኑ ተጠቁሟል። 
ከ100 በላይ የሴቶች  አምራች ድርጅቶች በኤክስፖው 
መሳተፋቸውም ተገልጿል፡፡ 

ኤክስፖው ሴት የመሪነት ሚናቸውን በመወጣት 
ላይ ያሉ ሴቶችን የሚያበረታታና ሴቶች ፍትሐዊና በጾታ 
እኩልነት ላይ የተመሰረተ እገዛ እንዲያገኙ በተለይም 
ለሴቶች ትልቅ ፈተና የሆነውን የገበያ ተወዳዳሪነትና 
ዘላቂነት የገበያ ትስስር ችግሮቻቸውን ከመፍጠር አንጻር 
ያለው ሁለንተናዊ አስተዋጽኦ ጉልህ ድርሻ እንዳለው ነው 
የተጠቀሰው፡፡   

ዓለም አቀፍ

መዝናኛ

ማረፊያ/ትዝብት
ዋለልኝ አየለ

አሜሪካ እና ቻይና በመካከላቸው የነበረውን ውጥረት 
ለማርገብ ተስማሙ። ይህ የሆነው የአሜሪካ ውጭ ጉዳይ 
ሚኒስትር አንቶኒ ብሊንከን ቻይናን ከጎበኙ በኋላ ነው። ብሊንከን 
በቻይና የሁለት ቀናት ጉብኝታቸውን አጠናቀዋል። ሰኞ  ዕለት 
ብሊንከን የቻይናውን ፕሬዚዳንት አግኝተው በልዩነቶቻቸው 
ላይ ሰፊ ውይይት አድርገዋል።

የዓለም ግዙፍ ኢኮኖሚ ባለቤት የሆኑት ሁለቱ አገራት 
በሚከተሉት ፖለቲካዊ ርዕዮተ ዓለም የተነሳ ምናልባት ወደ 
ግጭት ያመሩ ይሆን የሚል ስጋት ረብቦ እንዳለ አለ። የቻይናው 
ፕሬዚዳንት ከውይይቱ በኋላ «ይበልጥ ለመነጋገር በር ከፍተናል» 
ይበሉ እንጂ በንግግራቸው ምን እንዳሳኩ ያሉት ነገር የለም። 
ውይይቱን የተከታተሉ አንድ ከፍተኛ የአሜሪካ ዲፕሎማት ግን 
በቻይና እና በአሜሪካ መካከል የነበሩት ሰፊ ልዩነቶች አሁንም 
እንዳሉ ናቸው ብለዋል።

አሜሪካ ቻይናን ለሩሲያ አደገኛ የጦር መሣሪያ 
እንዳታቀብል እንዳግባባች ተሰምቷል። «በሁለት አገራት መሀል 
ያለ ፉክክር ወደ ግጭት እንዳያመራ በከፍተኛ አመራር ደረጃ 

ቻይና እና አሜሪካ ውጥረት ለማርገብ ተስማሙ

ንግግር እንዲኖር ያሻል» ብለዋል ብሊንከን ጉብኝታቸውን 
አጠናቀው ለጋዜጠኞች በሰጡት መግለጫ። «ይህን መተማመን 
ከቻይና በኩልም እንዳለ ተረድቻለሁ፤ ውጥረት ለማርገብ 
ተስማምተናል» ሲሉም ጨምረው ገልጠዋል።

ይሁንና የ61 ዓመቱ ብሊንከን በሁለቱ አገሮች መካከል 
ያሉ ሰፊ ልዩነቶች እንዳሉ እንደሚቀጥሉ አልሸሸጉም። «በእኛ 
መካከል ያለው ልዩነት በአንድ ጉብኝት፣ በአንድ ንግግር 

የሚጠናቀቅ መቼ ሆነና?» ሲሉም ነገሩ ውስብስብ እንደሆነ 
ለማመላከት ሞክረዋል።

በቤጂንግና በዋሺንግተን መካከል ግንኙነቶች ማሽቆልቆል 
የጀመሩት ትራምፕ ቻይና ላይ የለየለት የንግድ ጦርነት 
መክፈታቸውን ተከትሎ ነበር። ከንግድ ጦርነቱ ባሻገር ቤጂንግ 
ታይዋን የኔ አንድ አካል ናት በማለት ደጋግማ ማስጠንቀቋ፣ 
ከዚያም ደግሞ አሜሪካ የቻይና የስለላ ፊኛዎች ናቸው 
ያለቻቸውን በራሪ አካላት መትታ መጣሏ ውጥረቱን ሲያጉነው 
ሰንብቷል።

ብሊንከን ጉብኝታቸውን ሊያደርጉ በሚሰናዱበት ወቅት 
ነበር የቻይና ፊኛዎች በአሜሪካ የአየር ክልል ቅኝት ማድረጋቸው 
የተደረሰበትና ጉብኙቱም የተሰረዘው። የሰኞ ዕለቱ የብሊንከን 
ጉብኝት ከአምስት ዓመት በኋላ በከፍተኛ ባለሥልጣን ደረጃ 
የተደረገ የመጀመሪያ ጉብኝት ሆኖ ተመዝግቧል።

በቻይናው ፕሬዚዳንትና በብሊንከን ውይይት 
ከተደረገባቸው አበይት ጉዳዮች መካከል የሩሲያና ዩክሬን 
ጦርነት፣ የሰሜን ኮሪያ ነገር፣ ቻይናና የሰብአዊ መብት አያያዟ፣ 
እንዲሁም የታይዋን ዕጣ ፈንታ ይገኙበታል። ምንም እንኳ 

መሪዎቹ ‘ቁልፍ ጉዳዮችን አንስተን በመግባባት መንፈስ ተወያየን’ 
ቢሉም ይህ ነው የሚባል ስምምነት አላደረጉም። ከንግግራቸው 
በጎ ነገር ሆኖ የተሰማው ንግግሩን ለመቀጠል መወሰናቸው ነው። 
ብሊንከን፣ «አሁን ትክክለኛውን አቅጣጫ ይዘናል» ብለዋል።

ጆ ባይደን ከቻይና ጋር ያላቸው ግንኙነት «የውድድር እንጂ 
የመጠፋፋት» መሆን የለበትም ሲሉ በተደጋጋሚ ይናገራሉ። 
ይሁንና ሁለቱ ኃያላን በምጣኔ ሀብትና በወታደራዊ አተያያቸው 
ብዙ የሚጣረሱ ፍላጎቶች ስላሏቸው መስመር ተላልፈው 
ወደለየለት ግጭት እንዳያመሩ ወትሮም ስጋቱ እንዳለ ነው።

ሁለቱን ኃያላን ከሚያፋጥጧቸው ቁልፍ ጉዳዮች አንዱ 
የታይዋን ጉዳይ ነው። ቻይና፣ ታይዋን «ከእኔ ለጊዜው 
ያፈነገጠች፣ ነገር ግን አንድ አካል ግዛቴ ናት፤ ባሻኝ ጊዜም 
ደግሞ እጠቀልላታለሁ» ስትል አሜሪካ ደግሞ ታይዋን ላይ 
የሚቃጣ ማንኛውንም ወታደራዊ ትንኮሳ የመከላከል ቃል 
አለብኝ ትላለች። ብሊንከን፣ አገራቸው ታይዋንን ሉአላዊት 
አገር እንድትሆን አሜሪካ እንደማትሻ መጠቆማቸውን ቢቢሲ 
ዘግቧል፡፡

አየርላንድ ወደ ደሴቷ መጥተው ለሚኖሩ ዜጎች 80 ሺህ 
ዩሮ እንደምትከፍል ገለጸች፡፡ የአውሮፓ አገራት የሕዝብ 
ብዛት በየጊዜው እያሽቆለቆለ መምጣቱን ተከትሎ በየጊዜው 
ዜጎቻቸው ልጆችን እንዲወልዱ የተለያዩ ማበረታቻዎችን 
በመስጠት ላይ ይገኛሉ፡፡

አሁን ደግሞ አየርላንድ ሰው አልባ የሆኑ ደሴቶቿን 
በሰዎች ለመሙላት አዲስ ፖሊሲ ማዘጋጀቷን አስታውቃለች። 
አየርላንድ ባዘጋጀችው አዲሱ ደሴቶችን በነዋሪዎች የመሙላት 
እቅድ መሠረት ዳጎስ ያለ የገንዘብ ሽልማት ያዘጋጀች ሲሆን፤ 
ወደእነዚህ ደሴቶች ለሚያመራ ሰው 80 ሺህ ዩሮ እንደምትሰጥ 

መሠረት ከፈረንጆቹ ሐምሌ አንድ ጀምሮ ወደ አየርላንድ 
ደሴቶች በመሄድ መኖር የሚፈልጉ ዜጎች ማመልከት 
እንደሚችሉ በዘገባው ላይ ተጠቅሷል፡፡

የስፔን፣ ጣልያን እና ፊንላንድ መንግሥታት ዜጎቻቸው 

ልጆችን እንዲወልዱ፣ ወደ ገጠር ከተሞች ሄደው እንዲኖሩ 

የተለያዩ የገንዘብ ስጦታዎችን ካዘጋጁ አገራት መካከል ዋነኞቹ 

መሆናቸውን የአል ዐይን ዘገባ ያመለክታል፡፡

አየርላንድ ወደ ደሴቷ መጥተው ለሚኖሩ ዜጎች 80 
ሺህ ዩሮ እንደምትከፍል ገለጸች

አዲስ ዘመን ጋዜጣ ላይ ከሰባት ዓመታት በፊት 
ያነበብኩት አንድ የአጀንዳ ርዕስ ዛሬ ድረስ ትዝ ይለኛል። 
ርዕሱ ‹‹ዘቅዝቃችሁ ትከሉት በሪፖርት ይፀድቃል›› የሚል 
ነበር፡፡ መልዕክቱ በዘመኑ ክረምት በመጣ ቁጥር የችግኝ 
ተከላ ዘመቻ ቢደረግም የሚተከለው ችግኝ ክብካቤ 
አይደረግለትም ነበር፤ የተተከሉት ችግኞች የሚጸድቁት 
በውሸት ሪፖርት ነው፡፡ ስለዚህ አሠራሩ የግብር ይውጣው 
ስለነበር ተዘቅዝቆ ቢተከልም በውሸት ሪፖርት እንደጸደቀ 
ተደርጎ ይነገራል ለማለት ነው፡፡

ከሰኔ 2011 ዓ.ም ወዲህ ግን ችግኝ ተከላ ትልቅ ትኩረት 
ተሰጥቶት እየተሠራበት ነው፡፡ መትከል ብቻ ሳይሆን 
የተተከሉትን ችግኞች ውሃ የማጠጣትና የመንከባከብ 
ሥራ ከጠቅላይ ሚኒስትሩ ጀምሮ ልዩ ትኩረት ሲሰጠው 
አይተናል። እነሆ ከዚያን ጊዜ ጀምሮ ክረምት በመጣ ቁጥር 
በልዩ ትኩረት እየተሠራበት ነው፤ በዚሁ ዘመቻ ኢትዮጵያ 
በዓለም አቀፍ ደረጃ ዕውቅና አግኝታበታለች፤ የአየር ንብረት 
አያያዝ ምሳሌ ትደረጋለች፡፡ 

ይህን የዓለም ምሳሌነት ለማስቀጠል ግን አሁንም 
ያልቀረፍናቸው ችግሮች አሉ፡፡ 

የብዙ ችግሮቻችን ምክንያት አላዋቂነትና ግዴለሽነት 
ነው። ኢትዮጵያ ከየትኛውም ዓለም ያላነሰ የተፈጥሮ ሀብት 
ባለቤት፣ የተስማሚ አየር ንብረት ባለቤት፤ እንደሆነች 
ከአንደኛ ደረጃ ትምህርት ቤት ጀምሮ የሚነገረን ነው፡፡ 

ዛፍ እየጠፋ በረሃማነት የተስፋፋው መሬቱ ዛፍ አላበቅል 
ብሎ ነው? ወይስ የዛፍ ዝርያ ከምድረ ገጽ ጠፍቶ ነው? 
ይሄ ሁሉ የሆነው በግዴለሽነቶቻችን ነው፡፡ ‹‹መሃይምነት›› 
ተብሎ ሊገለጽ የሚገባ አላዋቂነት ነው ያለብን፡፡ መሃይምነት 
ሲባል ፊደል አለመቁጠር እንዳልሆነ ማንም ያውቃል፤ ኧረ 
እንዲያውም አጉል ፊደል ቆጠርኩ ያለ መሃይም ነው አገር 
እያጠፋ ያለው! ፊደል ያልቆጠሩት እንዲያውም ‹‹እንዲህ 
አታድርጉ›› ከተባሉ ይፈራሉ፡፡ ሁለት ማሳያዎች ልጠቀም፡፡

የመንግሥትም ይሁን የግል መሥሪያ ቤት መጸዳጃ 
ውስጥ ግቡ፤ አሳፋሪ ነገር ነው የሚታየው፡፡ ውሃውን 

የመንከባከብ ዘመቻም ይኑር! 
እንዴት እንደሚደፉት አላውቅም! መጸዳጃ ቤቱ ባህር 
ይሆናል፡፡ እንዲያውም ‹‹ሲንኩ›› የሚያፈስ መስሎኝ ሥራዬ 
ብዬ ያየሁበት አጋጣሚ ሁሉ አለ፡፡ ምንም የማያፈስ ‹‹ሲንክ›› 
ሆኖ ዙሪያውን በውሃ ይጥለቀለቃል፤ ይህ የሆነው እንግዲህ 
ዝም ብሎ ከበሩ ላይ ሆኖ የሚደፋ መሃይም በመኖሩ ነው። 
ይሄ ጥሬ መሃይም እንግዲህ ከዩኒቨርሲቲ ተመርቆ በዲግሪ 
የተቀጠረ ነው፡፡ ውሃ ሳይደፉ መሄድማ የተለመደ ሆኗል፡፡ 

በአንድ ወቅት ደግሞ ያልተማሩ የሚባሉ ሰዎችን 
ያመሰገንኩበትን አጋጣሚ ልንገራችሁ፡፡ ለአንድ የመስክ 
ሥራ ወደ ክልል እየሄድኩ ነው፡፡ በዚህ ዕለት እንደሌላው 
ጊዜ ከጋዜጠኞችና ከሌሎች የመንግሥት ሠራተኞች ጋር 
ሳይሆን በሕዝብ ማመላለሻ አውቶቡስ ነበር የምሄደው። 
የምሄድበትን ቦታ ከጋዜጠኞችና የመንግሥት ሠራተኞች 
ጋር ከአንዴም ሁለቴ ሄጀበት ስለነበር  ምን ያህል ጊዜ 
እንደሚወስድ አውቀዋለሁ። እናም ያንን ሰዓት ነበር 
እየጠበቅኩ ያለሁት፡፡ ሁኔታውን ሳየው ግን ቶሎ የምደርስ 
ሆነ፤ እንደገመትኩትም በእጥፍ ቀንሶ ደረስኩ፡፡ ምክንያቱ 
እንዲህ ነበር፡፡

በውስጡ የነበሩ ሰዎች አብዛኞቹ የገጠር ሰዎችና እኛ 
‹‹ያልተማሩ›› የምንላቸው ናቸው(ያልተማርንስ እኛ)፡፡ 
ለቁርስም ሆነ ለምሳ የሚጠቀሙት ሾፌሩ የፈቀደውን ደቂቃ 
ብቻ ነው፡፡ አየር ለመውሰድ ቆሞ ከሆነ ወዲያውኑ ይገባሉ፡፡ 

ይሄን ነገር የተማሩ የሚባሉ ሰዎች ከሚያደርጉት ጋር 
አነጻጸርኩት፡፡ ልዩነቱ ሰማይና ምድር ነው፡፡ ምናልባት 
የተማሩት የሚሄዱት ለመስክ ሥራ ስለሆነ ረጋ ቢሉም ችግር 
የለውም ትሉኝ ይሆናል፤ አያሳምነኝም፡፡ የምንሄድበት 
ቦታ ርቀቱ እየታወቀ፣ ሰዓት እላፊ እንደምንገባ እየታወቀ፣ 
በዚህ በመዝረክረክ ምክንያት ያላሰብንበት ቦታ እንድናድር 
እያስገደደ፤ ይሄ ነው ታዲያ ረጋ ማለት? ሁሉም ሰው ገብቶ 
መነሳት ከጀመረ በኋላ ትቶት የቆየውን እንደገና ዕቃ ሊገዛ 
ወይም ምግብ ሊያዝዝ የሚሄድ አለ፤ ታዲያ ይሄ መሃይምነት 
አይደለም?

ወደ ችግኝ ተከላው ልመለስ! 
የክረምቱን መግባት ተከትሎ በየዓመቱ የችግኝ ተከላ 

ዘመቻ የተለመደ ቢሆንም ከ2011 ዓ.ም ወዲህ ያለው 

የተለየ ነው፡፡ ጠቅላይ ሚኒስትር ዶክተር ዐቢይ አሕመድ 
ናቸው ያስጀመሩት። እርሳቸው በተከሉት ችግኝ ብቻ 
አገሪቱ አረንጓዴ በአረንጓዴ ትሆናለች ተብሎ አይደለም፤ 
መሪ ናቸውና አርአያ ለመሆን ነው። ሕዝብ መሪውን 
ተከትሎ እንዲህ ዓይነት በጎ ነገሮችን ያደርጋል። መሪ ማለት 
እንግዲህ የሚመራ፣ የሚያሳይ ማለት ነው፡፡ እዚህ ጋ ነው 
አላዋቂነታችን ነጥሮ የሚታየው!  በተቃዋሚዎቻቸውም 
በደጋፊዎቻቸውም በኩል ያለውን እንታዘብ፡፡

ተዋቃሚ ነን በሚሉት በኩል ችግኝ ሲተክሉ 
የሚያሳየውን ፎቶ ለምስጋና ሳይሆን ለወቀሳ ተጠቅመውታል 
(ለችግኝ ተከላ ተቃዋሚ የሚል ቃል መጠቀም በራሱ 
አስቂኝ ነው እኮ)፡፡ ‹‹አገሪቱ ስንት ችግር እያለባት እሱ 
ችግኝ ይተክላል›› ተብሏል፤ የአገሪቱ ምድረበዳ መሆን 
ችግር አይደለም ማለት ነው እንግዲህ! የጠቅላይ ሚኒስትሩ 
ችግኝ መትከል በምን መመዘኛ ሊያስወቅስ እንደሚችል 
አይገባኝም! በዚህ ችግኝ ተከላ ውስጥ ምን ዓይነት 
ማጭበርበርና ሕዝብን ማታለል ይኖረዋል ተብሎ ነው? 
ችግኝ መትከል ምን ዓይነት ስውር የፖለቲካ ርዕዮተ ዓለም 
ይሆን? ስለተውነው ተዓምር ሆነብን እንጂ ችግኝ መትከል 
የዕለት ከዕለት ተግባር ነው። ይሄ የሚያሳየው እነዚህ 
ወገኖች ከመቃወም ውጪ ምክንያታዊ ሀሳብ እንደሌላቸው 
ነው፤ ችግኝ መትከል በራሱ የተቀደሰ ሀሳብ ነው፡፡ ከዚህ 
ይልቅ መቃወም የነበረብን ቆሻሻ የሚጥሉትን እና ችግኝ 
የሚያበላሹትን ነበር(ቆዳ ፋቂ ሲደክመው ውሻ ያባርራል 
አሉ)፡፡

በደጋፊዎቻቸው በኩል ያለውንም እንታዘብ፤ ይሄ 
እንግዲህ በብዛት የሚታየው በመንግሥት ተቋማት ላይ 
ነው። እነዚህ ወገኖች ላይ ተቃዋሚዎች ‹‹ማሽቃበጥ›› 
የሚሉትን ቃል እጋራዋለሁ፡፡ አንዳንዶቹ ነገሩ ገብቷቸውና 
አምነውበት አይደለም የሚያደርጉት፤ ሲደረግ ስላዩ ብቻ 
ወይም አድርጉ ስለተባሉ ነው፡፡ 

በዚያው ዓመት(2011 ዓ.ም) በአንድ የመንግሥት 
ተቋም አማካኝነት ለመስክ ሥራ ከአዲስ አበባ ወጣ ብዬ 
ነበር። የወጣንበት ሥራ ሌላ ቢሆንም ችግኝ ተከላ እንደ 
አንድ ፕሮግራም ተይዟል፡፡ ነገሩን ላሳጥረውና ችግኙ 

የሚተከልበት ቦታ ስንደርስ እየታዘብንም እየሳቅንም ነበር። 
ለችግኝ ተከላ በተዘጋጁ ጉድጓዶች ዙሪያ፤ የጠወለጉ፣ 
ጭራሹንም የደረቁ፣ የተገነጣጠሉ… የዕፅዋት ዓይነቶች 
አሉ። እነዚህ ዕፅዋት የደረቁትና የተገነጣጠሉት በእርግማን 
አይደለም፤ እንክብካቤ አጥተው ነው፡፡ እንኳን እንክብካቤ 
ማድረግ እንዲያውም በተቃራኒው የደረሰባቸው ጥፋት 
ነው፤ ለዚያውም የእንስሳት ሳይሆን የሰው ጥፋት! እነዚህ 
ዕፅዋት ጋ ነው ችግኝ የሚተከለው! በወቅቱ ‹‹አሁን 
የሚተከሉ ችግኞችም ነገ ይደርቃሉ›› እያልን ነበር፡፡ 

አንዳንድ ሰዎች የመንግሥት ተቋማት ይህን የሚያደርጉ 
በቀጥታ ከጠቅላይ ሚኒስትር ታዝዘው ይመስላቸው 
ይሆናል፤ ግን አይሆንም፡፡ የራሳቸው አስመሳይነት ነው። 
ማስመሰል የምንልበት ምክንያት ደግሞ ቀደም ሲል 
የጠቀስኩት ዓይነት አተካከል ነው፡፡ ለምን እንደሚተከል፣ 
የት እንደሚተከል፣ እንዴት እንደሚተከል ካልታወቀበት 
ማስመሰል ነው፡፡ አልኩ ለማለት ብቻ የሚደረግ ነው፡፡

 የሚተከልበት ቦታ እና ሁኔታ ካልተጠና እኮ ችግኝ 
መትከል ግዴታ አይደለም አይደል? አልኩ ለማለት ብቻ 
ለምን ወጪ ይወጣል? ችግኙ የሚተከለው የሚፈለገውን 
ጥቅም እንዲያስገኝ ነው፡፡ አውቀን እና አምነንበት ከሆነ 
የተተከሉ ችግኞችን በመንከባከብ ነው ማስመስከር! 
አለበለዚያ አስመሳይነት ነው፡፡ 

ላለፉት አራት ዓመታት ትኩረት በተሰጠው የችግኝ 
ተከላ ላይ በወቅቱ ከተሞች ላይ ብቻ ማተኮር የለበትም 
የሚል ትዝብት ነበረኝ፡፡ ሁለት ዓመት ባልሞላው ጊዜ ውስጥ 
ግን ወደ ገጠራማ አካባቢዎች መሄድ ችሏል፡፡ አሁን ችግር 
የሆነው ገጠራማ አካባቢዎች በቂ ግንዛቤ የመስጠት ጉዳይ 
ነው፡፡ አሁንም በከተሞች ብቻ ሳይሆን ትኩረቱ በገጠራማና 
ተራራማ አካባቢዎች መሆን አለበት፤ ምክንያቱም በከፍተኛ 
ሁኔታ የተራቆቱት እነዚያ አካባቢዎች ስለሆኑ፡፡ የመንግሥት 
አካላት በገጠራማ አካባቢዎች ትኩረት ሊያደርጉ ይገባል፤ 
አገር የጋራ ነውና ለዚህ ደግሞ ሁሉም በትብብር ሊሠራ 
ይገባል! 

በጋዜጣው ሪፖርት ተገልጿል፡፡
30 ሰው አልባ የሆኑ ደሴቶች ያሏት አየርላንድ በየጊዜው 

የነበሯቸውን ነዋሪዎች እያጡ አሁን ላይ ወደ ምድረ በዳነት 
እየተቀየሩ ነው የተባለ ሲሆን በቀጣይ ወደ ደሴቶቹ የሚሄዱ 
ሰዎችን ለመጨመር አዲስ እቅድ ማውጣቷን ዩሮ ኒውስ 
ዘግቧል፡፡ እንደ ዘገባው ከሆነ እነዚህ ሰው አልባ የአየርላንድ 
ደሴቶች ከሌሎች ከተሞች ጋር የሚያገናኙ ድልድዮች እና 
መንገዶች የሏቸውም፡፡

አገሪቱ ወደ ደሴቶቹ ለሚያቀኑ አዳዲስ ነዋሪዎች 
ገንዘቡን በመስጠት ሕይወት እንዲጀምሩ፣ ንብረቶችን 
እንዲያፈሩ እና ሌሎች ለሕይወት አስፈላጊ የሆኑ ቁሳቁሶችን 
እንዲያሟሉባቸው የማድረግ እቅድ አላት ተብሏል፡፡ በዚህም 

በጋዜጣው ሪፖርት



ዜና
ገጽ 11አዲስ ዘመን  ረቡዕ ሰኔ 14 ቀን 2015 ዓ.ም

በመንገዱ መጓተት ምክንያት ለእንግልት ተዳርገናል
- የጎንደር አዘዞ ነዋሪዎች

ግንባታው የዘገየው በኮንትራክተሩ የአፈጻጸም ማነስ ነው
- የኢትዮጵያ መንገዶች አስተዳደር

በዳግማዊት ግርማ

አዲስ አበባ፡- በጎንደር አዘዞ መንገድ ሥራ መጓተት ምክንያት 
ተጉላልተናል ሲሉ የአዘዞ ከተማ ነዋሪዎች ገለጹ።  የኢትዮጵያ 
መንገዶች አስተዳደር የጎንደር ኮንስትራክሽን ፕሮጀክቶች 
ማኔጅመንት ፅህፈት ቤት በበኩሉ መንገዱን የሚሰራው 
ኮንትራክተር የአፈፃፀም ማነስ ነው ብሏል። 

የጎንደር አዘዞ ነዋሪው ሙሉቀን አካልነህ ለኢትዮጵያ ፕሬስ 
ድርጅት እንደገለጹት፤ መንገዱ ለዓመታት በመዘግየቱ ምክንያት 
ነዋሪዎች በቀን ተቀን ህይወታቸው ላይ ተፅዕኖ አሳድሮባቸዋል። 

መንገዱን የሚገነባው ራማ ኮንስትራክሽን በጀት አንሶኛል 
የሚል ምክንያት በመስጠት ሥራውን በፍጥነት ያለመጨረሱን 
የገለጹት አቶ ሙሉቀን፤ መንገዱ ሲጀመር የ12 ነጥብ አምስት 
ኪሎ ሜትር ርዝመት የነበረው ቢሆንም አሁን ወደ ስምንት ኪሎ 
ሜትር ዝቅ ማለቱንም ገልጸዋል። 

ከአዘዞ አዲስ አበባ ጉዞ ለማድረግ የፈለገ ሰው በእኩለ 
ሌሊት ተነስቶ ተጉላልቶ እንደሚሄድ የጠቆሙት አቶ ሙሉቀን፤ 
በዚህ ምክንያት ነፍሰጡሮች፣ ሕፃናትና ሽማግሌዎች እየተጉላሉ 
እንደሆነ ገልጸዋል። 

እርሳቸው በግላቸው በመንገድ ምክንያት መነሳት 

ራስወርቅ ሙሉጌታ 

 አዲስ አበባ፡- ትናንትናን መለስ ብለን ማየት የምንችል፤ 
ዛሬን አበክረን የምንሰራና ነገን የምንዋጅ መሆን አለብን ሲሉ 
ጠቅላይ ሚኒስትር ዐቢይ አሕመድ ተናገሩ።  ጠቅላይ ሚኒስትር 
ዐቢይ በሳይንስ ሙዚየም የተከፈተውን አገር አቀፍ የጤና 
ኤግዚቢሽን ጎብኝተዋል። 

ጠቅላይ ሚኒስትር ዶክተር ዐቢይ አሕመድ  ትናንት በጤና 
ሚኒስቴር አዘጋጅነት በአዲስ አበባ ከተማ ሳይንስ ሙዚየም  
በተካሄደው አገር አቀፍ የጤና ኤግዚቢሽን የመክፈቻ መርሀ 
ግብር  ላይ  እንደተናገሩት፤  በአሁኑ ወቅት ጤና  ዓለምን 
ከሚያሰጉና በቀጣይም  ከፍተኛ ተግዳሮት ከሚሆኑ ጉዳዮች 
መካከል አንዱ ነው።   

የጤና ጉዳይ በኢትዮጵያም  ቢሆን አሳሳቢ ከሚባሉትና 
ትኩረት ተሰጥቷቸው  እየተሠራባቸው ካሉት ቀዳሚ  አገራዊ 
ጉዳዮች መካከል አንዱ ነው ያሉት ጠቅላይ ሚኒስትር ዐቢይ፣ 
ይህንን አጠናክሮ ማስቀጠል ይገባል ብለዋል። 

በላይ የሚሆኑ ጫካ ውስጥ የነበሩ ቡድኖች 
በተደረገው የሰላም ጥሪ ወደ ሰላማዊ ህይወት 
እንዲገቡ ተደርጓል።  

አቶ አሻድሊ በተለይም ለኢትዮጵያ ፕሬስ 
ድርጅት እንደገለጹት፤ ክልሉ በተፈጥሮ ሀብት 
የበለጸገ ነው።  በተለይም ወርቅ፣ የድንጋይ ከሰል፣ 
ማርብል፣ ኮፐርና መሰል ማዕድናት የሚገኙበት 
ክልል ነው።  እንደ አገር ትኩረት ተሰጥቶት በስፋት 
ከሚመረቱት ማዕድናት መካከል የወርቅ ምርትን 
ህጋዊ  በማድረግ የመስራት ሥራ አንዱ ነው።  
በክልሉ የሚስተዋለውን ህገ ወጥ የወርቅ ግብይትና 
ዝውውር ለመቆጣጠር ግብረ ኃይል ተቋቁሞ 
እየተሰራ ነው።  

በዘንድሮው ዓመት  ከፍተኛ በሆነ ሁኔታ 
ወርቅን በህገ ወጥ መንገድ ማዘዋወር ለክልሉ ፈተና 
ነበር ያሉት ርዕሰ መስተዳድሩ፤ ችግሩን ለመፍታት 
ክልሉ ራሱን የቻለ ግብረ ኃይልና ኮሚቴ አዋቅሮ 
ህገ ወጥ እንቅስቃሴን የመቆጣጠር ሥራ እየሰራ 
እንደሚገኝ ገልጸዋል።  

ይህ ሥራ እንደ አገር ከፍተኛ ትኩረት 
የተሰጠው በመሆኑ  ከሚመለከታቸው የፌዴራል 
ተቋማት ጋር በመቀናጀት  ባለፉት ጊዜያት ህገ 
ወጦችን ሥርዓት የማስያዝ ሥራ ተከናውኗል 
ብለዋል።  

በቅርብ ዓመታት በወርቅ ማውጣትና ሽያጭ 
ብዙ ማህበራትን በማደራጀት ወደ ሥራ እንዲገቡ 
ተደርጓል ያሉት ርዕሰ መስተዳድሩ፤ ይህ በመሆኑ 
ከክልሉ የሚገኘው የወርቅ ምርት እየጨመረ 
መጥቷል። ባለፉት ሁለትና ሶስት ዓመታት በክልሉ 
የሰላምና የጸጥታ ችግሮች ለህገ ወጥ የወርቅ ግብይት 
በር ከፍቶ እንደነበርም ተናግረዋል።  

አሁን እየተመረተ ያለው ወርቅ  በህጋዊ 
መንገድ  አምራቹ ወደ ባንክ የሚያስገባበት መንገድ 
እየተፈጠረ ነው ያሉት አቶ አሻድሊ፤ በክልሉ 
በተፈጠረው አንጻራዊ  ሰላም በወርቅ ምርት 
ላይ  የሚሰራው ሥራ ለውጥ እያመጣ  መሆኑን 
ገልጸዋል። 

በክልሉ ባለፉት ዓመታት በነበረው ግጭት 
ከዜጎች መፈናቀል ጀምሮ በሰውና በንብረት ላይ 
ጉዳት ደርሶ እንደነበር ያስታወሱት አቶ አሻድሊ፤ 
ከመንግሥትና ከሚመለከታቸው የፌዴራል 
የጸጥታ ተቋማት ጋር በመሆን በከፍተኛ የኃላፊነት 
ስሜት  አንጻራዊ ሰላም ማስፈን ተችሏል ብለዋል።  

የፀጥታ አካላትን በማሰማራት፣ የአገር 
ሽማግሌዎችንና በማህበረሰቡ ዘንድ ተፅዕኖ ፈጣሪ 
አካላትን በመጠቀም በተለይም በመተከል ዞን 
የነበረውን የጸጥታ ችግር ለመፍታት ከፍተኛ ሥራ 
ተሰርቷል።   ይህን ለማድረግ ከአጎራባች ክልሎች 
ጋር በትብብር መሰራቱን ገልጸዋል። 

እንደ አገር ያሉ ችግሮች በሰላማዊ መንገድ 
በውይይትና በንግግር እንዲፈቱ አቅጣጫ ተቀምጦ 
እየተሰራ ነው ያሉት አቶ አሻድሊ፤ በክልሉ 
በተለያዩ አካባቢዎች ላይ የጸጥታ ችግር ሲፈጥሩ 
የነበሩ አካላት በሰላማዊ መንገድ ወደ መደበኛ 
ህይወታቸው እንዲመለሱ ለማድረግ ክልሉ ከፍተኛ 
ጥረት አድርጓል ብለዋል።  

ክልሉ ችግር ሲፈጥሩ ከነበሩ ግለሰቦችና 
ቡድኖች ጋር በመነጋገር በሰላም እንዲገቡ 
ተደርጓል።  በዚህም በክልሉ ከ10 ሺ በላይ የሚሆኑ 
ጫካ ውስጥ የነበሩ ቡድኖች ክልሉ ያደረገውን 
የሰላም ጥሪ ተቀብለው ወደ ሰላማዊ ህይወት 
መግባት መቻላቸውን ተናግረዋል። 

በክልሉ ዘላቂ የሆነ ሰላም እንዲረጋገጥ 
ለማድረግ  በትኩረት እየተሰራ መሆኑን ርዕሰ 
መስተዳድሩ ጠቁመው፤ በሰላም ስምምነት 
የገቡትን ታጣቂዎች በተሃድሶ በኢኮኖሚያዊና 
ሌሎች ማህበራዊ እንቅስቃሴዎች ተጠቃሚ 
ለማድረግ በማህበርና በተለያዩ አደረጃጀቶች የሥራ 
ፈጠራ እንዲሰማሩ እየተሰራ ነው ብለዋል።  አሁን 
ላይ በክልሉ አንጻራዊ ሰላም በመስፈኑ የተገኘውን 
ሰላም የማጽናትና ዘላቂ የሆነ ሰላም የማረጋገጥ ሥራ 
እየተሰራ መሆኑንም ጠቁመዋል።  

በክልሉ የተፈጠረውን አንጻራዊ ሰላም 
በመጠቀም በሁሉም የክልሉ አካባቢዎች አርሶ 
አደሩ  ወደ መኸር እርሻው እየገባ መሆኑን 
የጠቆሙት አቶ አሻድሊ፤ ከተወሰኑ አካባቢዎች 
ውጪ ባለሀብቶች ሰፋፊ መሬቶች ወስደው  ወደ 
ልማት ሥራ እየገቡ መሆኑን አመልክተዋል። 

በክልሉ ሕገ ወጥ 
የወርቅ...

እንዲያድግ ለብዙ ዘመናት ጥረት ሲያደርግ ቆይቷል።  አሁንም 
የአፍሪካ የአየር ትራንስፖርት እንዲያድግ በርካታ ሥራዎችን 
እያከናወነ  ነው።   

የኢትዮጵያ የአየር ትራንስፖርት እድገት ብቻ የአፍሪካን 
የትራንስፖርት ፍላጎት አያሟላም ያሉት ዋና ሥራ አስፈፃሚው፤ 
በአፍሪካ ውስጥ ካሉ አየር መንገዶችና ከሌሎች ባለድርሻ አካላት 
ጋር በትብብር እንሠራለን ብለዋል።  አሁንም የአፍሪካ አገሮች 
የአየር ትራንስፖርታቸውን እንዲያሳድጉ እገዛዎችን እያደረግን 
እንገኛለን ሲሉ ተናግረዋል። 

ከዓለም አቀፉ የትራንስፖርት ማህበር  ጋር በጋራ እየሠሩ 
መሆኑን አስገንዝበው፤ በዚህም የአፍሪካን የአየር ትራንስፖርት 
በማሻሻል አፍሪካ እንደቀሪው የዓለም ክፍል የኢንዱስትሪው 
ተጠቃሚ እንድትሆን ለማድረግ የምናደርገውን ጥረት 
እንቀጥላለን ሲሉ አብራርተዋል።  

የአየር ትራንስፖርት ነዳጅ መጨመር ባለፈው አንድ ዓመት 
ውስጥ የዘርፉ ፈተና ነበር ያሉት አቶ መስፍን፤ ይሁንና በአሁኑ 
ወቅት ችግሩን ተቋቁሞ ውጤታማ እየሆነ ነው ብለዋል። 

በኮቪድ 19 ወረርሽኝ ጊዜ መንገደኞችን ከማመላለስ 
ወደ እቃ ማጓጓዝ የተለወጡ አውሮፕላኖች በአሁኑ ወቅት 
መንገደኞቸን ወደ ማመላለስ ተመልሰዋል ያሉት ሥራ 

ከ1ኛው ገጽ የዞረ

የኢትዮጵያ አየር መንገድ...
ከ1ኛው ገጽ የዞረ አስፈፃሚው፤ ባለፈው አንድ ዓመት አየር መንገዱ ሰባት አዳዲስ 

መዳረሻዎችን መክፈቱን አንስተዋል።  ይህም ተደራሽነታችንን 
እንድናሰፋ አስችሎናል፤ የኢትዮጵያ አየር መንገድ በአሁኑ ጊዜ  
በአፍሪካ መዳረሻዎቹን ወደ 63 አድርሷል ሲሉ  ገልጸዋል። 

እንደ ዋና ሥራ አስፈጻሚው ማብራሪያ፤  ጉባዔው ዘርፉ 
እንዲያድግ በችግሮች ዙሪያ ተነጋግሮ የመፍትሄ ሃሳቦችን 
መቀየስ በሚቻልበት ዙሪያ  ይመክራል።  ለአፍሪካ የአየር 
ትራንስፖርት ልዩ ትኩረት በመስጠት በዘርፉ ያሉ ችግሮችን 
ደረጃ በደረጃ በመፍታት እንዲያድግና የአፍሪካን እድገት 
ለማምጣት ድርሻውን እንዲወጣ የማገዝ ሥራ ይሠራል። 

በጉባዔው ላይ የዓለም አቀፉ የትራንስፖርት ማህበር ዋና 
ዳይሬክተር ዊሊ ዋልሽ በበኩላቸው እንደገለጹት፣ በአፍሪካ 
የአየር ትራንስፖርት ዘርፍ ከፍተኛ እድሎች ቢኖሩም በአሳሪ 
ፖሊሲዎችና በሌሎች ችግሮች ዘርፉ አላደገም።  ለአህጉሩ 
እድገት የአየር ትራንስፖርት ዘርፉ ትልቅ ሚና አለው።  
በኮንፈረንሱ ላይ  በዘርፉ ያለውን ችግር  የጋራ ግንዛቤ 
ተወስዷል።  ወደፊትም ዘርፉን  በማዘመን በኢኮኖሚው 
እድገት ላይ አስተዋጽኦ እንዲኖረው አስፈላጊው እገዛ 
ይደረጋል። 

የአየር ትራንስፖርት ዘርፉ ፈተናዎች በዓለም አቀፍ ደረጃ 
የተፈጠሩ ቢሆንም በአፍሪካ ያለው ችግር ከፍተኛ ነው ያሉት 

ዋና ዳይሬክተሩ፤ ይህን ችግር ለመቅረፍ ከፖሊሲ ማሻሻያዎች 
ጀምሮ ዘርፉን ማዘመንና በጋራ መስራት ይጠይቃል።  ከፍተኛ 
ታክስ መኖር፣ የነዳጅ ዋጋ  መጨመርና የሰለጠነ የሰው ኃይል 
አለመኖር ለዘርፉ ኋላ ቀርነት ተጠቃሽ ምክንያቶች መሆናቸውን 
አንስተዋል። 

የትራንስፖርት ሚኒስቴር የሎጅስቲክስ ሚኒስቴር ዴኤታ 
አቶ ደንጌ ቦሩ በኮንፈረንሱ ላይ እንደገለጹት፣ ትራንስፖርት 
በአፍሪካ እያደገ ቢመጣም ጠንካራ ፖሊሲ አለመኖር፣ የሰለጠነ 
የሰው ኃይል እጥረትና የመሰረተ ልማት አለመዘመን የአፍሪካን 
የአየር ትራንስፖርት ዘርፍ  እየጐዳው ቢሆንም፤ የኢትዮጵያ 
አየር መንገድ አፍሪካን በኢኮኖሚ የማገናኘትና የማስተሳሰር 
ጠንካራ ሥራ እየሠራ ነው።  

የኢትዮጵያ አየር መንገድ የአፍሪካ አህጉር ከተቀረው 
ዓለም ጋር የማስተሳሰር ሥራ በመስራት ላይ እንደሚገኝ 
ገልጸው፤ የዘርፉን መሰረተ ልማት በማሟላት የኢኮኖሚ 
ትስስርን ይበልጥ ለማጠናከር በጋራ መሥራት ያስፈልጋል 
ብለዋል። 

የአየር ትራንስፖርት ዘርፉን ለማዘመን የኢትዮጵያ 
መንግሥት ቁርጠኛ ነው ያሉት ሚኒስትሩ፤ የፖሊሲ ማሻሻያዎች 
እየተወሰዱ መሆኑን እና የአፍሪካ አገራትን በአየር ትራንስፖርት 
ማገናኘት የሚለውን የአፍሪካ ተልዕኮ ተቀብሎ የኢትዮጵያ 
መንግሥ በትጋት እየሠራ መሆኑን  ጠቅሰዋል።

“ትናንትናን መለስ ብለን ማየት  የምንችል፤ ዛሬን 
አበክረን የምንሠራና ነገን የምንዋጅ  

መሆን መቻል አለብን”
-  ጠቅላይ ሚኒስትር  ዐቢይ አሕመድ (ዶክተር) 

ዜጎችም  በጤናው ዘርፍ ያለውን ሁኔታ በመረዳት  
አመጋገብን በመቆጣጠር፤ የአካል ብቃት እንቅስቃሴ 
በማዘውተርና አጠቃላይ የአኗኗር ዘይቤን  በማስተካከል ለጤና 
ትኩረት መስጠት ይኖርባቸዋል ሲሉ አሳስበዋል።  

እንደ አረንጓዴ አሻራ ያሉ  በቀጥታ ከጤና ጋር ግንኙነት 
የሚኖራቸው ተግባራትንም አጠናክሮ መቀጠል እንደሚገባ 
ጠቅላይ ሚኒስትር ዐቢይ ጠቁመዋል። 

ጠቅላይ ሚኒስትር ዐቢይ በንግግራቸው፤ “ትናንትናን 
መለስ ብለን ማየት   የምንችል፤ ዛሬን አበክረን የምንሠራና ነገን 
የምንዋጅ መሆን መቻል አለብን” ብለዋል። 

ነገር ሁሉ ዛሬ ብቻ የምናይ ከሆነ  ለትውልድ 
የምናስተላልፈው ጥሩ ነገር አይኖረንም  ያሉት ጠቅላይ 
ሚኒስትሩ፤ ለቀጣይም እንደ አገርም  ያሉትን ተግዳሮቶች 
ተገንዝቦ ራሱን ከዛ ችግር  መታደግ የሚችል  ትውልድ ማፍራት 
ይጠበቃል ሲሉ አሳስበዋል።  

እንደዚህ አይነት ኤግዚቢሽኖች መዘጋጀታቸውም 
በጤናው  ዘርፍ  ስላለው ነባራዊ ሁኔታ ለማወቅና ለመወያየት 

በር የሚከፍት መሆኑን በመጥቀስ የሳይንስ ሙዚየሙ 
መቋቋምም  ለትውልድ የሚተርፍ እንደዚህ አይነት አገር 
አቀፍ ሁነቶችን ለማከናወን ታቅዶ የተዘጋጀ በመሆኑ  ይህንን 
አውደ ርእይ በመታደም  የአገሪቱ የጤና ዘርፍ ያለበትን ሁኔታ  
መገንዘብ  ከሁሉም የሚጠበቅ ይሆናል ብለዋል።   

በአውደ ርዕዩ ከአገር በቀል ዕውቀት ጀምሮ ዘመኑ 
እስካፈራቸው አርተፊሻል  ኢንተለጀንስ  የሕክምና  
ቴክኖሎጂዎች  የተደረሰበት ደረጃና  የተጓዘባቸው የዕድገት 
መንገዶች እንዲሁም  የወደፊቱን የጤና አቅጣጫዎች 
የሚያመላክቱና  የነጻ የጤና ምርመራን ጨምሮ ሌሎች  
ሁነቶችም የሚቀርቡበት ነው። 

አገር አቀፍ የጤና ኤግዚቢሽኑ የጤና ሚኒስቴር ከጠቅላይ 
ሚኒስትር ጽሕፈት ቤት እና ከኢትዮጵያ ጤና ክብከቤ 
ፌዴሬሽን ጋር በመተባበር «የመጪው ትውልድ ጤና» በሚል 
መሪ ቃል ያዘጋጀው ሲሆን፤  ለአንድ ወር የሚቆይ መሆኑም 
ታውቋል።  በዚህ ጊዜ ውስጥም ከአንድ መቶ ሺ በላይ  
ጎብኚዎች ይመለከቱታል ተብሎ ይጠበቃል። 

ለሚገባቸው ቤቶች ባለቤቶች ሁሉ ሳይቀር እንዲስማሙ የግል 
ጥረት ማድረጋቸውን ጠቁመው፤ ነዋሪው መልካም ትብብር 
ቢያደርግም ግንባታው ግን እስካሁን ያለማለቁ የነዋሪዎችን 
ህይወት ማክበዱን ተናግረዋል። 

የአዘዞ ወጣት በጉልበቱ ጭምር ተባባሪ መሆኑን ያመላከቱት 
አቶ ሙሉቀን፤ መንገዱ ቶሎ ባለመጠናቀቁ ምክንያት የከተማው 
ውበትም ጭምር መጎዳቱን አመልክተዋል። 

አቶ ሙሉቀን አንዳንዱ የመንገዱ ክፍል ሳይጠናቀቅ ሥራ 
መጀመሩን የገለጹ ሲሆን፤ ከአስፋልቱ መሰራት ጋር ተያይዞ 
የሚሰሩ የውሃ ቦይ መፍሰሻዎች የቆሻሻ መጣያ ሆነው ሰዎች 
ጉድጓዱ ውስጥ ገብተው የመሰበር አደጋም ጭምር መድረሱን 
ተናግረዋል። 

ሌላኛው የአዘዞ ነዋሪ ሸዋንግዛው አበበም በበኩላቸው፤ 
ለአስራ ሁለት ኪሎ ሜትር የመንገድ ስራ ይሄን ያህል ጊዜ መፍጀቱ 
ምክንያቱ አልገባንም፤ የመንገዱ መዘግየት ዝናብ በሚዘንብበት 
ወቅት ለእንቅስቃሴ አዳጋች በመሆኑ  ወደ ሆስፒታል መሄጃውን 
መንገድ የዘጋና ነዋሪው የተጉላላበት ሁኔታ እንዳለ ጠቁመዋል።  
በመንገዱ ቶሎ ያለማለቅ ምክንያትም የአዘዞ ከተማ ነዋሪዎች 
የተለያዩ ችግሮች እንደገጠሟቸውም አክለዋል። 

በመንገዶች አስተዳደር የጎንደር ኮንስትራክሽን ፕሮጀክቶች 

ማኔጅመንት ጽሕፈት ቤት ሥራ አስኪያጅ  ብሩክ አዳነ 
ላቀረብንላቸው የሕዝብ ጥያቄ የፕሮጀክቱን መዘግየት ቅሬታ 
ተቀብለው፤ መንገዱን የሚሰራው ኮንትራክተር የአፈፃፀም 
ማነስ ነው ያዘገየው ሲሉ ምላሽ ሰጥተዋል።  ኮቪድና በአካባቢ 
የነበረው የሰላም ሁኔታ ለሥራው መጓተት ምክንያት እንደነበሩም 
ጠቅሰዋል። 

የግብዓት እጥረት አፈፃፀሙ ላይ ክፍተት መፍጠሩን 
ያወሱት ሥራ አስኪያጁ፤ ተቋማቸው ድጋፍ በማድረግ ክፍተቱን 
ለመሙላት ቢሠራም ባለው ሁኔታ ሥራው ላይ የጎላ ለውጥ 
ባለመኖሩ የሥራ ተቋራጩ ውል እንዲቋረጥ የማድረግ ሂደት 
ተጀምሯል ብለዋል።  የሥራ ተቋራጩ የአቅም ውስንነት ከጊዜ 
ወደ ጊዜ እየከፋ በመምጣቱና ህብረተሰቡ በመጉላላቱ ምክንያት 
የመጨረሻውን ውሳኔ ለመስጠት ሂደት ላይ ነን ብለዋል። 

የ12 ነጥብ አምስት ኪሎ ሜትሮች ርዝመት ያለው የጎንደር 
አዘዞ መንገድ ፕሮጀክትን በሁለት ዓመታት ለመጨረስ የተደረሰ 
ውል ቢሆንም መንገዱን ላለፉት አምስት ዓመታት ገንብቶ 
መጨረስ አልተቻለም። 

የኢትዮጵያ ፕሬስ ድርጅት መንገዱን የሚገነባውን የራማ 
ኮንስትራክሽንን አመራሮች ለማግኘት ያደረገው ተደጋጋሚ 
ሙከራ አልተሳካም። 

ባለውለታዎቻችን

  ሳሙኤል ፈረንጅ - የጋዜጠኝነት ሙያ ፈር ቀዳጅ!  
በዚያን ጊዜ … እንደዛሬው መገናኛ ብዙሃን 

ባልተስፋፋበትና መረጃ እንደልብ በማይዛቅበት ዘመን 
የጋዜጠኝነት ሙያ እንዲያድግ ፈር ቀዳጅ ከሆኑና 
የበኩላቸውን አሻራ ጥለው ካለፉ አንጋፋ ባለሙያዎች 
አንዱ ነው። በዚህም በኢትዮጵያ ቴሌቪዥን መስኮት 
ላይ ቀርቦ በዜና አቅራቢነት ለመጀመሪያ ጊዜ 
በቴሌቪዥን መስኮት የታየ ታሪካዊ ሰው ለመሆን 
የበቃው ጋዜጠኛ፣ ደራሲ፣ ተዋናይ፣ የሰብዓዊ መብት 
ተሟጋች ሳሙኤል ፈረንጅ ነው።  

ጋዜጠኛ ሳሙኤል ፈረንጅ ከአባታቸው ከቀኝ 
አዝማች ፈረንጅና ከእናታቸው አበበች ገመዳ በ1929 
ዓ.ም ወለጋ ጠቅላይ ግዛት፣ ነቀምት ከተማ ተወለዱ። 
የ1ኛ እና የ2ኛ ደረጃ ትምህርታቸውን በደምቢ 
ዶሎና በአዲስ አበባ ተፈሪ መኮንን ትምህርት 
ቤት ተከታትለው ጨርሰዋል። ከዛም የከፍተኛ 
ትምህርታቸውን በጅማ እርሻ ኮሌጅ ተከታትለዋል። 
በኮሌጁ የከፍተኛ ትምህርታቸውን እየተከታተሉ 
በነበረበት ወቅት የጋዜጠኝነት ተሰጥኦና ፍቅሩ 
ስለነበራቸው ትምህርት ቤቱ በሚያሰራጨው የሬዲዮ 
ፕሮግራም ላይ ያገለግሉ ነበር።   

እርሳቸውም በነበራቸው የጋዜጠኝነት ሙያዊ 
ብቃት በኢትዮጵያ ቴሌቪዥን አገልግሎት ሳይጀመር 
የአፍሪካ አንድነት ስብሰባ ሪፖርትን በቢቢሲ ረዳት 
መረጃ አቅራቢነት ተቀጥረው በዓለም አቀፍ ደረጃ 
ይዘግቡ ነበር። በቢቢሲ ረዳት መረጃ አቅራቢነት 
ተቀጥረው የሬዲዮ ጋዜጠኝነት ልምድ ከመቅሰማቸው 
በተጨማሪ እንግሊዝ አገር ከሚገኘው የታምሰን 
ብሮድ ካስቲንግ ኮሌጅ በቴሌቪዥን ጋዜጠኝነት እና 
አስተዳደር ትምህርትና ሥልጠና ወስደዋል። 

በዚህም የኢትዮጵያ ቴሌቪዥን ከተቋቋመ 
በኋላ ለመጀመሪያ ጊዜ በአገሪቱ በቴሌቪዥን 
መስኮት ላይ ቀርበው በዜና አቅራቢነት ለመጀመሪያ 
ጊዜ የታዩ ታሪካዊ ሰው ከመሆናቸው ባለፈ 
በነበራቸው የጋዜጠኝነት ሙያዊ ብቃትና ችሎታ 
በአፄ ኃይለሥላሴ ተመርጠው በአዋጅ የቀድሞው 
የኢትዮጵያ ቴሌቪዥን ድርጅት ዋና ዳይሬክተር 
በመሆን አገልግለዋል። 

ሁለገብ ባለሙያ የነበሩት ጋዜጠኛ ሳሙኤል 
ከጋዜጠኝነት ሙያ ባሻገር “አጽም በየገጹ” በተሰኘው 
የሎሬት ፀጋየ ገ/መድህን ቲያትር ላይ የጄኔራል 
መንግሥቱ ንዋይን ገፀ ባሕሪ ተላብሰው በብቃት 
ተውነዋል። ከዚህ ባሻገር የጥፋት መንትዮች 
እና  መሰንበት ደጉ የተሰኙ መጽሐፎችን ለንባብ 
አብቅተዋል። “መሰንበት ደጉ” በሚለው የግጥም 
ስብስብ/መድብል መጽሐፋቸው አርስት ያደረጉትን 
እና የመጽሐፉ ሽፋን ላይ ያስቀመጡትን ግጥም 
እንደሚከተለው ላካፍላችሁ ወደድሁ።   

መነጽር ይገዛል፣ 
ሞኝ የጨዋ ልጅ፣ 
ሁሉን የሚያሳየው፣ 
መሰንበት ነው እንጂ! ብለው ገጥመዋል። 
ጋዜጠኛ ሳሙኤል በኢትዮጵያ ሬዲዮና ቴሌቪዥን 

ድርጅት በጋዜጠኝነትና በሥራ አስኪያጅነት ለረጅም 
ዓመታት አገራቸውን እና ሕዝባቸውን ከማገልገላቸው 
ባሻገር በንጉሱና በደርግ ዘመነ መንግሥት 
በማስታወቂያ ሚኒስቴር፣ በፍትህ ሚኒስቴር፣ በእርሻ 
ሚኒስቴር፣ በኢትዮጵያ አየር መንገድ፣ በመሬት ይዞታ 
ወዘተ. በመሳሰሉ የመንግሥት ተቋማት በከፍተኛ 
የኃላፊነት ቦታዎች ላይ ተመድበው አገልግለዋል።

በኋላም የንጉሱ ሥርዓት አክትሞ የደርግ 
መንግሥት ሲመጣ እንደአብዛኛዎቹ ጋዜጠኞች 
“የዘውድ መንግሥቱ የሃሳብ አራማጆችና ደጋፊዎች” 
ነበራችሁ ተብለው ከሚወዱት ከጋዜጠኝነት ሙያ 

ከተገለሉና የጥቃት ኢላማ ከተደረጉ ዕውቅ ጋዜጠኞች 
አንዱ ነበሩ። እንዲሁም እሳቸው በወቅቱ ይስተዋል 
የነበረውን የጭቆና ሥርዓት “በግልጽ ይተቹና 
የነበረውን የመልካም አስተዳደር ችግር ይናገሩ” 
ስለነበር የቁም እስረኛ ተደርገው ነበር። በዚህም 
በሕይወት የመኖር ዋስትናቸው ጥያቄ ምልክት ውስጥ 
በመግባቱ አገራቸውን ጥለው እስከለተ ሕይወት 
ፍጻሚያቸው በስደት ለመኖር ተገደዋል።  

ጋዜጠኛ ሳሙኤል አገሩን በስደት ለቆ ከወጣ 
በኋላ በጀርመን፣ በጣሊያን እንዲሁም ሕይወቱ 
እስካለፈበት ድረስ በካናዳ ቶሮንቶ ለረጅም አመታት 
ኖሯል። ይሁን እንጂ የወገኑና የአገሩን ፍቅር 
በልቡ ይዞ የተሰደደው ጋዜጠኛ ሳሙኤል በስደት 
በኖረባቸው አገራት ለኢትዮጵያዊያን ወገኖቹ አለኝታ 
ከመሆን ባሻገር ለጥቁር ሕዝቦች የሰብዓዊ መብት 
ተሟጋች ነበር። ለአብነት በጀርመን በስደት ይኖር 
በነበረበት ወቅት በ1980ዎቹ የጀርመን መንግሥትና 
ባለስልጣናት “ጥቁሮች ናቸው የኤች አይ ቪ ቫይረስን  
ያመጡብን” የሚል የተዛባ ሃሳብ በመገናኛ ብዙሃን 
ያራምዱና ያሰራጩ ነበር። ጀርመንኛና ሌሎች 
የአውሮፓ ቋንቋዎችን አቀላጥፎ ይናገር የነበረው 
ትንታጉ ጋዜጠኛ ይህንን ሰብዓዊ ክብርን የሚነካ 
ንግግር የጀርመን ባለስልጣናት ሲናገሩ በመስማቱ፤ 
በአንድ ታዋቂ የጀርመን ጋዜጣ ላይ “እናንት 
የጀርመን ባለስልጣናት ጥቁሮች የኤች አይ ቪ ቫይረስ 
አመጡብን። ስለዚህ ይመርመሩ ብላቹህ የኤች አይ 
ቪ ቫይረስ ብትወጉን በምን እናውቃለን” የሚል 
በጣም ከፍተኛ ትችት ጽፎና ሃሳባቸውንም አውግዞ 
ነበር። በዚህም በጀርመን ባለስልጣናትና መንግሥት 
ጥርስ ውስጥ በመግባቱ ወደ ጣሊያን አገር ለመሰደድ 
ተገዷል።

ወደ ጣሊያን ባቀናበት ወቅት ደግሞ በርካታ 
ኢትዮጵያዊያን ቤት አልባ ሆነው ኑሯቸውን ይገፉ 
የነበረው ጎዳና ላይ ነበር። ያኔ በጣሊያን አገር 
የወገኖቹን መራብ፣ መታረዝ፣ መራቆት… አይቶ 
እንዳላየ ማለፍ ስላልቻለ በወቅቱ ከነበሩት ፖፕ 
ሁለተኛ ጋር ቀርቦ “ኢትዮጵያን ከሚያህል ታላቅ 

አገር የመጡ ሰዎች እርስዎ ባሉበት ቦታ እንዲህ 
ጎዳና ላይ ወድቀው እያዩ እንዴት ዝም ይላሉ” ብሎ 
በጉልበቱ ተንበርክኮ መፍትሄ ማድረግ አለብዎት 
ብሎ ይማጸናቸዋል። ፖፕ ሁለተኛም “መፍትሄ 
አድርጋለሁ ከተንበረከክበት ተነስ” ሲሉት “ቃል 
እገባለሁ (promise) ካላሉ አልነሳም” ብሎ 
እግራቸው ላይ በግንባሩ ይደፋል። እርሳቸውም “ቃል 
እገባለሁ” ብለው ሁለት እጁን ይዘው እግራቸው ላይ 
ከወደቀበት አነሱት። ከዛም በገቡት ቃል መሰረት 
ተዘግተው የነበሩ በርካታ የንግድ ቤቶች ተከፍተው 
ለኢትዮጵያዊያኖች ማደሪያ እንዲሆን ተደረገ። 
ጋዜጠኛው ያኔ በጣሊያን አገር ጎዳና ላይ ይኖሩ 
የነበሩ ኢትዮጵያዊያን መጠለያና ምግብ እንዲያገኙ 
ከማድረጋቸው ባሻገር የኢትዮጵያዊያን ማህበረሰብ 
ማህበር በሮም አቋቁመው የስደተኞች ሰብዓዊ መብት 
እንዲጠበቅ አድርገዋል።

በመጨረሻም ወደ ካናዳ ቶሮንቶ አቅንቶ ሌላ 
የስደት ኑሮ የመሰረተው ጋዜጠኛ ሳሙኤል ፈረንጅ፤ 
በስደት በሄደበት አገር ሁሉ ከኢትዮጵያዊያን ጎን 
በመቆም ወገኖቹን መርዳት ዋነኛ መርሁ ስለነበር 
ለካናዳ ፍርድ ቤቶች በተለይ አማርኛና ኦሮምኛ 
እያስተረጎመ ወገናቸውን ይረዱ ነበር። እንዲሁም 
በካናዳ ቶሮንቶ ለሚኖሩ ኢትዮጵያዊያን እንግሊዝኛ፣ 
ጀርመንኛ. ወዘተ የመሳሰሉ ቋንቋዎችን በነጻ 
ከማስተማር ባለፈ የተለያዩ ቲያትሮችን እየጻፉ 
ያቀርቡ ነበር። 

በዚህም በሕይወት ዘመናቸው በሠሩት 
ሥራ ከተለያዩ 17 አገራት የክብር ኒሻን ሜዳሊያ 
አግኝተዋል። ለዋቢነት ለአገራቸው ላበረከቱት 
አስተዋጽኦ በኢትዮጵያ የመኮንን ደረጃ የክብር ኮከብ 
ኒሻን ሽልማት አግኝተዋል። በተመሳሳይ ከካናዳ 
መንግሥት የክብር ኮከብ የመኮንንነት ደረጃ ኒሻን 
ተሸልመዋል። ከጣሊያንና ከኦክላህማ አገራት የክብር 
ዜግነት አግኝተዋል። እንዲሁም ለእንግሊዟ ልዕልት 
ዲያና የጻፈው ግጥም አሸናፊ በመሆኑ፣ ከአሜሪካ 
ብሔራዊ የገጣሚያን ቤተመጽሐፍት ትልቁ ሽልማት 
ተበርክቶላቸዋል። 

በአጠቃላይ ጋዜጠኛ ሳሙኤል ፈረንጅ 
በኢትዮጵያዊነቱ የሚኮራ አገር ወዳድ ነበር። ይህንንም 
በሕይወት ዘመኑ እያለ በተግባር አስመስክሯል። 
ለኢትዮጵያ አገሩ የነበረው ራዕይም አገሩ በአንድነቷ 
ጸንታ የበለጸገች፣ ሕዝቦቿ በሰላም ተከባብረው 
የሚኖሩባተ አገር እንድትሆን ነበር። ለአገሩም በዓለም 
አደባባይ በጣም ብዙ ተሟግቷል። ከደርግ ዘመነ 
መንግሥት መውደቅ በኋላ የሰላም እና የእርቅ ጉባኤ 
በአዲስ አበባ እንዲደረግ የፖለቲካ ድርጅቶች ፓሪስ 
ላይ ወስነው በነበረ ወቀት ኢህአዴግ በዛ ድርድር 
ውስጥ አልሳተፍም ብሎ ነበር። በዚያን ጊዜ ያሉ 
ልዩነቶች በድርድር ተፈትተው በአገሪቱ ዘላቂ ሰላም 
እንዲመጣ ጋዜጠኛው ከልብ ፍላጎት ስለነበረው፤ 
የካናዳ መንግሥት የኢትዮጵያ መንግሥት ላይ 
ተጽዕኖ እንዲያደርግ በመወትወት  ኢህአዴግ በእርቁ 
እንዲሳተፍ ከፍተኛ ግፊት ያደርጉ ከነበሩ ሰዎች 
ውስጥ አንዱ ነበሩ። ከዚህ ባሻገር ኢህአዴግ ሥልጣን 
ከመቆጣጠሩ በፊት የተለያዩ የፖለቲካ ድርጅቶች 
(ኢሐፓ፣ መኢሶን) ሌሎቹም ያኔ ተከፋፍለው 
በቀይና ነጭ ሽብር አገሪቱን ሲንጧት በነበረበት ጊዜ 
ልዩነታቸውን ወደጎን ብለው እንዲተባበሩ ሲሠሩ 
ከነበሩ ሰዎች መካከል አንዱና ግንባር ቀደሙ ነበሩ።  

የኢትዮጵያ ጉዳይ ላይ ሁልጊዜም በንቃት 
በመሳተፍ ሕዝቡ በሰላም፣ በብልጽግና የሚኖርባት 
አገር እንድትሆን የበኩሉን ሚና ሲወጣም ነበር። 
ኢትዮጵያን የሚያሳንስ የፖለቲካ አካሄድን አጥብቆ 
የሚጠየፍ ስለነበር፤ ኢህአዴግ  ይዞ  ብቅ ያለውን 
ፖለቲካን ሲቃወም ኖሯል፡፡  ኢትዮጵያን የሚያሳንሱ  
የፖለቲካ ድርጅቶችንም አጥብቀው ይቃወሙና 
ያወግዙም ነበር። በኢትዮጵያ አንድነት ላይ ምንም 
የማያወላውል አቋም ስለነበራቸው፤ የወጡበት ብሔር 
ተወላጅ የሆኑ የዘር ፖለቲካ አቀንቃኞች ዘንድ ጭምር 
ማንነታቸውን እስከመካድና እስከመወገዝ ድረስ 
ይደርስባቸው ነበር።   

በአገሪቱ የጋዜጠኝነት ሙያ ፈር ቀዳጅ 
ባለወርቃማው አንደበት፤ በሄደበት ሁሉ ከወገኑ 
አልፎ ለጥቁር ሕዝብ ዋስ ጠበቃ የሆነው ጋዜጠኛ 
ሳሙኤል ፈረንጅ በመጨረሻም ለካናዳ ብሮድካስቲንግ 
ኮርፖሬሽን የ1960ዎቹን ሙዚቃዎች አስመልክቶ 
የዶክመንታሪ ፊልም በመሥራት ላይ እያለ የጤና ችግር 
ይገጥመዋል። ቶሮንቶ በሚገኝ አንድ ሆስፒታል ሲረዳ 
ቆይቶ ባደረበት ህመም በተወለዱ በ81 ዓመታቸው 
ከዚህ ዓለም በሞት ተለይተዋል። ጋዜጠኛ ሳሙኤል 
ፈረንጅ የስምንት ልጆች (አንድ ሴትና ሰባት ወንድ 
ልጆች) አባት፣ የስምንት ልጆች አያት እና የአንዲት 
ልጅ ቅድመ አያት ነበሩ። የጋዜጠኛ ሳሙኤል የቀብር 
ሥነ-ሥርዓት ኅዳር 23 ቀን 2010 ዓ.ም በቶሮንቶ ካናዳ 
ተፈጽሟል። 

በጋዜጠኛ ሳሙኤል ፈረንጅ የተጻፈ “ይቅር በለኝ 
ዓባይ” የተሰኘውን ከግል ሕይወቱ ጋር የተያያዘውን 
አጭር ግጥም  እንደሚከተለው ላካፍላቹህ ወደድሁ፤ 

ለካስ አንተም እንደኔው ተከፍተህ፣ 
ከአገር መውጣትህ ነው ሸፍተህ፣
አንሠራ አናሠራ ስላሉህ ነው፣
አገርህን ጥለህ የኮበለልከው፣
መቀበሪያ አፈርህን ያዘልከው፣ 
ምንኛ ይመሳሰላል ታሪካችን፣ 
በዛው ተሰደን መቅረታችን! በሚል ጋዜጠኛው 

ስንኞችን ደርድሮ ነበር። ታሪክ ተቀይሮ ዓባይ በቤቱ 
መቀበሪያ አፈሩን ይዞ ሲያድር፣ የሰው አገር ሲሳይ 
መሆኑ ቀርቶ ለአገሩ ሲሳይ መሆን ሲጀምር፤ አገርና 
ወገኑ ቀና እንዲሉ እድሜ ዘመኑን ሙሉ የደከመው 
ጋዜጠኛ ሳሙኤል ግን በዛው በስደት አፈር ለብሶ 
መቅረቱ ለኛ ውለታ ለዋለልን የኢትዮጵያ ሕዝብ 
የእግር እሳት ነው። 

ጋዜጠኛ ሳሙኤል ፈረንጅ፤

ሰለሞን በየነ

ስፖርት
       አዲስ ዘመን   ረቡዕ ሰኔ 14 ቀን 2015 ዓ.ም 

እንቅፋት የገጠመው 
የዋልያዎቹ የአሜሪካ ጉዞ

የኢትዮጵያ ብሔራዊ ቡድን (ዋልያዎቹ) የአፍሪካ 
ዋንጫ ተስፋ መጨለሙን ተከትሎ ቀሪዎቹ ሁለት 
የማጣሪያ ጨዋታዎች ከመርሃግብር ማሟያና ለክብር 
ከመፋለም የዘለለ ትርጉም አይኖራቸውም። ዋልያዎቹን 
በተመለከተ ከማጣሪያ ጨዋታዎቹ ይልቅ አንድ ጉዳይ 
የስፖርት ቤተሰቡን ቀልብ ስቧል። ይህም ከወር በፊት 
ቀጠሮ የተያዘለት የዋልያዎቹ  የአሜሪካ ጉዞና እንቅፋት 
የገጠመው የወዳጅነት ጨዋታ ነው።

ዋልያዎቹ ለመጀመሪያ ጊዜ በአሜሪካ ምድር 
ለመጫወት፣ የጉያና ብሔራዊ ቡድን በበኩሉ ለመጀመሪያ 
ጊዜ ከአፍሪካ አገር ጋር ለመጋጠምና በወዳጅነት ጨዋታ 
ለመፈታተሽ ቀጠሮ መያዛቸው ይታወቃል። ይህ ጨዋታ 
ሐምሌ 1/2015 ወይም july 8/2023 በፔንሴልቪንያ ግዛት 
ቸስተር ፊላዴልፊያ በሚገኘውና 18ሺ 500 ተመልካች 
የመያዝ አቅም ባለው subaru park ስታዲየም ሊካሄድ 
ቀን ተቆርጦለታል።

ዋልያዎቹ 25 ተጫዋቾችና 5 የአሰልጣኝ ቡድን 
አባላት ያለው ልዑክ ይዘው ወደ ስፍራው ለመጓዝ 
ታቅዷል። ለ30 ሰው የጉዞ፣ የሆቴል፣ የልምምድ ሜዳ 
አቅርቦትና  ሌሎች ወጪዎች በሙሉ በአዘጋጁ ይሸፈናል 
ተብሏል። ዋልያዎቹ  አሜሪካ ሲደርሱ 5ሺ ዶላር 
እንደሚያገኙም የተጠቆመ ሲሆን የስታዲየሙ ሙሉ ገቢ 
ግን የአዘጋጁ ሲጂኤ ኒውማን ኮርትኒ ይሆናል። ፌዴሬሽኑ 
ከ30 በላይ ልዑክ ይዞ የሚሄድ ከሆነ ግን ተጨማሪውን 
ወጪ ራሱ ይችላል።

ይህ እቅድ ግን እንቅፋት ሳይገጥመው እንዳልቀረ 

ቦጋለ አበበ መረጃዎች ወጥተዋል። ይህም በኢትዮጵያ የሚገኘው 
የአሜሪካ ኤምባሲ ለዋልያዎቹ የቪዛ ቀጠሮ የሰጣቸው 
ለጨዋታው ከተያዘው ዕለት ከሁለት ቀን በኋላ መሆኑ 
ነው። ፌዴሬሽኑ ከውጭ ጉዳይ ሚኒስቴር ጋር በመተባበር 
ቀጠሮውን ለማሳጠር ጥረት ማድረግ ከጀመረ የሰነበተ 
ሲሆን፣ የኤምባሲው ምላሽ እየተጠበቀም ይገኛል። ነገር 
ግን መልስ አልተገኘም። በዚህም የስቴድየም መግቢያ 
ትኬት ሽያጭ እንዲቆም አድርጓል። ቦታውና ቀኑ 
እንዲለወጥ የሚደረገው ግፊት መጨመሩን ተከትሎም 
የአዘጋጁ ምላሽ እየተጠበቀ ነው። በመሆኑም የዋልያውና 
የወርቃማ ጃጉዋሮቹ የአሜሪካ የወዳጅነት ጨዋታ 
በተያዘለት ቀንና ቦታ የመካሄዱ ጉዳይ አጠራጣሪ 
ሆኗል። በሁለቱ ፌዴሬሽኖችም ሆነ በአዘጋጁ በኩል ግን 
ስለጨዋታው ቀን መቀየር ወይም መሰረዝ በይፋ የተገለፀ 
ማረጋገጫ የለም።

ከቪዛው ጉዳይ በተጨማሪ ጨዋታው የሚካሄድበት 
ቀንና ቦታም ቅሬታ መፍጠሩ ተሰምቷል። ጨዋታው 
የሚከናወንበት ቀን ሐምሌ 1 ወይም july 8 የሰሜን 
አሜሪካ የስፖርትና ባህል ፌስቲቫል በቴክሳስ ዳላስ 
የሚጠናቀቅበት ዕለት ነው፤ አብዛኛው ኢትዮጵያዊም 
በዚህ ዝግጅት ላይ ይታደማል፤ የወዳጅነት ጨዋታው 
በዚህ ቀን መሆኑ ቅሬታን የፈጠረውም በዚህ የተነሳ ነው። 
በተመሳሳይ ጨዋታው የሚደረግበት ቦታ ፊላዴልፊያም 
ለምን እንደተመረጠ የብዙዎች ጥያቄ ሆኗል፤ አብዛኛው 
ኢትዮጵያዊ በዲሲ፣ ሜሪላንድና ቨርጂኒያ ይኖራል፤ 
ከእነዚህ አካባቢዎች ፊላዴልፊያ ከሁለት ተኩል እስከ 
ሦስት ሰዓት የመኪና መንገድ ይፈጃል፤ ይህም ጨዋታው 
የሚካሄድበት ቀንና ቦታው ወጣ ማለቱ በብዙዎች 

እንዳይወደድ አድርጎታል።
የስፖርት አፍቃሪው ጥያቄ የቀረበላቸው የኢትዮጵያ 

እግር ኳስ ፌዴሬሽን አመራሮች፤ የጨዋታው ዋና አላማ 
ወዳጅነትና አንድነትን ለማጠንከር እንዲሁም በአሜሪካ 
የሚኖረውን ኢትዮጵያዊ  በብዛት ለማግኘት በመሆኑ 
ብሔራዊ ቡድኑም በአገሩ ደጋፊ መታጀብ እንዳለበት 
ስለሚታመን ቅሬታውን ተቀብለዋል። ለአዘጋጁም 
አማራጭ መፍትሄ ካለ በይፋዊ ደብዳቤ ማሳወቃቸው 
ታውቋል። በዚህም ጨዋታው የሚካሄድበት ቀንና ቦታ 
የመቀየር ዕድሉ ሰፊ እንደሚሆን ተጠቁሟል።

የዋልያዎቹ ተጋጣሚ ጉያና በእግር ኳስ ቀርቶ 
በሌላም ጉዳይ ስሟ ሲጠራ የሚያውቁ ጥቂቶች ናቸው። 
ይህም የዋልያዎቹን ክብር ዝቅ ያደርጋል ተብሎ ገና 
ከጅምሩ ተቃውሞ እንደገጠመው ይታወቃል። ጉያና 
በደቡብ አሜሪካ አህጉር የምትገኝ በሰሜን በኩል 
በአትላንቲክ ውቂያኖስ፣ በደቡብና በደቡብ ምዕራብ 
በብራዚል፣ በምዕራብ በቬኑዚዌላ እንዲሁም በምሥራቅ 

በስሪናም የተከበበች 800ሺ ሕዝብ ያላት አገር ነች። 
አገሪቱ በደቡብ አሜሪካ ብትገኝም የእግርኳስ ተሳትፎዋ 
ግን በሌላ አህጉር ነው፤ የሰሜን አሜሪካና ካሪቢያን 
አገራት የእግርኳስ ማህበር አባል ነች። ብሔራዊ ቡድኗ 
«ወርቃማው ጃጉዋር» የሚል ቅፅል ስም ያለው ሲሆን፤ 
በ2019 በኮንካፍ ጎልደን ካፕ ለመጀመሪያ ጊዜ ተሳትፋ 
ነበር። አሁንም ማጣሪያ ላይ ትገኛለች። በወቅቱ የፊፋ 
የደረጃ ሰንጠረዥ 170ኛ ደረጃ ላይ የተቀመጠች ሲሆን 
ዋልያዎቹ  ደግሞ 142ኛ ላይ ይገኛሉ። 

የትሪንዳድ ዜጋ በሆኑት የ59 አመቱ ጀማል ሳባዝ 
ዋና አሰልጣኝነት የሚመራው የጉያና ብሔራዊ ቡድን 
በእንግሊዝ ፕሮፌሽናል ያልሆኑ ሊጎች የሚጫወቱ 
ስምንት ተጫዋቾች ያካተተ ነው። ዘጠኝ ያህል ደግሞ 
በአገር ውስጥ ሊግ ይጫወታሉ። የብሔራዊ ቡድኑ 
የቅርብ ጨዋታ ከሞንትስራት ጋር የነበር ሲሆን 0-0 በሆነ 
ውጤት ነበር የተለያየው።  

ዋልያዎቹ ወደ አሜሪካ ተጉዘው ከጉያና ብሔራዊ ቡድን ጋር ሊያደርጉት የታቀደው የወዳጅነት ጨዋታ ላይሳካ ይችላል፣

